СТЕНОГРАФСКИ БЕЛЕШКИ

од Сто и шестата седница  на Собранието на Република Македонија, одржана на 
31 мај 2010 година

Седницата се одржа во Собранинето на Република Македонија, сала 1, со почеток во 11,35 часот. 
Седницата ја отвори и на неа претседаваше господинот Трајко Вељаноски, претседател на Собранието на Република Македонија. 

Трајко Вељаноски:  Дами и господа пратеници,   ја отворам 106-тата седница на Собранието на Република Македонија. 
Пратениците: Радмила Шеќеринска, Владо Бучковски, Лилјана Поповска, Цветанка Иванова, Имер Селмани, Бесим Догани, Сулејман Рушити, Александар Николовски, Даут Реџепи, Фијат Цановски, Арбен Џафери, Мендух Тачи, Имер Алију, Садије Илјази, Мерал Узеири Ферати, Али Ахмети, Теута Арифи, Ермира Мехмети, Фазли Велиу, Вулнет Амети, ме известија дека се спречени да присуствуваат на седницата. 
За седницата известени и поканети се претседателот на Република Македонија, претседателот на Владата на Република Македонија, членовите на Владата на Република Македонија и претседателот на Комисијата на Агенцијата за електронски комуникации. 

Констатирам дека врз основа на член 63 став 5 од Уставот на Република Македонија и член 8 став 1, од Изборниот законик, со изборот на пратеникот Оливер Дерковски, за член на Управниот одбор, именувањето за претседател на Управниот одбор и изборот за Генерален директор на Акционерското друштво за транспорт Македонски железници транспорт, АД - Скопје, на господин Оливер Дерковски му престанува мандатот пратеник во Собранието на Република Македонија. 

Бидејќи пратеникот Оливер Дерковски беше избран од листа на кандидати, потребно е Државната изборна комисија, да го извести Собранието за кандидатот од оваа листа на кој треба да мус е верифицира мандатот за пратеник согласно член 153 од Изборниот законик. 

Ве известувам дека проф. Доктро Гордана Бужаровска поднесе оставка на функцијата член на Државниот совет за превенција за малолетничко престапништво.

Констатирам дека согласно член 115 од Деловникот на Собранието на професор доктор Гордана Бужаровска и престанува мандатот член на Државниот совет за превенција за малолетничко престапништво. 

Предлагачот ги повлече Годишниот ивештај за работата на Агенцијата за пошти за 2009 година и Годишниот финансиски план на Агенцијата за пошти за 2010 година. 

Пратениците Анита Кипаризова Крстеска, Цветко Грозданов, Владо Стефановски, Силвана Бонева, Тахир Хани, Лилјана Затуроска, Наташа Јаневска, Косана Николиќ Мазнева и Соња Гелова Стојанова, предлагаат по скратена постапка да се донесе Законот за управување со светското природно и културно наследство во Охридскиот регион. 

Предлогот на законот ви е доставен. 

Го молам претставникот на предлагачот да ја образложи оправданоста Предлогот на законот да се донесе по скратена постапка. 

Има збор пратеникот Анита Кипаризова Крстеска, повелете. 
Анита Кипаризова Крстеска:  Благодарам претседателе. 

Почитуван претседателе, почитувани колеги пратеници, како што кажавте група пратеници до пртетседателот доставивме Предлог на закон за управување со светското придоно и културно наследство во Охридскиот регион по скратена постапка. 

Согласно членовите 170 и 171 од Деловникот на Собранието на Република Македонија предлагаме овој предлог Собранието да го разгледа пос кратена постапка, поради тоа што овој предлог не е сложен и обемен. Покрај ова во Република Македонија нема посебен закон со кој што се имплементираат обврските кои што произлегуваат од Конвенцијата на Обединетите нации за заштита на Светското природно и културно наследство. Имено, оваа конвенција делумно е трансфонирана во Законот за заштита на природота и Законот за заштита на културното наследство. Но, во овие закони отсуствува законски дефинирана обврска за донесување на план на здравување со Светското природно и културно наследство во Охридскиот регион и подготвување на извештај за реализација на истиот, а Република Македонија сметаме дека овој недостаток треба што поскоро да го надмине. Со неговото што поскоро донесување сметаме дека ќе бидат имплементирани обврските кои што произлегуваат од Конвенцијата на Обединетите нации за заштита на Светското природно и културно наследство што секако е во интерес како на Охридскиот регион така и на Република Македонија во целина. 

Поради овие причини сметаме дека овој закон треба да биде донесен што поскоро по скратена постапка во Собранието на Република Македонија. Благодарам. 

Трајко Вељаноски: Предлогот на пратениците Анита Кипаризова Крстеска, Цветко Грозданов, Владо Стефановски, Силвана Бонева, Тахир Хани, Лилјана Затуроска, Наташа Јаневска, Косана Николиќ Мазнева и Соња Гелова Стојанова, по скратена постапка да се донесе Законот за управување со светското природно и културно наследство во Охридскиот регион го ставам на гласање. 

Ве повикувам да гласаме. 

Вкупно гласаа 53 пратеници, од нив за предлогот гласаа сите 53 пратеници, нема воздржани, нема против. 

Молам службите да го утврдат точниот број на присутни пратеници во салата. 

Во салата се присутни 62 пратеници. 

Гласањето е полноважно. 

Констатирам дека предлогот на пратениците Анита Кипаризова Крстеска, Цветко Грозданов, Владо Стефановски, Силвана Бонева, Тахир Хани, Лилјана Затуроска, Наташа Јаневска, Косана Николиќ Мазнева и Соња Гелова Стојанова, е усвоен. 

Бидејќи Собранието одлучи Законот да се донесе по скратена постапка, врз основа на член 171 став 1 од Деловникот на Собранието ги задолжувам Комисијата за транспорт, врски и екологија како матично работно тело и Законодавно-правната комисија да расправаат по Предлогот на законот. 

За да  можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој Предлог на закон. 

Според тоа за денешната седница го предлагам следниот дневен ред: 

1. Предлог за разрешување од функцијата директор на Дирекцијата за заштита на личните податоци;

2. Предлог за избор на комисионери (членови) на Комисијата за хартии од вредност;

3. Предлог на закон за ратификација на Договорот меѓу Владата на Република Македонија и Владата на Република Франција за мобилност на млади. 

4. Предлог на закон за ратификација на Спогодбата меѓу Владата на Република Македонија и Владата на Република Словенија за размената и взаемната соработка на класифицирани информации;

5. Предлог на закон за ратификација на Спогодбата помеѓу Секретаријатот за европски прашања на Владата на Република Македонија и Сојузниот министер за европски и меѓународни прашања на Република Австрија за развојна соработка;
6. Предлог на закон за ратификација на Петтиот Дополнителен Протокол кон Спогодбата за Милтинационалните Мировни Сили на Југоисточна Европа;

7. Предлог на закон за ратификација на Конвенцијата за трудови клаузули во “Јавни договори“ 1949; 

8. Предлог на закон за ратификација на Лисабонскиот договор за заштита на ознаките на потекло и нивната меѓународна регистрација;

9. Предлог на закон за ратификација на Договорот за економска соработка помеѓу владата на Република Македонија и Владата на Република Косово:

10. Предлог на закон за ратификација на Спогодбата на Владата на Република Македонија и Кабинетот на министрите на Украина за услови на заемни патувања на граѓаните;

11. Предлог на закон за ратификација на Договорот на Владата на Република Македонија и Чешката Република за економска и индустриска соработка;

12. Предлог на закон за ратификација на договорот меѓу Владлата на Република Македонија и Владата на Словачката Република за полициска соработка во борбата против криминалот;

13. Предлог на закон за изменување  и дополнување на Законот за лековите и медицинските помагала - прво читање;
14. Предлог на закон за изменување и дополнување на Законот за санитарната и здравствената инспекција - прво читање; 

15. Предлог на закон за задолжување на Република Македонија со заем кај Европската инвестициона банка по Договорот за заем по Проектот “Водоснабдување и одведување отпадни води“ - прво читање; 

16. Предлог на закон за изменување на Законот за данокот на добивка - прво читање; 

17. Предлог на закон за изменување на Законот за вработување и осигурување во случај на невработеност - прво читање; 

18. Предлог на закон за изменување и дополнување на Законот за јавна чистота - прво читање; 

19. Предлог на закон за дополнување на Законот за здравствената заштита - прво читање, поднесен од пратениците, Станка Анастасова, Миле Андонов, Весна Бендевска, Владо Бучковски, Славица Грковска Лошкова, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугаревски, Маринела Тушева, Никола Ќуркчиев, Томе Чинговски и Радмила Шекеринска. 

20. Предлог на закон за изменување и дополнување на Изборниот законик - прво читање, поднесен од пратениците, Станка Анастасова, Миле Андонов, Весна Бендевска, Владо Бучковски, Славица Грковска Лошкова, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугаревски, Маринела Тушева, Никола Ќуркчиев, Томе Чинговски и Радмила Шекеринска. 

21. Предлог на закон за посебните права на инвалидите на членовите на семејствата на цивилните жртви и на членовите на семејствата на паднатите борци на ОНА за време на конфликтот во 2001 година - второ читање, поднесен од пратениците Абедин Зумбери, Даут Реџепи, Флора Кадриу, Имер Селмани, Сулејман Рушити и Бесим Догани; 

22. Предлог на закон за управување со Светското природно и културно наследство во Охридскиот регион, по скратена постапка, поднесен од пратениците Анита Кипаризова Крстеска, Цветко Грозданов, Владо Стефановски, Силвана Бонева, Тахир Хани, Лилјана Затуроска, Натеша Јаневска, Косана Николиќ Мазнева и Соња Гелова Стојанова. 

23. Предлог на стратегија за управување со јавниот долг на Република Македонија за периодот од 2010 до 2012 година;

24. Годишен извештај за работата на Агенцијата за електронски комуникации за 2009 година; 

25. Предлог на одлука за одобрување на Годишниот финансиски план на Агенцијата за електронски комуникации за 2010 година. 

Дали има некој предлог за изменување и дополнување на предложениот дневен ред? 

Ги повикувам пратениците кои имаат предлози за изменување или дополнување на дневниот ред да се пријават за збор. Благодарам. 

Бидејќи нема пријавени за збор. 

Предложениот дневен ред го ставам на гласање. 

Ве повикувам да гласаме. 

По предложениот дневен ред вкупно гласаа 60 пратеници. Од нив за гласаа сите 60 пратеници, воздржани нема. Против нема. 

Констатирам дека е усвоен предложениот дневен ред. 

Пред да преминеме на расправа по точките од дневниот ред, ве потсетувам дека согласно член 80 ставови 2 и 3 од Деловникот на Собранието пратениците се пријавуваат за збор во рок од една минута по отворањето  на претресот. 
Предлагачот и координаторите на пратеничките групи можат да се пријават за збор и во текот на претресот. 

Листата на пратениците не може да се менува и дополнува во текот на претресот. 

Едновремено ве известувам дека согласно член 85 став 3 од Деловникот на Собранието пратеникот кој се пријавил за збор, а не е присутен во салата кога е повикан да говори, го губи правото на збор за претресот за кој се пријавил и не може повторно да се пријави за истиот претрес. 

Согласно член 86 од Деловникот на Собранието пратеник во текот на претресот може да говори само еднаш во траење од 10 минути, известителот на матичното работно тело и на Законодавно-правната комисија 10 минути, координаторот на пратеничката група и предлагачот може да говорат повеќе пати, но не повеќе од 15 минути вкупно.
Минуваме на точката 1. - Предлог  за разрешување од функцијата  директор на Дирекцијата за заштита на личните податоци. 
Предлогот ви е доставен. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот да се пријават за збор. 

Бидејќи нема пријавени за збор, констатирам дека општата расправа е завршена. 

Предлогот Маријана Марушиќ да биде разрешена од функцијата директор на Дирекцијата за заштита на личните подтоци го ставам на гласање. 

Ве повкувам да гласаме. 

Вкупно гласаа 60 пратеници. Од нив за предлогот гласаа сите 60, воздржани нема, против нема. 

Констатирам дека Маријана Марушиќ е разрешена од функцијата директор на Дирекцијата за заштита на личните податоци по нејзино барање. 

Минуваме на точка 2. - Предлог за избор на комисионери (членови на Комисијата за хартии од вредност) 

Предлогот ви е доставен. 

Отворам општа расправа по предлогот Елизабета Видовиќ да биде избрана за комисионер член на Комисијата за хартии од вредност. 

Ги повиккувам предлагачот и пратениците кои сакаат да говорат по општата расправа по предлогот, да се пријават за збор. 

Има збор господинот Марјанчо Николов. 
Марјанчо Николов: Благодарам претседателе. 

Почитувани колеги, најпрво претседателе би сакал да ве запрашам дали има претставник на Владата по однос на оваа точка. 

Трајко Вељаноски: Министерот за финансии е тука.

Марјанчо Николов:  Значи, се работи за мошне значајно тело, а тоа е Комисијата за хартии од вредност која согласно законот треба да биде независно и професионално тело кое што ќе го регулира пазарот на хартии од вреднос во Република Македонија. 

Бидејќи имаме 4 предложени кандидати, а телото брои вкупно 5 кандидати, практично сега ќе се избира ново тело во рамките на Комисијата за хартии од вреднос која што треба да има мошне значајни функции во развојот на пазарот од хартии од вредност во РМ. 

Најпрво би сакал да го запрашам министерот за финансии, дали Владата има точно утврдено дека овие лица ги исполнуваат критериумите од членот 183 од Законот за хартии од вредност, посебно во ставот 3 точките в), која што вели, дека треба да е експерт од областа на финансиите и деловното право. Точката г) не е член на орган и на политичка партија. И точката ѓ) не е акционер со над 5% учество во акциите со право на глас во акционерско друштво со посебни обврски за известување и 25% од издадените акции на кое било друго акционерско друштво.

Дали Владата ги има утврдено овие критериуми би сакал да слушнам од министерот за финансии, бидејќи во биографиите кои што ги добивме како материјал за предложените кандидати тоа не е наведено, а мислам дека е многу значајно. 

Што се однесува до конкретниот кандидат Елизабета Видовиќ, она што е симптоматично е тоа дека повторно нејзината кариера започнува по 1999 година и тоа во Министерството за трговија на функцијата Советник на министерот. Знаеме дека тогаш министер за трговија беше сегашниот премиер господинот Никола Груевски. Потоа како се движел министерот Груевски во таа Влада во својата хиерархија во Владата така и госпоѓата, или госпоѓицата Елизабета Видовиќ постојано ја вршела истата функција, а тоа е советник на министерот. 
Така што во периодот од јануари 2000, до септември 2002 година, таа била вработена во Министерството за финансии, исто така на функцијата советник на министерот, а во тој период, министер за финансии беше сегашниот премиер Никола Груевски. Дали со именувањето на вакви кадри, кои што потекнуваат директно од кабинетите на премиерот, господинот Груевски, ќе се обезбеди независност на ова регулаторно  тело. Дали ова не е обид да се има политичко влијание во Комисијата за хартии од вредност. Веќе бевме сведоци дека дел од стручниот тим на министерот за финансии е именуван во повеќе управни одбори, како претставник на државниот капитал, сега во рамките на Комисијата за хартии од вредност, гледаме повторно обид да се именуваат луѓе кои што биле блиски на клучните луѓе во Владата на Република Македонија. На овој начин нема да се гради независноста и самостојноста на овие регулаторни тела и за жал, нема да пратиме јасна порака до потенцијалните инвеститори дека институциите во Република Македонија функционираат без политичко влијание. 

Мислам дека господине министер за финансии и должите на македонската јавност одговор  на дел од овие прашања, бидејќи повторно ќе кажам, давате големи овластувања на ова регулаторно тело и создавате можност како Влада да имате директно влијание во одлучувањето на оваа Комисија за хартии од вредност. Да биде работата уште понејасна, или да создава поголеми конфузии, од аспект на професионалноста на работењето на Комисијата, ние сме веќе сведоци дека и против претседателката на Комисијата за хартии од вредност имаме судска пресуда. Дали е правосилна или не е, во секој случај веќе имаме една одлука на суд во Република Македонија со која што е изречена условна казна. 

Од друга страна, кога беше изборот на претседателката на Комисијата за хартии од вредност, ние укажавме дека во тој случај, таа доаѓа на таа позиција од местото политичко, затоа што извршувала многу важни функции во рамките на претходната влада на ВМРО-ДПМНЕ. Најпрво работела во Царинската управа, кај господинот Даравелски, кој сега се бара со меѓународна потерница, потоа, работела во Агенцијата за приватизација на државниот капитал и каде што има донесено неколку сомнителни одлуки за приватизација на неколку македонски компании и на тој начин се создава навистина, огромно сомневање како ова регулаторно тело понатаму ќе работи независно.

Јас не можам да разберам, освен дека постои некој интерес на Владата на Република Македонија да врши партизација на сите независни тела. Веќе бевме сведоци и со Управниот одбор  на Агнецијата за електронски комуникации каде што се именуваат партиски кадри, сега во Комисијата за хартии од вредност очигледна е тенденцијата да се изврши партизација по секоја цена. 

Дали сметате господине министер за финансии дека праќате добра порака до потенцијалните странски инвеститори. Дали мислите дека на тој начин ќе заживее македонската берза за хартии од вредност, која што во овој момент ги бележи своите најцрни денови во изминатиот период. Дали така мислите да ја развивате економијата во Република Македонија, со тоа што ќе си именувате блиски луѓе на клучните позиции во клучните тела, кои што го регулираат пазарот на хартии од вредност. Мислам дека треба да престанете со оваа пракса. Овој предлог господине претседателе, треба да се повлече. Владата навистина да предложи стручни, компетентни, професионални кадри, кои што навистина ќе работат на тоа македонскиот пазар за хартии од вредност да се развие и да дојдат странски инвеститори овде во Република Македонија, а не да работи на тоа да се поставуваат блиски луѓе, кои што веројатно, утре би спроведувале партиски директиви. 

Мислам дека ова што и денеска ќе го изгласа Собранието, само ќе даде подршка на една незрела политика, на една политика да се доминира со институциите на системот партиски. 

Јас апелирам до колегите пратеници да не ги гласаме овие предлози, затоа што навистина, колеги градењето на независни регулаторни тела, без разлика кои се вашите оправдувања се од интерес на сите граѓани на Република Македонија., не е само од интерес на ВМРО-ДПМНЕ. Затоа, ние овие предлози не можеме да ги подржиме и ставот на нашата пратеничка група ќе биде дека ќе гласаме против и апелираме овој предлог да го повлечете и навистина да дадете пример со предлози, кои ќе значат професионалност, стручност и компетентност во работењето на овие независни тела. Благодарам. 

Трајко Вељаноски: Благодарам. 

Има збор господинот Макрадули Јани, повелете.

Јани Макрадули: Благодарам претседателе.

Очекував министерот за финансии да одговори на прашањата на нашиот заменик координатор и навистина, човек е во дилема како да се обидува да укаже на сето она што се случува во ова Собрание, не од страна на Собранието, туку мислам на предлозите на Владата кога Владата во серија секоја недела минимум има еден закон, или има некој предлог, кој што не ги почитува законие во Република Македонија. Навистина жалам што Македонија влегува во една фаза која што тука пратениците на ВМРО-ДПМНЕ гласаат одлуки кои што не се согласно законите. И навистина, треба да изнајдеме некое решение како да се спротивставиме на тоа. Веројатно она што јавноста го знае дека не се исполнети условите и дека двајца од овие предлози, апсолутно не ги исполнуваат условите од законот, тие за жал, повторно ќе бидат избрани. Така беше со Комисијата за електронски комуникации, тоа го кажа и господинот Николов и навистина, не знам кога Собранието ќе собере сила да се стави како браник на она што доаѓа како предлози од Владата. Покрај тоа, министерот за финансии не сака да одговори на прашањата во доменот на условите кои што треба еден комисионер да ги исполни. 

Инаку, јас малку, она што господинот Николов го кажа за партизација на сите овие регулаторни тела, мислам дека потопен збор е груевизација на сите овие работни тела. Значи, и во овој случај имаме апсолутно човек кој што е дојден на работа од Министерството за трговија со доаѓањето на господинот Никола Груевски на таа позиција, заедно во Министерството за финасии и потоа како награда во Телеком каде и што договорот за приватизација го потпиша господинот Никола Груевски. Така да без разлика што госпоѓата или госпоѓицата Елизабета Авидовиќ не ги исполнува условите од Законот, сепак, денес се предлага за комисионер за хартии од вредност. 

Втора работа Комисијата за хартии од вредност е еден од пакетите  за договорот меѓу Никола Груевски и Љупчо Горгиевски, тоа е познат политички пазар меѓу нив двајца. Со поставувањето на госпоѓа Кавракова, кога дојде овој предлог што го добивме преку електронска пошта, прво помислив дека станува збор дека една чесна што држи до моралот Влада, после одлуката на Кривичниот суд, каде што на две години е осудена условно претседателката на Комисијата за хартии од вредност, во времето кога била заменик или помошник на генералниот директор Драган Даравелски, кој што за истото тоа дело е осуден на пет години, мислев дека Владата која што држи многу до моралот ќе даде предлог за разрешување, но кога гледаме, ѓаволот ја однел шегата, наместо да биде разрешена таа, нејзината позиција се зацврстува од страна на комисиониерите, кои се партиски луѓе. Јас нема да прочитам што се зборувало ВМРО-ДПМНЕ за еден од овие кандидати овде. Тука го имам стенограмот кога бил  изборот за министер. Значи, тоа нема да го прочитам. Откога ќе го гласате, прочитајте се што се зборувало за тој. Тоа е политиката. Политичкиот договор меѓу ВМРО-ДПМНЕ и ДУИ, каде што без разлика што не ги исполнува условите, бидејќи ВМРО-ДПМНЕ мора да го слуша ДУИ, денеска ќе го изберете човекот и второ, заради политичкиот пазар, она што се случува на десницата меѓу Груевски и Љупчо Горгиевски, мора да ја оставите госпоѓа Кавракова да биде претседателка на Комисијата за хартии од вредност, затоа што хартиите од вредност, акциите се едни од најдобрите, најуносните бизниси, што го прави врвот на ВМРО-ДПМНЕ, или фамилијата на ВМРО-ДПМНЕ. Ние сме веројатно исто една од ретките условно кажано, демократски држави, мислам кои се обидуваме да ја направиме демократска, некој ја прави, некој ја руши, во кој што директорот на Дирекцијата за безбедност и контраразузнавање во својот анкетен лист вели дека поседува 300 илјади евра во акции кои што никој уште не ги кажал каде се и што се, без разлика, што истиот тој по тој  закон би требало да го обедини тоа. И не само тој, неговиот брат итн. Јасно ние е дека фамилијата е една од најголемите играчи на берзата во овој момент во Република Македонија, која што, заради своите шпекулативни активности направи толкави падови на берзата и многу луѓе останаа со кратки ракави, а не верувам дека тие се нешто многу во штета. Затоа на ВМРО-ДПМНЕ, односно на Никола Груевски му одговара ова да има комисионери кои ќе ја штитат претседателката на Комисијата за хартии од вредност, а таа од друга страна ќе ги контролира брокерските друштва, или ќе ја контролира состојбата на берзата, онака како што и е во интерес на фамилијата. Затоа може ВМРО-ДПМНЕ колку сака да се удира во гради дека е за регулаторна гилотина, дека е за почитување на законите во Република Македонија, ама само за две недели, имаме во две регулаторни тела кршење и непочитување на законите. Тие се тука избрани, или ВМРО-ДПМНЕ ќе ги избере само за да ја одржат и претседателката на Комисијата за хартии од вредност, да го одржат политичкиот договор меѓу Груевски и Љупчо Горгиевски и да ги заштитат акционерите од фамилијата, чии што акции можете да ги најдете насекаде низ македонските компании. Затоа она што господинот Николов го кажа од пратеничката група, веруваме дека ќе дојде момент кога ВМРО-ДПМНЕ  ќе рече доста е, кога ќе рече претеравме и дека конечно ќе се посвети на поставување на кадарни луѓе, или луѓе кои што ги исполнуваат условите, а не луѓе кои што единствено работеле и го прошириле кабинетот на господинот Груевски, без разлика кога бил министер за трговија или пак министер за финансии. На овој начин само ќе направиме штета уште една на Република Македонија, бидејќи во финансиските мониторинзи на Република Македонија Комисијата за хартии од вредност има посебен дел и од страна на Европскиот извештај таа има посебен дел и ќе се согласите дека од морални причини Владата мораше да реагира и претседателката да се повлече, а не да ги менува комисионерите со партиски луѓе, кои што само ќе и го чуваат нејзе грбот. Благодарам. 

Трајко Вељаноски: Благодарам. 

Има збор госпоѓа  Бендевска Весна, повелете.

Весна Бендевска: Благодарам претседателе.

Замислете во која функција непријатна се разбира, се наоѓа Собранието во овие моменти. Значи, согласно закон дебатираме околу избор на нови комисионери во  Комисијата за хартии од вредност, на предлог на Владата. Тука имаме претставник на Владата, вицепремиерот, заменик претседател на Влада, кој е предлагач, а не кажува ниту еден збор, зошто се одлучиле на овие четири предлози. Барем еден збор ќе беше доволен за да се оправда овој предлог, кој се нуди на гласање на Собранието. Ваква подредена улога на Собранието во однос на предлозите на Владата не смеат веќе да поминуваат. 

Почитувани колеги, од владеачкото мнозинство се разбира, претпоставувам дека ќе ги подржите овие предлози, иако ниту побаравте, ниту очекувате еден збор во прилог на понудените решенија. 

Конкретно, за госпоѓата Елизабета Авидовиќ, кој е јасен, дека е дел од тесниот тим на Никола Груевски уште од времето кога беше министер за трговија. Госпоѓата Авидовиќ нели го следела господинот Груевски кога од министер за трговија, доби ново место министер за финансии во тогашната Влада на Љупчо Горгиевски. Значи, станува збор за апсолутно партиски човек од доверба на Никола Груевски. Сега треба Собранието да аминува партиски избор во едно независно регулаторно тело. Овој не е прв пат, жалам, што нема да биде ни последен пат ВМРО-ДПМНЕ да ги партизира независните регулаторни тела. Ова е страшно. Јас очекувам дека Собранието ќе побара и ќе добие одговор дај Боже, од претставникот на Владата околу точката 2 во работниот материјал во кој ни се нуди новиот избор на комисионери. Вели: со изборот на овие четири нови комисионери, да им се утврди престанок на мандатот на постојниот состав на комисионер. Знаете ли чии мандат ќе треба да утврдиме дека престанува. 

Во работниот материјал на Владата нема ниту наведено на кој од членовите му престанува мандатот, а кои се реизбрани. Настрана од одредбите на Законот за хартии од вредност, каде што се вели, цитирам: Комисијата е составена од пет члена, од кои еден е претседател. Тоа имлицира дека освен претседателот имаме четири членови, но на веб-страницата на Комисијата за хартии од вредност, ќе може да видите дека функционира во следниот состав. Наќева Кавракова претседател и пет члена професор доктор Софија Тодорова, Владимир Илиев, професор доктор Гоце Петревски, професор доктор Владимир Филиповски и Милари Ајдини. Пет члена, а денес менуваме четири, односно од нив четворицата можеме да заклучиме дека на Милари Ајдини му се дозволува да биде реизбран за комисионер во оваа државна комисија. Не чувствувате ли потреба за објаснување? Кој од нив ќе остане, па со новите четири предлози, повторно Комисијата ќе брои шест члена, бидејќи очигледно е дека госпоѓата Наќева Кавракова, иако беше многу доблесна да понесе од етички и од морални причини одговорност и да понуди оставка на челното место на еден независен регулатор, како што е Комисијата за хартии од вредност, иако првостепениот суд ја осудил, таа сеуште за Владата е подобна да  извршува ваква сериозна функција. Во Република Македонија четири години се работи на тоа да се ништат вредностите. Настрана од тоа што менуваме закони и како Парламент аминувате почитувани колеги од ВМРО-ДПМНЕ вакви партиски решенија, придонесуваме навистина за нарушување на капацитетот на демократизација на нашето општество. Лично вие со вашите аминувања на вакви партиски членови на функција, која мора и треба согласно законот да биде независна. 
Но она што мене навистина ме интересира е дали оваа измена и вака предложениот партиски состав е во тесна улога со измените на Законот за пензиско инвалидско осигурување на Република Македонија.

Да ве потсетам, со тие измени 180 милиони евра во акции и удели во колем број претпријатија во Република Македонија сега ќе одат на берза. Една од надлежностите на Комисијата е да го регулира и да се произнесува по прашања на тргување со хартии од вредност, како што се акциите и уделите.

Дали ВМРО-ДПМНЕ ги става своите партиски војници како госпоѓа Видовиќ за да може да се ВМРО-изира и целокупната трансакција на она што значи разнебитување на портфолието на Фондот за пензиско и инвалидско осигурување. Ние говоревме и го презентиравме нашиот став, но дали тука лежи вистинската причина што без збор, аргумент што госпоѓа Авировиќ десната рака на Никола Груевски ќе треба да го регулира пазарот односно оттуѓувањето на 170 милиони евра најмалку во акции и удели во голем број  македонски претпријатија.

Значи ли тоа дека ВМРО-ДПМНЕ во рака ќе ј аима можноста за да влијае врз сопственичката структура на еден куп претпријатија. Значи ли изборот на Видович дека конечно ВМРО-ДПМНЕ ќе може, ќе ја има таа моќ да влијае врз  трговувањето и сопственичката структура на голем број фирми, што до колку ги перципира како невмроовски навистина ќе ги доведува во многу незавидна ситуација.

Конечно, кажа и заменик координаторот на нашата пратеничка група, не ни паѓа и да  учествуваме и да даваме алиби на изборот на ВМРО-ДПМНЕ, партиски членови на независни функции. Верувајте дека ќе мора да  си ја понесете сопствената одговорност на она што ќе следи во Рм, а тоа е страшен удар врз порфолието на Фондот. Страшен удар врз пензискиот систем. Ние можеме да гледаме како со гумена насмевка Груевски говори дека пензискиот систем е стабилен, ама гледаме што се случува. Може и господинот Ставревски да ве убедува дке аниту платите, ниту пензиите нема да бидат намалени, ама секој од нас знае и сега претпоставувам пред нас е најновиот ребаланс на Буџетот, кој доцни и со кој ќе се соочиме дека во Република Македонија државната каса е пред колапс. Со тоа и одржливоста на фондовите,како што е Фондот за здравствено осигурување, гледаме што се случува со неговото функционирање, сега и Фондот за пензиско инвалидско осигурување ќе мора да се алиментира со многу поголемо зафаќање од Буџетот, меѓутоа ВМРО-ДПМНЕ, иако господинот Груевски вчера говореше дека единствениот што можел, пазете Никола Груевски ќе придонесол за економски развој. Пазете, Никола Груевски тоа ќе го направел.

Единствено што гледаме дека 4 години Република Македонија влегува во економски колапс, фианнсискиот ни е пред нос, потоа претпоставувам дека  Ставревски ќе мора да бара причини за неуспешната работ ана Владата на Рм основно на економски и финансиски план, се разбира надвор. Или на внатрешен план опозицијата, невладини организации, медиуми кои биле раководени од опозицијата, а надвор што ќе ни е виновна кризата на глобално ниво, а што јужниот сосед со фианнсискиот колапс.

Сите ќе бидат криви, единствено Ставревски и Груевски ќе се обидуваат без грам аргумент да не убедуваат дека Република Македонија замислите добро поминува во рамките на оваа криза.

Навистина на Република Македонија ќе и треба многу помош и од Бог, но и од секој нас да можеме потоа да ги потполнуваме дупките од недомаќинското фианнсиско, економско раководење на Република Македонија од страна на Никола Груевски и неговите сопартици.

Трајко Вељаноски: Благодарам.

Бидејки  е исцрпена листата на приајвени за збор констатирам дека општата расправа е завршена.

Предлогот Елизабета Видовиќ да биде избрана за комисионер (член) на Комисијата за хартии од вредност ја ставам на гласање.

Ве повикувам да лгасаме.

Вкупно гласаа 57 пратеници. Од нив за предлогот гласаа 50 пратеници, од лгасање не се воздржа никој, а против гласаа 5 пратеници.

Молам службите да утврдат точен број на присутни пратеници во салата.

(Службите ги пребројуваат присутните рпатеници во салата0.

Во салата во моментот има 61 пратеник, а во моментот на гласање немаше, па го повторуваме гласањето.
Предлогот Елизабета Видовиќ да биде избрана за комисионер (член) на Комисијата за хартии од вредност ја ставам на гласање.

Ве повикувам да лгасаме.

Вкупно гласаа 60 пратеници. Од нив за предлогот гласаа 57 пратеници, од лгасање не се воздржа никој, а против гласаа 3 пратеници.

Констатирам дека Елизабета Видовиќ е избрана за комисионер, член на Комисијата за хартија од вреднсот.

Отворам општа расправа по предлогот Сејдија Фазлиоски да биде избран за комесионер (член ) на Комисијата за хартији од вредност.

Ги повикувам предлагачот и пратениците кои скаат да говорат по општата расправа о Предлогот да се пријават за збор.

Бидејки нема пријавени за збор констатирам дека општата расправа е завршена.

Предлогот Сејдија Сазлиоски да биде избрана за комисионер (член ) на Комисијата за хартии од вредност го ставамна гласање.

Ве повикувам да гласаме.

Вкупно гласаа 60 пратеници. Од нив за Предлогот гласаа 57 пратеници, од гласањето не се воздржа никој, а против гласаа 3 пратеници.

Констатирам дкеа Сејдија Фазлиоски е избран за комесионер (член) на Комисијата за хартии од вредност.
Отворам општа расправа по предлогот Александар Петрески да биде избран за комесионер (член ) на Комисијата за хартији од вредност.

Ги повикувам предлагачот и пратениците кои скаат да говорат по општата расправа о Предлогот да се пријават за збор.

Бидејки нема пријавени за збор констатирам дека општата расправа е завршена.

Предлогот Александар Петрески да биде избрана за комисионер (член ) на Комисијата за хартии од вредност го ставамна гласање.

Ве повикувам да гласаме.

Вкупно гласаа 61 пратеници. Од нив за Предлогот гласаа 58 пратеници, од гласањето не се воздржа никој, а против гласаа 3 пратеници.

Констатирам дкеа Александар Петрески е избран за комесионер (член) на Комисијата за хартии од
Отворам општа расправа по предлогот Милаин Ајдни да биде избран за комесионер (член ) на Комисијата за хартији од вредност.

Ги повикувам предлагачот и пратениците кои скаат да говорат по општата расправа о Предлогот да се пријават за збор.

Бидејки нема пријавени за збор констатирам дека општата расправа е завршена.

Предлогот Милаин Ајдини да биде избрана за комисионер (член ) на Комисијата за хартии од вредност го ставамна гласање.

Ве повикувам да гласаме.

Вкупно гласаа 62 пратеници. Од нив за Предлогот гласаа 57 пратеници, од гласањето не се воздржа никој, а против гласаа 3 пратеници.

Констатирам дкеа Милан Ајдини е избран за комесионер (член) на Комисијата за хартии од
Минуваме на точката 3 - Предлог на закон за ратификација на Договорот меѓу Владата на Република Македонија и Владата на Република Франција за мобилност на млади - второ и трето читање.

Извештаите на Комисијата за надворешна политика како матично работно тело и на Законодавно-правна Комисија на Собранието на Република Македонија ви се доставени.

Комисијата за надворешна политика како матично работно тело и Законодавно-правна Комисија  не поднесоа дополнет предлог на закон бидејки на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои скаат да говорат по Предлогот на законот да се пријават за збор.

За збор се пријави заменик министерот за надворешни работи и Александар Спасеноски.

Претходно има збор пратеникот Марјанчо Николов, бидејки се јави процедурално.

Марјанчо Николов: Мојата  процедурална реакција се однесува на претходната точка.

Би сакал кратко да го изразам своето жалење и незадоволство што од страна на Владата не добивме никаков одговор на прашањата кои што беа поставени од  наша страна. Мислам дека тоа не е во интерес на транспарентно работење и претставува еден вид потценување на Собранието на Република Македонија.

Жал ми е што на неколку клучни прашања од Владата не се јави претставникто да објасни за што се однесува. Мојата процедурална забелешка е во таа насока.

Се надевам дека во иднина ког адоаѓаат претставници на Владата нема да седат овде само колку да помине точката, туку да учествуваме и да разменуваме ставови и аргументи. Благодарам.

Трајко Вељаноски: Благодарам.

Тоа е нивно право дали на вашите прашања ќе дадат одговор. И не дадениот одговор е некаков одговор.

Продолжуваме понатмау.

Има збор заменик министерот за надворешни раобти, повелете.

Зоран Петров: Благодарам претседателе.

Сакам да кажам неколку збора за ратификацијата на договорот меѓу македонската и француската Влада за мобилност на млади.

Вообичаено не се пријавувам да објаснувам ратификации бидејки најголемиот дел од нив се серија на договори за кои има обврска по разни основи, меѓутоа овој договор е специфичен бидејки е прв договор од ваков тип.

Втората работа е, бидејки опфаќа една категорија на граѓани, која што сама по себе е мобилна и која што настојува и сака да го дополни своето образование со своето знаење, со својата струка.

Значи, овој договор се однесува токму на таа категорија на граѓани, на студенти, на поздипломци, на млади професионални кадри. Наведено е во договорот и за која возраст се однесува, значи од 18 до 35 години преку кои и француската Влада им овозможува своите стекнати образованија, на завршувањето на факултетот или поздипломските студии практично да ги усовршат во Франција со издавање на дозволи за подолг престој. 

Во оваа категорија млади луѓе од  Македонија се опфатени и оние категории кои работат во Франција, или оние категории кои што може да најдат работа и да останат постојано во странство.

Во договорот, конкретно во анексите на договорите се наведени надлежните служби и агенции кои ќе го спроведуваат договорот.

Она што мислам дека е важно и значајно да се напомене во оној контекст треба да биде дека сметаме овој договор да постигнеме на младите граѓани посебно франкофоните посебно оние што го знаат францускиот јазик. Навистина им се пружи извонредна можност да го усовршат своето знаење и своите вештини. Благодарам.

Светлана Јакимовска: Благодарам и јас.

Има збор господинот Александар Спасеноски, повелете.

Александар Спасеноски: Ви благодарам потпретседателке.

Со оглед на тоа дека станува збор за ратификација на еден меѓународен договор, кој што е исклучително значаен и ќе се обидам да укажам на неговата важност со еден меѓународен договор, кој што е исклучително значаен ќе се обидам во неколку црти да  укажам на неговата важност и да објаснам зошто сметам дека истиот ја заслужува поддржката, но уште повеќе можеби малку преку нашата дискусија и дискусијата на заменик минситерот ќе упатиме внимание на младите граѓани во Република Македонија , особено онеи помеѓу 18 и 35 години, за опциите кои што им се отвораат преку склучувањето на коратификацијата на договорот помеѓу Владата на Република Македонија и Владата на Република Франција околу мобилноста на младите.

Имено, станува збор за еден исклучително значаен меѓународен договор кој што е склучен и кој што врз основа на уставните процедури преку неговата ратификација станува дел од нашиот внатрешен правен поредок што значи дека станува збор за акт кој што би можел да се искористи односно би  можел да се применува во рамките на Република Македонија.

Со овој договор практично треба да одбереме која е основната цел односно основната суштина. Со него им се овозможува да се зајакне мобилноста односно комуникацијата на младите од Република Македонија, но и на младите од Република Франција во однос на Република Македонија.

Република Македонија претставува мала држава која што нужно има потреба од натамошен развој, од продлабочување, зајакнување на меѓусебните комуникации. Размената на исксутва и стекнувањето на нови знаења се еден од носечките приоритети на македонската држава, заради тоа што таа го генерира развојот.

Исто така сметам дека овој договор треба да се гледа во контекст на генералната политика на Владата на Република Македонија за натамошен развој и унапредување на образованието во нашата држава. Оттаму сметам дека истиот договор придонесува во насока на осигурување на оваа партикуларна политичка цел на парламентарното мнозинство и на Владата на Република Македонија.

Поконкретно да навлезам во однос на некои објаснувања на некои од одредбите на овој меѓународен договор, кој што сметам дека се значајни за малдите во Република Македонија, дека се значајни за македонската држава важно е да напоменеме дека Република Македонија и Република Франција имаат историја на добри односи во однос на соработката во областа на образованието.
Ние знаеме дека секоја година десетина и повеќе млади административни работници ја посетуваат Високата школа за јавна администрација во Франција каде што преку перманентни и повеќе месечни обуки стекнуваат практични знаења кои што им овозможуваат потоа кога ќе се вратат во рамките на службите од јавната администрација каде што тие работат во Република Македонија уште поцелосно уште подобро да го искористат стекнатото знаење.

И во таа смисла сметам дека тоа претставува исклучително значајна помош од страна на Француската држава во однос на Република Македонија во насока на јакнење на институциите, во насока на јакнење во крајна линија и на Република Македонија.

Оттаму сметам дека овој договор претставува чекор напред во насока на остварувањето на ваквата значајна цел на Република Македонија особено во контекст на соработката со Република Франција, бидејќи со овој договор се поттикнува мобилноста на младите како фактор за економски, социјален и културен развој, но исто така се зголемуваат и можностите на младите луѓе од двете држави. Значи не само од Република Македонија во однос на Република Франција, туку и француски државјани кои што исто така имаат можност да доаѓаат на претстој да се усовршуваат и да ги унапредуваат своите знаења во Република Македонија.

Во крајна линија доколку ваквата генерална цел за унапредување на мобилноста на младите од двете држави да разменуваат информации, да стекнуваат нови знаења и да ги унапредуваат своите погледи, сметам дека можеме да ја разложиме на три конкретни цели:

Првата конкретна цел која што се постигнува со овој договор е преку дозволување на престој во времетраење од 12 месеци македонски државјанин кој со успех завршил високо образование во државна француска установа или високо образование во македонска установа, која што има склучено договор со француска образовна установа, има можност да ја продолжи, односно да ја заокружи својата обука со професионално искуство во Република Франција. Значи, македонски државјанин кој студира во Република Македонија ил завршил високо образование во Република Франција има можност да го продолжи или заокружи своето високо образование. Тоа е една од можностите што ни стои на располагање со овој договор.

Втората можност што исто така сметам дека е исклучително значајна, имено, дека носителот на дозволата за престој има право, согласно француските закони, значи оној македонски државјанин кој е во Република Франција, во согласност со француските закони има можност да бара работа што е поврзана со обуката што ја следел и што е платена најмалку во висина од 1,5 минимална плата во Франција во односниот период. Значи, македонски државјанин со овој договор ќе имаат, исто така, можност да се вработуваат, да стекнуваат нови знаења и да стекнуваат нови искуства во рамките на француските компании, согласно областа за што студирале.

Исто така, далеку повежната можност што им стои на младите луѓе помеѓу 18 и 35 години, а тоа е дека согласно овој договор имаат можност да обавуваат пракса, да остваруваат работен однос во македонски компании кои претставуваат, во одредена смисла, претставништва на компании со седиште во Француската република, односно во Република Франција.

Во оваа смисла сметам дека е важно да се напомнат и неколку други податоци, а тоа е дека станува збор  за договор што се однесува на една исклучително значајна група граѓани помеѓу 18 и 35 години и исто така сметам дека е важно да се укаже на обемот на луѓе кои можат да ја остварат оваа можност врз основа на овој ратификуван меѓународен договор, а тоа е дека секоја година најмалку 200 млади луѓе имаат можност односно имаат привилегија да ја искористат оваа можност.

И на крајот сметам дека е важно да се напомене дека Француската држава, во прилог на остварувањето на одредбите од овој договор, вложува значајна сума на финансиски средства. Како што гледаме, тоа е повеќе од 250 илјади евра во период од три години.

На кратко, сакам да заклучам, сметам дека станува збор за исклучителен меѓународен договор што се однесува за младите луѓе во Република Македонија, станува збор за исклучителен меѓународен договор што ја поттикнува мобилноста и комуникацијата помеѓу младите луѓе од Република Македонија, станува збор за меѓународен договор кој е во функција на јакнење на знаењето, на информираноста и на искуството на младите луѓе од Република Македонија кои би студирале и би оделе на обуки во Република Франција, а потоа тоа знаење би го искористиле во насока на јакнење на вкупните прилики во нашата држава.

На крајот само би сакал да укажам дека овој договор треба да го гледаме во светло на една широка образовна политика, меѓусебна, што ја имаат Република Македонија и Република Франција што најдобро доаѓа до израз преку долгогодишната соработка во областа на обуката на македонските административни работници, кои секоја година ја посетуваат Високата француска школа за јавна администрација и на тој начин, обучувајќи се потоа се враќаат во Република Македонија и тоа знаење го ставаат на располагање на нашата држава.

Да заклучам, сметам дека овој договор е исклучително значаен и како таков треба да се поддржи. Благодарам.

Трајко Вељаноски: Благодарам и јас.
Бидејќи е исцрпена листата на пријавени за збор, констатирам дека претресот по Предлогот на законот е завршен.
Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во  целина го ставам на гласање.

Ве повикувам да гласаме.

Вкупно гласаа 63 пратеници. Од нив за Предлогот на законот гласаа сите 63 пратеници, нема воздржани, нема против.

Констатирам дека Собранието го донесе Законот за ратификација на Договорот меѓу Владата на Република Македонија и Владата на Република Франција за мобилност на млади.

Минуваме на точка 4 - Предлог на закон за ратификација на Спогодбата меѓу Владата на Република Македонија  и Владата на Република Словенија за размената и заемната заштита на класифицирани информации - второ и трето читање.

Извештаите на Комисијата за надворешна политика, како матично работно тело и на Законодавно-правната комисија на Собранието на Република Македонија ви се доставвени.

Комисијата за надворешна политика, како матично работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои сакаат да говорат по предлогот на законот да се пријават за збор.

Бидејќи нема пријавени за збор, констатирам дека претресот по предлогот на законот е завршен.
Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во  целина го ставам на гласање.

Ве повикувам да гласаме.

Вкупно гласаа 61 пратеник. Од нив за Предлогот на законот гласаа сите 61 пратеник, нема воздржани, нема против.

Констатирам дека Собранието го донесе Законот за ратификација на Спогодбата меѓу Владата на Република Македонија и Владата на Република Словенија за размена и заемна заштита на класифицирани информации.

Минуваме на точка 5 - Предлог на закон за ратификација на Спогодбата помеѓу Секретаријатот за европски прашања на Владата на Република Македонија и Сојузниот министер за европски и меѓународни прашања на Република Австрија за развојна соработка - второ и трето читање.

Извештаите на Комисијата за надворешна политика, како матично работно тело и на Законодавно-правната комисија на Собранието на Република Македонија ви се доставени.

Комисијата за надворешна политика, како матично работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои сакаат да говорат по предлогот на законот да се пријават за збор.

Бидејќи нема пријавени за збор, констатирам дека претресот по предлогот на законот е завршен.
Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во  целина го ставам на гласање.

Ве повикувам да гласаме.

Вкупно гласаа 60 пратеници. Од нив за Предлогот на законот гласаа сите 60 пратеници, нема воздржани, нема против.

Констатирам дека Собранието го донесе Законот за ратификација на Спогодбата помеѓу Секретаријатот за европски прашања на Владата на Република Македонија и Сојузниот министер за европски и меѓународни прашања на Република Австрија за развојна соработка.
Минуваме на точка 6 - Предлог на закон за ратификација на Петтиот дополнителен протокол кон Спогодбата за мултинационалните мировни сили на Југоисточна Европа - второ и трето читање.

Извештаите на Комисијата за надворешна политика, како матично работно тело и на Законодавно-правната комисија на Собранието на Република Македонија ви се доставени.

Комисијата за надворешна политика, како матично работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои сакаат да говорат по предлогот на законот да се пријават за збор.

Бидејќи нема пријавени за збор, констатирам дека претресот по предлогот на законот е завршен.
Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во  целина го ставам на гласање.

Ве повикувам да гласаме.

Вкупно гласаа 61 пратеник. Од нив за Предлогот на законот гласаа сите 61 пратеник, нема воздржани, нема против.

Констатирам дека Собранието го донесе Законот за ратификација на Петтиот дополнителен протокол кон Спогодбата за мултинационалните мировни сили на Југоисточна Европа.
Минуваме на точка 7 - Предлог на закон за ратификација на Конвенцијата за трудови клаузули (Јавни договори), 1949- второ и трето читање.

Извештаите на Комисијата за надворешна политика, како матично работно тело и на Законодавно-правната комисија на Собранието на Република Македонија ви се доставени.

Комисијата за надворешна политика, како матично работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои сакаат да говорат по предлогот на законот да се пријават за збор.

Бидејќи нема пријавени за збор, констатирам дека претресот по предлогот на законот е завршен.
Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во  целина го ставам на гласање.

Ве повикувам да гласаме.

Вкупно гласаа 55 пратеници. Од нив за Предлогот на законот гласаа сите 55 пратеници, нема воздржани, нема против.

Констатирам дека Собранието го донесе Законот за ратификација на Конвенцијата за трудови клаузули (Јавни договори), 1949.
Минуваме на точка 8 - Предлог на закон за ратификација на Лисабонскиот договор за заштита на ознаките на потекло и нивната меѓународна регистрација - второ и трето читање.

Извештаите на Комисијата за надворешна политика, како матично работно тело и на Законодавно-правната комисија на Собранието на Република Македонија ви се доставени.

Комисијата за надворешна политика, како матично работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои сакаат да говорат по предлогот на законот да се пријават за збор.

За збор се јави и има збор господинот Јашари Аднан, повелете.

Аднан Јашари: Ви благодарам господине претседател.

Почитувани колеги, почитувани претставници од Владата,

Се работи за закон со што се ратификува една значајна Конвенција како што е Лисабонскиот договор за заштита на една категорија права од сопственост што е непосредно поврзана со заштита на географските знаци, односно географските именувања национални права на сопственост. Причината зошто земав збор е дека правата за индустриска сопственост што се предвидени со Законот за заштита на право од индустриска сопственост во Република Македонија, од аспект на меѓународен третман или меѓународно уредување, само ова право останало, да кажам како географски знак или географско именување и истото останало без третман во Република Македонија. Додека пак другите три конвенции се ратификувани од страна на нашето Собрание, како што е пред некое време ратификувањето на Европската конвенција за заштита на патенти, потоа ратификување на Спогодбата од Мадрид за заштита на трговските знаци и исто така од ова Собрание е ратификувана и Спогодбата за класификација на меѓународните права, меѓутоа уште една друга комисија за која што мислам дека има значење посебно кога говориме за значењето преку економското значење, затоа што преку заштитата сепак успеваме да воведеме определени стандарди во оваа област, посебно во правата за заштита на потеклото на производите или пак определените производи.

Како второ има значење, затоа што преку ратификувањето на оваа Конвенција, Република Македонија и другите држави коиратификувале пред нас, станува членка на една унија или на еден сојуз, тоа е Лисабонскиот сојуз, во областа на заштитата на правата на потеклото на определени производи и заради фактот што сите држави кои ја ратификувале оваа конвенција создале една унија или сојуз.
Во овој сојуз се постигнува на унифициран и единствен начин да се заштитат сите права кои на некој начин во земјите членки на Европската унија. По велгувањето во сила на овој закон создаваме простор сите права поврзани со потеклото на заштитата на определени производи да може да ги уживаат истовремено и правата или пак заштитата во земјите кои се членки на овој сојуз, односно потписнички на оваа спогодба. Така како што до сега сме создавале или отворале простор за заштита на другите права, правото на трговска марка или дизајн на патентот. Преку оваа конвенција ќе создадеме можност и ова право да се заштити времено, покрај на територијата на Република Македонија, и на териториите на земјите членки на Европската унија.

Истовремено, сакам да истакнам дека сите права кои се поврзани со потеклото на производите и кои што истовремено се заштитени во земјите членки ќе уживаат и правна заштита и  на територијата на Република Македонија. Во овој случај, според информациите што јас ги поседувам, околу 900 права се стекнати во Меѓунардното биро за заштита како посебен завод или институција на Меѓународната организација за заштита на правата од индустриската сопственост, позната како ВИПО, што се запишани и заштитено од страна на Европската унија и со ратификацијата на овој договор тие права ќе можат да се признаат и во Република Македонија. Се разбира, тоа е процес или процедура која од надлежниот орган во Македонија, Бирото за заштита на правата на индустриска сопственост ќе треба да се преземат со одлуки и акти по усвојувањето на оваа спогодба за да се заштитат токму тие права кои уживаат заштита внатре во унијата на Лисабон.

Уште еднаш сакам да истакнам дека ова е добра постапка на предлагачот, затоа што, ќе повторам, тоа беше единствената меѓународна конвенција која сеуште не е ратификувана од нашето Собрание и со овој закон ние всушност ја ратификуваме последната конвенција во областа на заштитата на правата од индустриската сопственост, а со ова ќе создадеме простор за правна помош токму на ова право, како што е правото на заштита на потеклото на определени производи. Благодарам.

Трајко Вељаноски: Благодарам и јас.

Бидејќи е исцрепена листата на пријавени за збор, констатирам дека претресот по Предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието, преминуваме на одлучување по Предологот на законот во целина.

Предлогот на законот во целина го ставам на гласање.

Ве повикувам да гласаме.

Вкупно гласаа 60 пратеници. Од нив за Предлогот на законот гласаа сите 60, нема воздржани, нема против.

Констатирам дека Собранието го донесе Законот за ратификација на Лисабонскиот договор за заштита на ознаките на потекло и нивната меѓународна регистрација.

Минуваме на точката 9 – Предлог на закон за ратификација на Договорот за економска соработка помеѓу Владата на Република Македонија и Владата на Република Косово – второ и трето читање
Извештаите на Комисијата за надворешна политика како матично работно тело и на Законодавно правната комисија на Собранието на Република Македонија ви се доставени.

Комисијата за надворешна политика како матично работно тело и Законодавно правната комисија не поднесоа дополнет предлог на закон, бидејќи на нивните седници не беа усвоени амандмани што е услов за изготување на дополнет предлог на закон.

Ги повикувам предлагачот кои сакаат да говорат по Предлогот на законот да се пријават за збор.

За збор се јави и има збор пратеникот Манасијевски Јован, повелете.

Јован Манасијевски: Благодарам претседателе.

Пред се да го поздравам донесувањето на овој договор за економска соработка. Според моето мислење Владата сосема неоправдано доцни со поднесувањето на овој договор, особено ако се земе предвид навистина скромниот квалитет на овој договор. Добро знам дека овие договори се подготвуваат со утврдени урнеци, меѓутоа, мислам дека во овој случај бидејќи се работи за исклучително значаен партнер, особено надворешно трговски партнер на Република Македонија, Владата требаше да се потруди да добиеме договор со повеќе штоф. Овој договор за жал е крајно  формален, има отсуство на приоритети по области. Всушност, тоа најдобро се гледа во тоа што сите области се можни, потенцијални на економска соработка наведени, без при тоа ниту македонската Влада ниту пак двете влади заедно да дефинираат посебни сектори каде што би ги насочиле своите напори во идниот период, а ако не направите приоритети, тоа е најдобар рецепт ништо да не правите, затоа што ако 30 области кои се тука наведени ви се приоритети, тоа говори дека или немате идеја што да правите, каде да ја продлабочувате економската соработка или пак едноставно не  мислите никаде да ја насочувате и  развивате.

Статистичките показатели се повеќе од јасни, Косово е еден од клучните трговски партнери на Македонија, особено ако се погледнат бројките на суфицитот на македонска страна и значајно е да се подвлече дека овие резултати се  остваруваат без никаков напор и на македонската и на косовската Влада. Ова се резултати кои се постигнати сами по себе, ова се резултати до кои е дојдено со возење во лер состојба. Сето тоа пак нам ни дава дополнителна обврска дека ако се вложи дополнителен напор, ако се покаже интерес, резултатите можат да бидат значително или двократно поголеми и  поблагопријатни за граѓаните на двете држави. 

Според моето убедување, Владата на Република Македонија многу време непотребно троши на политичкиот аспект на односите меѓу Македонија и Косово и за жал целата енергија таму се исцрпува, а во овие клучни сегменти на развивање на економската соработка немаме за жал никакви придвижувања. Во ова Собрание неколку пати до сега сум говорел за потребата од склучување на што посилни договори за трговска, економска и особено енергетска соработка со Косово. Тоа е затоа што, прво, тоа е економски интерес на Република Македонија и второ, затоа што е взаемен интерес и на двете држави од аспект на подигање на вкупниот животен стандард на граѓаните и вкупната бизнис клима и во двете држави и во регионот во целина.

Според мојот увид во работите постојат  многу добри сериозни предуслови кои до сега Владата требаше да излезе со еден многу прецизен рамковен договор за соработка во енергетскиот сектор. Имаме огромен непореклив интерес со Косова да ја развиваме енергетската соработка и тоа на неколку фронтови. Пред се, тука е продолжувањето на нафтоводот од Скопје до Приштина. Понатаму, тука е врзувањето на иднината на македонските енергетски капацитети, на РЕК Битола, на Осломеј, со големото рудно богатство на Косовскиот басен. За жал, таква иницијатива воопшто отсуствува. Јас разбрав дека пред неполна година една делегација од РЕК Битола и од ЕЛЕМ била во Приштина, меѓутоа, настапот бил толку  непрофесионален, толку така да кажам пазарџиски да се купи една тура за РЕК Битола, што наишол на потсмев кај косовските партнери.

Ние  мора да склучиме долгогодишен, неколку  децениски договор со кој ќе  обезбедиме квалитетни ресурси за работа на нашите термоенергетски објекти. Покрај ова, исто така треба да се испитаат и можностите за вклучување на Косово и на кракот, ние самите голем проблем со гасификацијата. Нашиот министер за финансии 4 години убедливо не лаже и тоа секоја година по два пати, на 6 месеци дава изјава дека договорот кој е усвоен за компензација на клириншкиот долг е готов, меѓутоа, после 4 години нема ништо од тоа. Меѓутоа, со оглед на затегнатите односи меѓу Косово и Србија, треба да се размислува и да се понуди алтернатива, иако Косово нема сега, не му е во делот на енергетиката снабдувањето  со гас некој посебен приоритет, меѓутоа, треба и тука да се развие соодветна понуда. Муабетот ми е во следното: мора да работи нашата Влада на понуда на еден целосен долгогодишен повеќе децениски договор за енергетска соработка со Косово од која интерес би имале граѓаните на двете држави, меѓутоа, пред се македонската држава и  македонскиот енергетски систем.

Многу ме чуди што во овој договор воопшто ви ниту една алинеја не е спомната и потребата од заедничка апликација кај светските и европски инвестициони фондови и банки за заеднички инфраструктурни проекти. Навистина не знам на 5-6 страници текст да не се најде со една алинеја потреба да се укаже на тоа навистина според мене  не е во ред. Не само што требаше да има макар една формална алинеја во таа смисла, туку веќе нашата Влада требаше како Влада на поискусна држава, како Влада на држава што интегрирана речиси во сите клучни меѓународни организации и институции, која што е членка на повеќе меѓународни финансиски форуми и по таа основа има право, статусни права за апликации за влечење на одредени фондови, значи нашата Влада мораше до сега да биде иницитатор на изготвување прелиминарни проекти за заедничка апликација со Владата на Косово за повеќе инфраструктурни проекти кое се од интерес и на Македонија и на Косово. За жал, ниту тоа го нема. Многу ме чуди што имаме токму ресорен министер кој и приватно има развиени контакти со косовската бизнис и економска сцена. Јас не знам за што се работи, дали министерот нема доволно идеи, доволна креативност, мислам на министерот за економија или во Владата се зазел став да се влегува повнимателно во оваа соработка, меѓутоа, жалосно е што толку време губиме непотребно, наместо да се влезе заеднички со Косово во изработка на проекти со кои заеднички се аплицирало. Вие добро знаете и токму наредна точка на дневен ред е едно законско задолжување каде што апликацијата нашата Влада ја направила пред две години, а дури сега заемот доаѓа на дневен ред. Процедурите се такви долготрајни, комплицирани, вие да обезбедите еден заем за инфраструктурни вложувања, а особено тие се уште подолги и комплицирани кога се работи за заеднички проект на две држави, така што Владата сосема неоправдано губи време, уште вчера требаше да се седне со Владата на Косово  да се аплицира за повеќе проекти, за да се надеваме за две до три години дека тие средства ќе бидат одобрени и ќе може да се влезе во инвестиционен циклус. Помалку губење време во политички надмудрувања, а многу повеќе Владата економски да работи и со Косово и со Албанија и со Србија, а веќе и со Бугарија и Грција како членки на Европската унија, таму се процедурите малку поинакви, меѓутоа Република Македонија особено визави Косово како поинтегрирана и понапредна држава има обврска таа да нуди вистински проекти, а вакви обични формални папири што за жал ништо не значат. Благодарам.

Трајко Вељаноски: Благодарам и јас.

Има збор господинот Адеми Џеват, повелете.

Џеват Адеми: Благодарам.

Сакам да го изразам моето задоволство за говорот на претходниот колега, господинот Манасијевски. Во голема мера се согласувам со неговите проекции и забелешки и државните интереси до духот на соработката и добрососедството и самиот интерес на Република Македонија треба да се гледа од овој аспект. Ценам дека Владата на Република Македонија сериозно ќе ги земе предвид токму овие идеи, субјекти кои се сите добронамерни.

Сакам да истакнам два три моменти во овој мој говор кој ќе биде краток поради фактот што парламентарната група на ДУИ го подржува овој Предлог закон за ратификување на Спогодбата за економска соработка меѓу Владата на Република Македонија и Владата  на Косово  и тоа е една позитивна порака. Значи на крајот гласот на балканските политичари почна да го следи примерот на бизнисмените  и на економијата. За жал,  до сега до овој момент ние сме заостанувале, сме биле назад, трговската размена, економската соработка меѓу Република Македонија и Република Косово бележеле впечатлив развој и во времето кога ние сме имале и нерешени проблеми, спорни прашања и незатворено прашање на демаркација на границата, кога сеуште ја немавме ни признаено Република Косово, кога ние како држава сеуште немавме воспоставено ниту дипломатски односи со Косово, бизнисите во двете земји соработуваа добро. Ова покажува дека кога човекот е практичен, кога нема предрасуди, кога не се однесува со стереотипи, тогаш политичките бариери не  се ненадминливи. И позитивен пример на бизнисмени од двете страни на границата како Скопје и Приштина е добра лекција за политичарите и ценам дека ние треба да продолжиме да го следиме овој пример или да го наречам овој тренд до толку повеќе кога Република Македонија во трговвската размена со Република Косово има енормно позитивен биланс. Над 80% и повеќе ние продаваме на косовскиот пазар отколку обратното. 

И некој ќе каже дека поголемиот дел од ова припаѓа на ОКТА, меѓутоа, сепак билансот е многу поповолен за стопанстовото на Република Македонија во однос на тоа на Косово.

Ние го поздравуваме овој акт на Владата на Република Македонија за ратифукување на оваа спогодба за економска соработка и посакуваме добар дел од тие идеи кои господинот Манасијевски ги кажа во својот говор, во име на интересот на бизнисот на Република Македонија да станат дел од заедничките проекти меѓу Скопје и Приштина. Благодарам. 

Трајко Вељаноски: Благодарам и јас.

Бидејќи е исцрпена листата на пријавени за збор, констатирам дека претресот по Предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието, преминуваме на одлучување по Предологот на законот во целина.

Предлогот на законот во целина го ставам на гласање.

Ве повикувам да гласаме. Благодарам.
Вкупно глсаа 62 пратеници. Сите 62 гласаа за, нема воздржани, нема против. 

Консатирам дека Собранието го донесе Законот за ратификација на Договорот за економска соработка помеѓу Владата на Република Македонија и Владата на Република  Косово.

Минуваме на точката 10. - Предлог на закон за ратификација на Спогодбата меѓу Владата на Република Македонија и Кабинетот на министрите на Украина за услови на взаемни патувања на граѓаните второ и трето читање.

Извештаите на Комисијата за надворешна политика како матично работно тело и на Законодавно-правната комисија на Собранието на Република Македонија ви се доставени. 

Комисијата за надворешна политика како матично работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон. 

Ги повикувам предлагачот и пратениците кои сакаат да говорат по Предлогот на законот да се пријават за збор. 

Бидејќи нема пријавени за збор констатирам дека претресот по Предлогот на законот е завршен. 

Со оглед на тоа што не е поднесен дополнет предлог на закон на кои може да се поднесуваат амандмани за седницата на Собранието преминуваме на одлучување по Предлогот на законот во целина. 

Предлогот на законот во целина го ставам на гласање. 

Ве повикувам да гласаме. 

Вкупно гласаа 67 пратеници. Од нив за Предлогот на законот гласаа сите 67, воздржани нема, против нема. 

Констатирам дека Собранието го донесе Законот за ратификација на Спогодбата меѓу Владата на Република Македонија и Кабинетот на министрите на Украина за услови на заемни патувања на граѓаните. 

Минуваме на точката 11-.  Предлог на закон за ратификација на Договорот меѓу Владата на Република Македонија и Владата на Чешката Република за економска и индустриска соработка - второ и трето читање.

Извештите на Комисијата за надворешна политика, како матично работно тело и на Законодавно-правната комисија на Собранието на Република Македонија ви се доставени. 

Комисијата за надворешна политика како матчно работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет Предлог на закон. 

Ги повикувам предлагачот и пратениците кои сакаат да говорат по Предлогот на законот да се пријават за збор. 

Бидејќи нема пријавени за збор, констатирам дека претересот по Предлогот на законот е завршен. 

Со оглед на тоа што не е поднесен дополнет предлог на закон на кои може да се поднесуваат амандмани за седницата на Собранието преминуваме на одлучување по Предлогот на законот во целина. 

Предлогот на законот во целина го ставам на гласање. 

Ве повикувам да гласаме. 

Вкупно гласаа 62 пратеници. Од нив за Предлогот на законот гласаа сите 62, воздржани нема, против нема. 

Констатирам дека Собранието го донесе Законот за ратификација на Договорот меѓу Владата на Република Македонија и Владата на Чешката Република за економска и индустриска соработка. 

Минуваме на точката 12-.  Предлог на закон за ратификација на Договорот меѓу Владата на Република Македонија и Владата на Словачката Република за полициска соработка во бробата против криминалот - второ и трето читање.

Извештите на Комисијата за надворешна политика, како матично работно тело и на Законодавно-правната комисија на Собранието на Република Македонија ви се доставени. 

Комисијата за надворешна политика како матчно работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет Предлог на закон. 

Ги повикувам предлагачот и пратениците кои сакаат да говорат по Предлогот на законот да се пријават за збор. 

Бидејќи нема пријавени за збор, констатирам дека претересот по Предлогот на законот е завршен. 

Со оглед на тоа што не е поднесен дополнет предлог на закон на кои може да се поднесуваат амандмани за седницата на Собранието преминуваме на одлучување по Предлогот на законот во целина. 

Предлогот на законот во целина го ставам на гласање. 

Ве повикувам да гласаме. 

Вкупно гласаа 64 пратеници. Од нив за Предлогот на законот гласаа сите 64, воздржани нема, против нема. 

Констатирам дека Собранието го донесе Законот за ратификација на Договорот меѓу Владата на Република Македонија и  Владата на Словачката Република за полициска соработка во борбата против криминалот. 

Минуваме на точката 13-.  Предлог на закон за изменување и дополнување на Законот за лековите и медицинските помагала прво читање.

Предлогот на законот и Извештите на Комисијата за здравство, како матично работно тело и на Законодавно-правната комисија и на Комисијата за Европски прашања како заинтересирано работно тело ви се доставени, односно поделени.

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

Има збор заменикот министер за здравство, Владимир Поповски.

Владимир Поповски: Благодарам претседателе. 

Почитувани пратеници, измените и дополнувањата во Законот за лекови и медицински помагала се во функција на допрецизирање на одредени поими, постапки и процедури кои се усогласуваат со најновите европски директиви и истите се имплементираат со овие измени и дополнувања во самиот закон. Измените на кратко ќе ги образложам. 

Прво, се додава дефиниција хербален лек како нова категорија бидејќи досега Законот беше дефиниран како традиционален хербален лек и Комисијата за регистрација сега ќе се вика Комисија за регистрација на хербални и традиционални хербални лекови. 

Втората измена е, одобрението за пуштање во промет на хербалните, традиционално хербални и хомеопатски лекови наместо пет години со измените ќе важи неограничено. Со тоа се дава можност на сите производители на истите лекови да ги регистрираат и кога ќе ги регистрираат нивната регистрација да биде неограничена. Значајна измена е и во членот 30 каде по сугестии на европските директиви првата регистрација на лековите наместо на 8, се предлага да биде на пет години со што за прв пат ќе ги транспонираме и овие европски директиви во нашиот закон. Понатаму, има измена и во регулативата во делот на аптеките, односно прометот на мало јасно се прецизира кој стручен кадар ќе ги врши работите и кога треба да се исполнат тие услови. Со измените во оваа одредба се дава можност да се сочуваат околу 800  фармацевтски техничари како профил дефинирани во Законот за здравствена заштита се до 2017 година кога истите ќе бидат заменети со комплетни фармацевтски тимови, односно да има два фармацевти во аптеките. Се надеваме дека до тој период нашите фармацевтски факултети ќе обезбедат вакви кадри. Исто така, значајна измена е во делот на одредбите кои ја дефинираат материјата за цените во членот 108 се предвидува и нова методологија по препораки на европски експерти, наместо дефинирање на досегашните маржи сето да биде опфатено во методологијата која ќе биде изработена после усвојување и објавување на овие измени во Законот. На тој начин се додефинираат правилата за формирање на единствените цени. 

И уште една последна измена, тоа е дополнувањето во овој закон со датата на ексклузивност на податоци ќе се применува од 2017 година, што значи ќе се даде во овој закон да се регистрираат генерички лекови уште најмалку 7 години. Тоа ќе значи стварање на конкуренција и достапност на ефективни генерички лекови за сите пациенти. 

На крајот би сакал уште да споменам дека измените и дополнувањето квалитативно ќе го надополнат и скоро целосно хармонизираат овој закон со европската регулатива. Благодарам. 

Рафис Алити:  Благодарам и јас. 

Има збор пратеникот Миле Пачемски, повелете. 

Миле Пачемски: Благодарам почитуван потпретседателе, заменик министер, почитувани колеги пратеници, 

Законот за лекови и медицински помагала е донесен во 2007 година и со овој закон се поставени основните начела во поглед на обезбедувањето на лековите, нивната контрола, нивната регистрација, нивната дистрибуција и начинот на издавање на тие лекови во аптеките. Досегашната примена на тој закон доведе до низа позитивни особини, особено се сеќавам кога во 2007 година го носевме законот дека за прв пат се формира единствена цена на лековите на територијата на цела Република Македонија. До тогаш имавме едно навистина големо шаренило ист лек да има различни цени во различни грдови, па дури и во ист град во различни аптеки. Меѓутоа, после носењето на овој закон се дојде до тоа сите лекови одредена група генерика и имеда имаат иста цена на територијата на цела Република Македонија. И од самата Агенција за лекови на Европа овој закон беше позитивно оценет, односно беше оценет како еден од најдобрите закони во регионот. После 2007 година за краток временски период се донесоа нови 40 подзаконски акти кои што се однесуваат на Законот за лекови и за медицински помагала. Измените кои што се нудат со овој закон не се многубројни, меѓутоа, сепак, вреди да се спомнат, затоа што тие сепак се важни. 

Како прво што би сакал да спомнам тоа е измената во дефиницијата на хербален лек кој што до сега во Законот не постоеше, односно постоеше терминот традиционален хербален лек. Сега се прави дистинкција помеѓу хербален и традиционален хербален лек. Во самата Агенција за лекови, или некогашното биро за лекови постојат постојани комисии и времени комисии за одобрување со лекови. Меѓутоа, тие постојни комисии се формира една нова комисија која што го менува своето име и се вика Комисија за хебални лекови, традиционални хербални лекови и хомеопатски лекови. Самата регистрација на овие лекови во иднина ќе биде на неопределено време, а тоа значи дека трошоците кои што ги имаат разни фирми за регистрација на  лековите во иднина би се свеле на нула. Исто така, би сакал да спомнам дека има значајни измени во Законот во поглед на цената на лековите. Ние знаеме дека во моментот кога се формираше единствена цена на лековите на територијата на Република Македонија постоеше правила цената на лекот е составена од три компоненти. Тоа е производната цена на лекот. Второ, прометот на големо односно маржата на лекот на големо која што ја земаат веледрогериите и маржата што се земаше во малопродажбата, поточно во аптеките. Значи, сите тие три компоненти даваа единствена цена на лековите. Притоа, до сега и самите маржи беа ограничени на 15% односно 30% од производствената цена на лекот. Сега, со овие измени ние се усогласуваме онака како што е во Европа, а тоа значи цената на лековите ќе ја формира Владата на Република Македонија на предлог на министерот за здравство, така како што е во сите земји на Европската унија. Впрочем, тоа беше и барање на фармацевтската фела на Република Македонија. Тоа значи дека во иднина сите 3 илјади 150 лека кои се регистрирани на нашата територија би се формирале според одредена единствена методологија. Овде не се работи за измена во формирањето на референтните цени на лековите, затоа што има разлика помеѓу референтната цена на лекови и единствена цена на лекови. 

Понатаму, во членот 82 од овој Предлог на закон се донесува едно вредно решение, а тоа е дека иако во постојниот закон е потребно во аптеките, значи во оние малопродажни објекти каде што се издаваат лековите да имаме и во двете смени, ако се работи во две смени во таа аптека, да имаме дипломиран фармацевт. Значи, иако постои таква законска одредба сега ние даваме една шанса, даваме еден преоден период од 7 години, или поточно до 2017 година да се создаде доволен кадар на дипломирани фармацевти на територијата на нашата држава со што во иднина ова законско решение би стапило на сила и би можело лесно да се имплементира во аптеките. Тоа значи да имаме дипломирани фармацевти во сите аптеки. Исто така, би сакал да спомнам дека во поглед на регистрацијата или поточно на бројот на регистрација на лековите досега важеше правилото кога ќе се издадат регистрација на лек, односно кога ќе се стави лекот во промет се даваше за период од 8 години, а сега според овите измени таа дозвола би била ограничена само на 5 години. Тоа значи дека работите малку се заоструваат, однсоно критериумите се заоструваат во тој поглед. На крајот од законот имаме еден временски период од 6 месеци како преоден период во кој што временски период би биле донесени некои подзаконски акти со што би можел овој закон да биде во целост усогласен со законите на Европската унија. 

Рафис Алити: Благодарам. 

Има збор пратеникот Зумрете Јакупи, повелете. 

Зумрете Јакупи:  Благодарам почитуван потпретседател, почитувани колеги. 

Денес пред нас имаме Предлог закон за изменување и дополнување на Законот за лекови и медицински помагала. Ова е со една единствена цел да се овозможи усовршување, односно измена на постојните законски решенија за подобрување на нивниот квалитет. И затоа предложената измена и дополна на Законот за лекови и медицински помагала е во функција на подобрување на решенијата кои што произлегуваат од постојаното следење на актите на Европската унија и нивното транспонирање. Овој Предлог закон со овие измени се предлага дополнување на фармацевскиот производ на хербалниот лек во соодветни постапки кои што се во согласност со Законот за лекови и медицински помагала. 
Истовремено, се прави и усогласување на времетраењето на одобрението, за пуштање во промет на тој лек, во согласно со актите на Европска Унија. Потоа се уредува и одбивањето на барањето за регистрација на лекови или на херабрални лекови и ова е значајно затоа што покрај претходните лекови, или значењето за упис на тие традиционални лекови, хомеопатските лекови, исто така се прави и усогласување на кадарот за вршење на дејноста за промет на мало во аптеките, каде што се овозможува вработување на соодветни кадри на истите работни места, кои што се во однос на бројот на вработени лица со високо и средно образование. 

Со овој предлог, исто така, се прави уште едно дополнување, за да се создаде една соодветна основа за усвојување на методологијата и за начинот на формирање на цени на лековите во промет и на подзаконскиот акт за содржината на соодветниот образец, на барањето и потребната документација која што треба да се поднесе за да се направи упис на медицинските помагала, или пак на лековите во Република Македонија. Овде се утврдува и рокот за усвојување на подзаконските акти. Исто така имаме предложен начин за формирање на цените на лековите до влегување во сила на методологијата за начинот на формирање на цената на истите. На некој начин се предлага унификација на цените на нивно на Република Македонија и покрај другото, го имаме и утврдувањето на рокот до кога треба да се обезбеди барем едно лице со високо образование, од областана фармакологијата, кое што лице ќе биде постојано присутно во аптеката. 

Покрај другото, се прави, всушност, се дава рок за важност на одобренијата кои што се пуштени, или издадени согласно членот 161 став 1 од Законот за лекови и медицински помагала за периодот за вршење на функција на директорот на Бирото за лекови, имајќи во предвид од 1 јануари 2010 година, значи, Бирото за лекови продолжува да делува или да работи како Агенција за лекови поточно, овој предлог закон има една цел, а тоа е прецизирање на постоечките противречности, или недоречености, кои што се однесуваат на хербалните лекови и нивно воведување или дополнување во соодветните постапки кои што се водат согласно со законот за лековите и медицинските помагала. Потоа се прави обезбедување на соодветен кадар за работа во аптеките за еден период до 2017 година. Значи, тоа е еден преоден период, а потоа да се уреди истото на посоодветен начин. Потоа, има за цел и дополнително дефинирање на лекарствата што ги кажав претходно, значи, хербалните, традиционалните и хомеопатските лекови, создавајќи една законска основа за пропишување на содржината на образецот на барањата и потребната документација, која што треба да се достави за запишување на медицинските помагала во регистарот на медицински помагала во Република Македонија. Секако, тука се овозможува обезбедување на поголема контрола на лекарствата кои што се пуштаат во промет. Значи, на пазар преку намалување на рокот на важност на одобрението, за пуштање на некој лек во промет и тоа од осум на пет години. Значи, се намалува рокот на важност на одделението за лекарствата и целта на овој проект е исто така усогласување со актите на Европска Унија, затоа што и нашата тенденција всушност е усогласување на нашите закони со законите на развиените земји, кои што се припаднички на Европска Унија, каде што се и нашите амбиции. Значи, да припаднеме во тоа големо семејство. Благодарам. 

Рафис Алити:  Благодарам. 

Реплика има пратеникот Анасатсова Станка, повелете. 
Станка Анастасова: Благодарам потпретседателе.

Јас би сакала колешката Зумрете Јакупи да ја прашам, бидејќи кажа дека директорот на Бирото за лекови ќе продолжи да работи, да ја врши функцијата директор на Агенцијата за лекови. Зошто Агенцијата за лекови сеуште нема сопствен директор бидејќи требаше да започне со работа од 1 јануари 2010 година. Благодарам. 

Рафис Алити: Благодарам и јас.

Збор има пратеникот Андоновска Марија, повелете.

Марија Андоновска: Благодарам. 

Почитуван потпретседател, почитуван заменик министер за здравство, почитувани колеги пратеници.

 Би сакала во неколку црти да ја образложам потребата од донесување на овој закон и значењето на неговите одредби кои што се во насока на подобрување на квалитетот на истиот. Досегашната примена на Законот за лекови и медицински помагала покажа потреба од негово понатамошно надградување т.е. сменување со постојаните законски решенија со цел подобрување на квалитетот. Предложените измени се во функција на допрецизирање на одредбите, поимите, постапките, процедурите кои се усогласуваат со најновите европски директиви како што е ЦЕЛЕК и директивата на Европскиот Парламент и на Советот на Европа за законодавството на лекови и хуманата употреба. Измените квалитетно ќе го надоградат законот за кој можеме да кажеме дека од Европска комисија е оценет како многу добар закон, а од Европската агенција за лекови е оценет како најдобар во однос на сите земји од нашето опкружување. Со законот меѓу другото, се регулира и останатото, усогласување на времетраење на одобрение за ставање на лек во промет согласно актите на Европска Унија. Одобрението за пуштање во промет на хербалните, на традиционално хербалните и хомопатските лекови наместо пет години со измените и надополнувањето ќе важи неограничено. Со тоа им се дава можност на сите произведители за хербални и традиционално хербални хомопатски лекови да ги регистрираат овие лекови и регистрацијата да трае неограничено долго. Воедно се уредува одобрението на барање на регистрација на хербални лекови и важноста на нивната регистрација. Првата регистрација на лекови наместо 8 години во Законот се предлага да биде пет години како што предлагаат европските директиви и претставува усогласување со европските директиви и претставува усогласување со европските земји во постапките на регистрацијата на лекови. Се предлага дополнување на фармацевскиот производ т.н. хербален лек. Во делот на аптеките односно прометот на мало јасно го прецизираме стручниот кадар кој работи во аптеките и во преодните одредби од законот. Беше неопходно за да се даде можност на 800 фармацевски техничари кои како профил се дефинирани  во Законот за образование и во Законот за здравствената заштита, да ги задржат нивните работни места и истовремено се дава можност на аптеките до 2007 година да вработат дополнителен кадар со високо образование за што сме убедени дека трите фармацевски факултети во државата ќе го произведат бараниот број на фармацевти до 2017 година. Истовремено, на овој начин се релаксираат и односните меѓу Фондот за здравство и аптеките. Со самото ова ќе се подобри и фармацевските здравствени услуги ќе добијат на квалитет, а водено и нашите колеги ќе имаат можност да бидат вработени и да си обезбедат сопствената егзистенција. 

Во делот на одредбата која ја дефинираат материјата, цените на барање на експерти од Европска Унија во членот 108, се предвидува изработка на правилник за формирање на цени, а досегашните одредби со дефинирање на маржи, на промет на големо и мало се бришат од законот. И сето тоа да биде опфатено во методологијата која ќе биде изработена после  усвојувањето на денешните законски измени и дополнувања на Законот за лекови и медицински помагала. Едно од значајните измени е што датата на ексклузивност на податоците ќе се применува од 2017 година. Значи дека ќе се даде шанса со овој закон да се регистрираат генеричките лекови уште најмалку седум години, што во најмала рака ќе значи ставање на конкуреницајата и достапност на ефтини генерички лекови до сите пациенти, наместо скапите брендирани лекови од светските компании. Законот создава и основа за донесување на подзаконски акти за содржината на образецот на барањето и потребната документација која треба да се достви за запишувањето на медицински помагала, во регистарот на медицински помагала во Република Македонија. Воедно се уредуваат и роковите за донесување на подзаконските акти кои што ќе бидат неопходни. Ценам дека претходно споменатите одредби од измените и дополнувањето на Законот за лекови и медицински помагала се во насока на подобрување на квалитетот на фармацевските услуги и организацијата на оваа сфера и би било добро да  биде подржан од страна на колегите во Собранието. Благодарам. 

Рафис Алити: Благодарам и јас.

Збор има пратеникот Диневски Менде, повелете.

Медне Диневски: Благодарам потпретседателе, почитуван заменик министер, почитувани колеги,

Сосема на кратко да го искажам и ставот на СДСМ по однос на измените и дополнувањата на Законот за лекови и медицински помагала. Ние се согласуваме во најголем дел од измните кои се однесуваат на овој закон, бидејќи се работи за европски закони, се работи за директивите од страна на Европска Унија кои треба да се компорираат внатре во самото законско решение. 

Ќе се задржам само на два члена, односно ќе обрнам внимание со оглед на тоа дека после кризата која настана во Фондот за здравствено  осигурување по однос на достапноста на лековите за граѓаните на Република Македонија, Фондот за здравствено осигурување се обиде одредбата од членот, односно одредбата од Законот за лекови и медицински помагала поточно во членот 82 став 1 алинеа 2 да ја примени во сила и со тоа да се закани на аптеките во Република Македонија дека не се доволно стручни, односно не се доволно компетентни вработените во истите за да можат да издаваат лекови на рецепт. Во меѓувреме Министерството за здравство излезе со компромисно решение, а тоа решение беше дека членот 82 ставот 1 алинеа 2 ќе се примени почнувајќи од 2017 година и дека дотогаш граѓаните на Република Македонија ќе имаат шанса во секоја смена да има по еден дипломиран фармацевт кој ќе може да издава лекови. Но законското решение во членот 7 кој денес го имаме пред нас не ја нуди таа можност, бидејќи ако соодветно го цитираме, го читаме, стои дека треба за отворање на една аптека треба да има вработено соодветен број на лица со високо образование од обласата на фармацијата и стои во заграда дека тоа е тоа лице односно тие лица треба да се постојано присутни во аптеката и со средно образование во областа на фармацијата. Со ваквата заграда во која стои дека фармацевтот, односно лицето со високо образование да мора постојано да е присутно во аптеката, ние не го решаваме проблемот. И затоа јас ја поздравувам идејата на Министерството за здравство ваквото законско решение да се примени во 2017 година, но мора да се обидеме да направиме измени преку амандмани по однос на овој член на второто читање, за  децидно да дефинираме дека за отварање на една аптека потребно е најмалку еден дипломиран фармацевт, а таму каде што ќе има повеќе од еден е добро, но најмалку еден дипломиран фармацевт и притоа да има и техничари, односно лица со средно образование од областа на фармацијата кои ќе можат да излезат во пресрет на граѓаните на Република Македонија. 

И вториот дел, бидеќи во најголем дел од другите измени на самото законско решение колегите пратеници поопширно дадоа соодветно образложение, што јас го поздравувам и мислам дека она што се пропушти со донесувањето на Законот во 2007 година токму денес е корегиран, вклучително и директивите кои се вградуваа во самото законско решение. 

Ќе обрнам внимание само на членот 15, каде што стои дека до именувањето на директорот на Агенцијата за лекови директорот на Бирото за лекови продолжува да ја врши функцијата на директор на Агенција за лекови што навистина, ниту е логично, ниту е издржано, без никакво образложение од страна на Министерството  за здравство зошто иако имаше законска обврска со основниот закон, а тоа е од 01.01.2010 година да почне со работа Агенцијата за лекови. Се обидува преку едно вакво ако можам да речам несреќно решение и истата обврска да ја пролонгира понатаму. Немаше потреба од тоа, напротив, требаше само во подзаконските акти да се каже дека Бирото за лекови до формирање на Агенцијата за лекови ќе ја извршува неговата работа. Од тие причини се надевам дека токму на овие два членови ќе се обидеме преку амандманска расправа во второто читање да го подобриме текстот на законот и овие директиви иако самото Министерство тврди дека е делумно усогласување напротив, заради тоа што се поздравени и од домашните производители, но вклучително и од Европска комисија дека се работи за еден закон кој ги исполнува во најголем дел критериумите кои се бараат од нас. Ние ќе дадеме подрша по однос на законското решение. Благодарам. 

Рафис Алити: Благодарам и јас.

Бидејќи е исцрпена листата на пријавени за збор, констатирам дека општата расправа по Предлог на законот е завршена.

Врз основа на извештаите на Комисијата за здравство, како матично работно тело и Законодавно правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за лекови и медицински помагала е прифатлив и може да се даде на натомошно односно на второ читање.

2. Овој заклучот заедно со стенографските белешки од седницата на Собранието да се достави до Комисијата за здравство и Законодавно правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Бидејќи немаме доволен број на пратеници во салата, гласањето ќе се повтори.

Ги молам службите да го утврдат бројот на пратеници присутни во салата.

Бидејќи немаме доволен број на пратеници во салата, гласањето ќе се повтори после паузата.

Објавувам пауза до 15,00 часот.

(По паузата седницата продолжи со работа во 15,05 часот)
Трајко Вељаноски Колеги пратеници продолжуваме со работа.

Предложениот заклучок го ставам на гласање.

Ве повикувам да гласаме.

Вкупно за предложениот заклучок гласаа 44 пратеници. За 44, воздржани нема, против нема.

Со оглед на тоа дека нема доволно пратеници го поништувам гласањето.

Ги повикувам пратениците да влезат во салата за да може полноважно да се гласа.

Ги повикувам службите да утврдат точен број на пратеници во салата.

(Счужбите ги пребројуваат присутните пратеници во салата).

Во салта има само 52 пратеници.

Ги повикувам пратениците да влезат во салата за да поминеме на гласање.

(Некои пратеници влегуваат во салата).

Во моментов во салата имаме преку 61 пратеник, според тоа може полноважно да се гласа.

Предложениот заклучок го ставам на гласање.

Ве повикувам да гласаме.

Вкупно гласаа 62 пратеници, сите 62 гласаа за, нема воздржани , нема против.

Констатирам дека Собранието го усвои предложениот заклучок.

Минуваме на точката 14 - Предлог на закон за изменување и дополнување на Законот за санитарната и здравствената инспекција - прво читање.

Предлогот на законот и извештаите на Комисијата за здравство, како матично работно тело и на Законодавно-правната Комисија ви се доставени односно поделни.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Има збор заменик министерот за здравство, повелете.

Владимир Поповски: Благодарам претседателе, почитувани пратеници.

Ова е прво читање на Предлогот на законот за санитарна и здравствена иснпекција.

Истиот се  заснова на начелата на  кои се заснова законот за санитарна и здравствена инспекција.

Целта на измените е да се псотигне дополнување на овој актуелен закон со обезбедување на еден интердисциплинарен пристап во вршење на инспекцискиот надзор и вклучување на повеќе профили за извршители како државни санитарни и Здравствени инспектори.

Со овој закон се уредува можност за државен и санидарен и здравствен инспектор да биде назначено лице кое има завршено и Стоматолошки факултет, со што ќе се обезбеди вклучување на повеќе профили на извршители како инспектори во оваа важна институција при Министерството за здравство.

Во суштина инспекторатот веќе долго време, повеќе од 3 години ги има согласно програмите за правична застапеност како вработени таквите лица кои не работат како инспектори, туку се на места како помлади соработници што фактички ни ствара дефицит на кадар во инспелцискиот тим. Тоа е од една страна, а од друга страна се судираме со комплетен недостаток на инспектори така да неопходно е што побрзо да се оформи овој инспекторат со доволен број на кадри.

Исто така треба да се нагласи дека  главни носители на работата во овие инспекциски служби  се токму инспекторите и предвидено е со систематизација и помлади соработници меѓутоа од постоечките треба максимално да искористат како доктори стоматолози.

Со измените на овој Закон  примените лекари да се назначат како инспектори.

Од наша страна, како и од  Министерството за фианнсии побарано беше и направено е усогласување со измените и дополнувањата на Законот за државни службеници, со кои за работното место советник инспектор е предвидено работно искуство од 3 години, а со постоечкиот Закон за санитарна и здравствена инспекција е една година, што не е прифатено на седница на Влада, и тоа е ставено во заклучокот.

Како второ дополнување или промена на Законот е во случаите ког аналожуваат итно интервенирање на инспекциските служби со неодложни мерки односно за заштита на здравјето и животот на населението веднаш по оваа промена треба да се поставува лента на видно место со соодветен текст, заверена со печат на инспектор и потпис на инспекторот кој ја поставил и секако дата на поставување.

Третата измена е чисто терминолошко усогласување со претходно донесените закони, на пример исправност со безбедност и други поситни техничко и технолошки усогласувања. 

Со ова ќе го надоградиме Законот, ќе овозможиме полесно и интердисциплинарно функционирање. Благодарам.

Трајко Вељаноски: Благодарам и јас.
Има збор госпоѓа Зумрете Јакупи, повелете.

Зумрете Јакупи: Благодарам почитуван претседателе, почитувани колеги,

Денес пред нас имаме предлог на закон кој што е всушност дополнување, мало дополнување, меѓутоа со оглемо значење имајки предвид дека во текот на практикувањето на законот за  државен санитарен инспекторат до сега делувале лекари од општа пракса. Во текот на спроведување на овој закон сме наидувале на недостаток од кадар од причина што потребата бара да се вклучат поголем број на кадри, имајки предвид дека и и стоматолозите се всушност медицински или здравствен профил.

Со ова дополнување на Законот се овозможува вклучување и на овој профил во државниот санитарен и здравствен иснпекторат, так ашто на истите ќе им се овозможи, на стоматолозите да бидат и тие државни санитарни здравствени инспектори. Истите ќе се соочат, бидјеки овој профил е мал на број, немаме доволен број на кадри и често пати има итни случаи кога истите се неодложни случаи и поради дефицитот од овој кадар согледуваме дека не може да се излезе на крај со обврските кога има потреба  од заштита на здравјето и безбедноста, појава коај се појавува секој ден.

Со ова ќе се овозможи вработување и на овој профил кој што е доста компетентен, имајки ја предвид и областа на нивното образование, меѓутоа истовремено ќе се потполни и бројот на дефицитарниот кадар.

Покрај другото во овој предлог имаме и некои други дополнувања, усогласувања со други закони. Тоа се сепак мали интервенции каде што покрај другото имаме и утврдување на работен стаж или искуство кое што треба да го има овој профил. Истиот е 3 години.

Исто така има и некои други измени во однос на поимите кои што се задолжителни.

Мислам дека ова е потреба, и овој профил да се вклучи во државнито иснпекторат , и подобра е доцна отколку никогаш да се вклучат, што значи да се даде можност и на овој профил да се вклучи во државниот здравствен и санитарен инспекторат. Благодарам.

Трајко Вељаноски: Благодарам и јас.
 Има збор господинот Менде Динески, повелете.

Менде Диневски: Благодарам претседателе, почитуван заменик министер,

Ние ќе дадеме поддршка на измените и дополнувањата на ова законско решение со оглед на тоа дека се вршат измени и дополнувања на пропусти кои што се направени при донесувањето на Законот во 2008 година, за кој и тогаш како пратеници укажувавме дека навистина треба да се вградат однсоно треба да станат составен дел на законот.

Она што навистина сакам посебно да го потенцирам е дефинитивно што Министерството за здравство, а вклучително и државниот санитарен здравствен иснпекторат сфатија дека одредени инспектори односно државни инспектори кои се извршители односно кои се вклучени во работата на државнито санитарен инспекторат мора да се од повеќе профили, бидејки не ретко се случуваше со несоодветно образование да бидат државни инспектори односно инспектори токму во овој инспекторат да обавуваат контрола врз одредени здравствени установи. Таа  контрола да го нема потребниот квалитет односно сите предзнаења кои треба да ги имаат тие луѓе.

Се сомневам дека бројкат аод 6 извршители која во овој момент државнио ти санитарнио тинспекторат ја промовира во делот на Стоматологијата дека ќе одговори и на потребите и барањата на институциите врз кои навистина треба да се изврши, било да е тоа  инспекција, било да се дадат соодветни други законски можности кои тие ги имаат како извршители.

Се надевам дека нема да биде злоупотребена позицијата и ова место да стане биро за вработување на партиски кадри на владеачката коалиција, бидејки согласно начелата кои ги има оваа Влада, а тоа е дека во 2010 година нема да има нови вработувања, ќе се задржат на тоа ниво, а полека но сигурно ќе се екипира државниот и санитарен инспекторат.

Исто так аедна од работите на кои навистина сакам да обрнам внимане е разногласието околу фианнсисктие импликации на ова законско решение, бидјеки од една страна Министерството за финансии  му посочува на Министерството за здравство дека со оваа измена нема да има финансиски импликации врз Буџетот на Република Македонија, а од друга страна гледаме дека токму заради промената на позициите кои ќе ги имаат односно заради стекнување на повисоко звање, а тоа се државни инспектори истиот инспекторат ќе иам дополнителни фианнсиски импликации. Тие нормално или ќе се надополнат со новиот ребаланс на Буџетот  или пак ќе се обезбедат од внатрешните ресурси на самиот инспекторат.

Се на се, сосема накратко, дел од пропустите кои беа направени и дел  од усогласувањата кои требаше да се направат со одредени закони во Република Македонија, како што е и законот за здравствена заштита сметам дека ова законско решение треба да биде донесено. Благодарам.

Трајко Вељаноски: Благодарам и јас.
 Има збор госпоѓица Марија Андоновска, повелете.

Марија Андоновска: Благодарам.

Почитуван претседателе, почитуван заменик министер за здравство, почитувани колеги пратеници,

Би сакала сосема накратко во неколку реченици да истакнам неколку одреби кои што се содржани во измените и дополнувањата на Законот за лекови и медицински помагала, кои што ценам дека се издржани и прифатливи и се во насока на подобрување на квалитетот на предложеното решение.

Со измените се врши усогласување со одредени прописи под одредени области со кои се уредува надлежноста на државниот санитарен инспекторат. Целта што се постигнува со изментие и дополнувањата на овој закон се обезбедувањето на интердисципчинарен пристап во вршењето на инспекцискиот надзор преку вклучување на повеќе профили во вршењето на државни санитарни и здравствени инспекции.

Со овој закон се уредува и можноста за државен санитарен и здравствен инспектор да бид еизбрано и назначено лице кое има  завршено високо образование, стоматолошки факултет со што ќе се обезбеди вклучување на повеќе профили за извршители како санитарни и здравствени инспектори.

Заради недостиг на кадар во оваа сфера, во санитарната и здравствената инспекција се предлага вклучување на  дипломирани стоматолози и јас би сакала од мое лично имаи од името на мои коелги да го поздравам ваквото решение.

Исто така од Министерството за финансии побарано беше и усогласување со изменит еи дополнувањата на Законот за државни службеници со кој за работното место советник-инспектор е предвидено работно искуство од 3 години, а со постоечкиот Закон за санитарна и здравствена инспекција смао една година и со предложенит еизмени и дополнувања се предлага усогласување на овие два закони.

Со законот се дополнува решението во случај кога се наложуваат итни и неодложни мерки за заштита на здравјето и жиовотот на луѓето да се постави лента на видно место со текст „затворено од државен санитарен и здравствен инспекторат“, заверена со печат од инспекторатот, потпис на инспектор кој ја поставил и дата на поставувањето се со цел да се извести јавноста дека објектот е затворен и ќе се зачува безбедноста на истиот.

Направени се и низа  терминолошки усогласувања со претходно донесени закони и слично.

Сметам дека предложените решенија кои се составен дел на овие измени и дополнувања на Законот за санитарна и здравствена инспекција ќе придонесе за подобрување и зголемување на квалитетот во дејноста и самиот факт дека истите измени и дополнувања наоѓаат широка прифатеност од сите политички партии зборува за квалитетот на предложените решенија. Благодарам.

Трајко Вељаноски: Благодарам и јас.
Има збор госпоѓа Станка Анастасова, повелете.

Станка Анастасова: Благодарам претседателе.

При читањето на овој Предлог на закон за измена и дополнување на Законот за санитарна и здравствена инспекција, добив впечаток дека овој Предлог се однесува, вушност иницирањето за измена на овој Закон е всушност целта да се одомат односно да добијат решение како санитарни инспектори 6 лица. Мислам дека овој Прелдог на закон е поднесен токму од тие причини. 
Мислам дека овој Предлог на закон е поднесен токму од тие причини, не со цел навистина да имаме подобрување на инспекцискиот надзор во Република Македонија, туку да се реши прашањето на овие шест лица кои се примени според предвидената систематизација. Но, до сега, во ниту еден закон ова не беше регулирано. Тие се примени според некаква систематизација и сега треба ова да се озакони.

Интересно е што се брише „и работно искукство од една година“ за да може некој да стане санитарен инспектор. Овие кои работеле до сега како помлади советници инспектори сега ќе се назначат за инспектори. Дали ова значи дека ќе падне квалитетот на оние кои ќе бидат одбрани? Го слушнав заменикот министер кој кажа дека овие шест извршители или помлади советници инспектори биле примени според правичната застапеност.

Сомнителен е и делот каде се вели дека Предлогот на закон за измени и дополнување нема да предизвика финансиски импликации, бидејќи така рекле од Министерството. Но сепак треба дополнителни средства од 190 илјади денари, а тоа што е ако не повлекување средства од буџетот за надополнување на платата за унапредување на овие советници во инспектори.

Сепак пратеничката група на СДСМ ќе го поддржи овој предлог на закон, како што кажа мојот колега Диневски и се надеваме дека власта нема да ја злоупотреби оваа промена на законот за масовно пренатрупување и на оваа институција со нови вработени.

Благодарам.

Трајко Вељаноски: Благодарам и јас.

За реплика е пријавен заменикот министер за здравство, повелете.

Владимир Поповски: Да дообјаснам на пратеничката.

Во ниту еден контекст во првичното објаснување не спомнав никаква бројка. Веројатно имате внатрешни информации, меѓутоа нашиот аспект на донесување на овие измени е од аспект на зголемување на бројот на иснпектори и подобрување на квалитетот.

Во програмата на овие инспектори, на новите, согласно Годишната програма, постојат точно дефинирани начини на оспособување и осовршување на овие државни службеници и тоа ќе биде насочено токму кон оние кои ќе бидат дополнително вклопени. Тоа е краткото објаснување.

Благодарам.

Трајко Вељаноски: Благодарам.

Контра реплика има госпоѓата Станка Анастасова, повелете.

Станка Анастасова: Почитуван заменик министер,

Вие тоа го имате напишано во самиот Предлог на закон, во воведот. Еве ќе прочитам:

„Во оценката на финансиските последици од Предлогот на законот врз Буџетот и другите јавни финансиски средства, донесувањето на овој закон, самиот по себе, не предизвикува финансиски последици врз Буџетот на Република Македонија, а финансиските импликации се однесуваат во однос на обезбедување дополнителни 190 милиони денари за 2010 година, што претставува разлика во платата за шест извршители кои моментално се вработени во Државната санитарна и здравствена инспекција како државни службеници“. Ова е разликата од вработувањата на неопределено време до платата на советник инспектор. Ова не сме го дознале по некои канали, туку вие го имате напишано овде во Предлогот на законот. Благодарам.

Трајко Вељаноски: Благодарам и јас.

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за здравство како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за санитарната и здравствената инспекција е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисија за здравство и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 62 пратеници, од нив за предложениот заклучок гласаа сите 62 пратеници, нема воздржани, нема против.

Констатирам дека Собранието го усвои предложениот заклучок.

Минуваме на точка 15 - Предлог на закон за задолжување на Република Македонија со заем кај Европската инвестициона банка по Договорот за заем по Проектот „Водоснабдување и одведување отпадни води“ - прво читање.

Предлогот на законот и извештаите на Комисијата за инвестирање и буџет како матично работно тело и на Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

Бидејќи има пријавено поголем број на пратеници, молам службите да поделат листинг на пријавени пратеници за збор.

За збор е пријавен и има збор министерот за финансии, повелете.

Зоран Ставрески: Благодарам претседателе.

Дозволете ви вам и на пратениците да ги објаснам причините за предлагање на Законот за задолжување на Република Македонија со заем кај Европската инвестициона банка по Договорот за заем за Проектот „Водоснабдување и одведување отпадни води“ и целта што се сака да се постигне со истиот.

Проектот „Водоснабдување и одведување отпадни води“ има за цел да се подобрат условите и да се подигне квалитетот на живот, посебно во руралните средини во Република Македонија и како таков е дел од политиките на Владата на Република Македонија за рамномерен регионален развој, што меѓу другото ќе се постигне преку зголемени инвестиции во комуналната инфраструктура.

За таа цел, Владата на Република Македонија на 17 јуни 2008 година усвои Информација за обезбедување на заем во износ од 50 милиони евра за финансирање на овој проект. Бидејќи во суштина, подобрувањето на квалитетот на услугите и посебно на водоснабдувањето и одводот на отпадни води во Република Македонија не може да се постигне со буџетски средства, буџетските средства се недоволни и можат само парцијално да покријат дел од потребите. Тоа го покажа практиката во изминатите, речиси 20 години, кога од Буџетот перманентно се издвојуваат минимални средства за оваа намена. Се започнуваат проектите, меѓутоа во следниот буџет или следните буџетски циклуси, заради недоволно средства или заради промена на политичките гарнитури тие проекти не се завршуваат.

Од тие причини, ваквиот начин на решавање на прашањето на водоснабдување и одвод на отпадни води се покажа како неефикасно па Владата на Република Македонија се определи да го промени моделот, односно преку еден крупен проект во износ од 50 милиони евра кредити и уште 50 милиони евра дополнителни средства да се обезбедат околу 100 милиони евра за финансирање на проекти водоснабдување и одведување отпадни води во цела Република Македонија. 

Постапката Министерството за финансии ја отпочна со официјално обраќање до Европската инвестициона банка, при што на 27 ноември Бордот на директори на Европската инвестициона банка е одобрен проектот.

Овој проект е дел од Програмата како што реков за инвестиции во комуналната сфера, што вкупно опфаќа инвестиции во износ од 100 милиони евра. Европската инвестициона банка инвестира 50%, а во рамките на таа програма спаѓаат уште неколку други проекти, како што е Проектот за подобрување на општинските услуги што го финансира Светската банка, Проектот за водовод и канализации во прва фаза што го финансира Владата на Република Германија преку КфВ банката во износ од 8 милиони и 600 илјади евра. Преку ИПА средствата се финансираат проекти со донации во износ од 6 милиони и 900 илјади евра и од Буџетот на Република Македонија, како што спомнав се финансираат проекти во износ од 19,5 милиони евра.

Проектот ќе се реализира, како што кажав, со средствата обезбедени од Европската инвестициона банка, а ќе се отплаќаат истите од Буџетот на Република Македонија.

За реализација на предвидените активности потребно е Министерството за транспорт и врски да обезбеди средства за плаќање на ДДВ од својот буџет.

Имплементацијата на проектот ќе биде во рацете на Министерството за транспорт и врски, додека крајни корисници ќе бидат општините во Република Македонија и општините во градот Скопје кои ќе ги добиваат средствата како донација. Тоа е една квалитативна димензија на овој проект, дека општините  средствата ќе ги добиваат на неповратна основа, како донација.

Заемот ќе се повлекува во најмногу 20 транши, при што износот на една транша минимално ќе изнесува 2 милиони евра.

Постојат одредени услови што треба да се исполнат за повлекување на првата транша, што се технички и што по усвојувањето на Договорот од страна на Собранието, Договор за заем, ќе бидат постигнати.

Она што е значајно, во поглед на условите под кои се добиени овие средства е дека се исклучително поволни. Рокот за отплата е 25 години со вклучен грејс период од пет години, при што траншата може да се отплаќа и еднократно на ден кој е помеѓу 3 и 15 години од денот на повлекувањето.

Согласно Законот за јавен долг, предуслов за склучување на Договорот за заем е донесување на Закон од страна на Собранието и за таа цел Владата го достави Предлогот на закон за задолжување на Република Македонија со заем кај Европската инвестициона банка.

Уште еднаш да кажам, верувам дека врз основа на дискусиите што сме ги имале со пратениците од сите политички партии во различни форми и моменти, пред се преку дискусиите за Буџетот, согледана е оваа потреба од обезбедување на дополнителни поголеми средства од надвор за позначајно финансирање на проекти за комуналната инфраструктура, пред се водовод, канализација и одвод на отпадни води, нешто што претставува насушна потреба за многу општини во Република Македонија, посебно за руралните подрачја.

Така што, верувам дека заради оваа причична и заради поволните услови под кои е добиен овој кредит пратениците од сите политички партии ќе дадат поддршка за Предлогот на закон за задолжување на Република Македонија кај Европската инвестициона банка. 

Благодарам.

Рафис Алити: Благодарам и јас.

Реплика има пратеникот  Анастасова Станка.

Станка Анастасова: Благодарам потпреседателе.

Јас би сакала на министерот да му поставам едно прашање.

Може да се задолжувате колку сакате, може да донесувате инвестиции вакви кои што потоа ќе треба да се враќаат парите од Буџетот на Република Македонија. Но дали имате контрола на теренот како се трошат парите кои што се вложуваат во комуналната инфраструктура?

Само еден пример ќе кажам. Во градот Свети Николе долго време постои проблемот со водоснабдувањето. Многу пари беа вложени од претходни три влади. До ден денес водата не е исправна. Значи, дали имате контрола на потрошените пари, дали се правилно употребени или се фрлаат во бунар кој што нема дно? Сепак тоа ќе биде на штета на граѓаните. 

И сега станува збор за кредитно задолжување на Република Македонија, пари кои што ќе треба граѓаните да ги враќаат 25 години со грејс период од пет години. Дали ќе се воспостави систем на контрола на она што е изведено како се потрошени парите, дали навистина ќе се употребат во функција на подобрување на комуналната инфраструктура за добро на сите граѓани на нашата држава? Благодарам.
Рафис Алити: Благодарам и јас.

Збор има пратеникот  Андонов Миле.

Миле Андонов: Благодарам почитуван потпреседателе.

Почитувани колеги пратеници, почитуван министер за финансии,

Во добра кондиција сте и Влада и вие како министер за финансии и со леснотија јуришате или градите во спортски жаргон кажано, играте тактика пресинг кон се што е понудено за заем, кредит или задолжување на Република Македонија. И веднаш на почетокот да кажам овој заем од 50 милиони евра кај Европската инвестициона банка е нешто многу поволно во однос на оние ваши толку милувани евро обврзници кои ги запишувате со високи каматни стапки, па и позитивно од аспект што сепак се и наменски значи за водоснабдување и за одводнување на околните води во Република Македонија посебно во општините и руралните населени места, а се во смисла на руралниот регионален развој. 

Меѓутоа,почитуван министер ние како пратеничка група и пратеници од опозицијата сепак ќе останеме резервирани околу поддршката, како што рековте ќе барате поддршка од сите пратеници од сите политички партии во Парламентот.

Значи ќе останеме резервирани околу давањето поддршка на задолжувањето на овие 50 милиони евра и тоа од неколку аспекти кои сакаме, еве во ова време од 10 минути да ги произнесам тие наши гледања.

Говоревте дека ова е проект од 100 милиони евра. Рековте дека проект на Светската банка од 15 милиони евра, рековте проект од КфВ банката на Германска влада од 8,6 милиони евра, меѓутоа тие проекти се заеми, почитуван министер. И тоа се заеми како овој од 50 милиони евра. Точно дека вкупниот проект е 100 милиони евра и реални средства се 19,5 милиони евра кои Владата на Република Македонија ќе ги вклучи преку средства од Буџетот и 6,9 помалку за малку 7 милиони евра, значи донација од ИПА инструментите за предпристапна помош. Останатото е се заеми и кредити кои граѓаните на Република Македонија ќе мора во догледно време, во наредните години, како што се критериумите и условите во договорот за заем, да ги враќаат тие средства. 

И кога сме кај донациите од 6,9 милиони евра веднаш би се запрашал зошто, зошто институциите во оваа Влада не смогнат сили и го подобрат капацитетот да сепак ваквите решавања на водоснабдувањата и одводнувањето на отпадните води го реализираат преку донации? Значи, земјите од Европската унија па и пошироко на земјите од Балканот, Југоисточна Европа најповеќе средства ако вложуваат и даваат како грантови и донации, тоа е за водоснабдувањето и третирањето односно одведувањето на отпадните води. А сепак, еве гледаме, во еден проект од 100 милиони евра кој треба да се реализира, само помалку 7% влегуваат средства од донации. 

И овде, уште едно прашање ќе поставиме, значи 2009 година ваквите донации беа најавени на околу цирка 45 милиони евра, а Владата на Република Македонија преку своите институции не успеа ниту 1/4 да реализира. Значи, колкав е капацитетот, какви се аранжманите и проектите кои институциите, па и преку јавните претпријатија на општините во Република Македонија ги пласираат односно успеваат да ги реализираат ваквите проекти?

Дали кочницата не е во нив и дали не се поставува прашањето и овој проект од 100 милиони евра или овој заем од 50 милиони евра ќе биде реализиран онака како што е детерминирано во договорот за позајмување односно склучување заем со Европската инвестициона банка?

Во контекст на ова почитуван министер би сакал еве конкретно да ве прашам дека и 2008 вие бевте ако не министер за финансии најмалку бевте потпретседател на Владата и токму на 17.06.2008 година почнавте да работите со овој проект за задолжување кај Европската инвестициона банка од 50 милиони евра за водоснабдување и  одведување на отпадните води. После него последователно пред неполна година дена, овде во Собранието на Република Македонија се изгласа од страна на мнозинството Закон за задолжување на Република Македонија како што вие ги нарековте проекти, не се тоа проекти, тоа се чисти заеми од Светската банката и од КфВ банката преку Владата на Република Германија од вкупно 23,6 милиони евра. И овие средства можеа да ги користат 8 општини во Република Македонија општини кои беа кредитно способни, оценети со високи критериуми и по понеповолни услови.

Тие средства, од тие заеми ќе ги враќаат самите општини односно граѓаните. Значи, и во успешни и добри општини граѓаните ќе мора тие средства  буквално од буџетот на својата општина да ги враќаат како позајмени. Додека со овие 50 милиони евра не е случај. И ние велиме подобри се овие 50 милиони, отколку оние 23,6 милиони евра. Меѓутоа, се поставува прашање зошто беше кратковидоста на Владата за да не го форсира овој заем од 50 милиони евра, така што сите општини во Република Македонија и сите граѓани во Република Македонија да бидат подеднакво третирани од Владата на Република Македонија. Вака се доведуваме во ситуација едните да враќаат од општински буџет за своите позајмени средства за спроведување на водоснабдувањето и одведувањето на отпадните води, а другите не. Сепак сметам дека тогаш Владата мораше да има доблест и наместо да ги форсира тие заеми, тие задолжувања од 23,6 милиони денари, ако успешно, ефикасно и со време стасаше да ги имплементира овде пред нас во Собранието, да дојде тој закон за 50 милиони евра, ќе беше покоректно и еднаква можност ќе имаа сите граѓани во Република Македонија да ги остварат своите цели околу водоснабдувањето. Резервираност има од наша страна дека со леснотија се оди, без разлика што се работи за поголем кредит од Европска инвестициона банка, сметаме дека јавните претпријатија односно институциите во Република Македонија во овие три години не ја следат динамиката на реализација на сите проекти што се кажани односно наведени за реализација и од тој аспект ќе бидеме резервирани околу подршката на овој заем. Благодарам.

Рафис Алити: Благодарам и јас.

Реплика има пратеникот Мукоски Крсто, повелете.

Крсто Мукоски: Благодарам потпретседателе.

Почитуван министер, почитувани колеги пратеници,

Денес дискутираме повторно за еден заем што треба да го направи Република Македонија кон Европската инвестициона банка, наменски заем, значи конкретен заем за финансирање на водоснабдување на општните во Република Македонија, особено на оние општини кои се пред се рурални и недоволно развиени, заем кој што е добиен по исклучитлно поволни услови.

Почитуван колега, сакам да ве уверам, да се обидам да ве уверам дека кај вас воопшто не треба да постои резервираност дали да се подржи овој кредит, донесувањето на овој кредит или не треба. Зошто? Заради тоа што прво самите знаете, нема да ги спомнам условите во кои функционираме како економија, светската економска криза итн., но генерално не постои ниту една држава во светот или има многу малку држави, но не држави како Република Македонија на тоа ниво што се на економска развиеност што целосно можат да ги покриваат трошоците за инвестициони проекти. Знаеме генерално дека над половината од буџетите на земјите се од транссферирање на плати, пензии, социјални придонеси итн. Да го спомнам и овој период во кој што сега  функционираме, од исклучителна важност е зголемување на економската активност, односно заживување на реалниот сектор од една страна и од втора страна, она што и вие постојано се залагате, помош на општините од страна на државата. Конкретно од овие два аспекти овој кредит е исклучително поволен. Прво, ќе им се помогне во онаа рак рана што ја имаме во делот на снабдување со вода и одвод на фекални води итн. И второ, ќе ја заживееме економската активност особено во делот на градежништовото како една од суштинските гранки  со сите пропратни гранки што  ги има и сето тоа ќе го направиме под исклучително поволни услови. Затоа не треба да има резервирност кај вас.

И второ, ова е еден од кредите што го земаме, наменски кредит за инфраструктурни проекти, додека многу земји и во опкружувањето и во светот земаат кредити за да се справат со сопствената ликвидност за одржување на макроекономската стабилност итн. 

Што се однесува до втората ваша дилема во делот на контролата, овој кредит и трошењето на овие средства ќе бидат строги контролирани од неколку институции, од Европска инвестициона банка, од Министерството за финансии и од имплементарот, Министерството за транспорт и врски, кои дополнително ќе постават модератори или контролори за реализирање на овие проекти, од една страна да ги контролираат средствата, од друга страна да помогнат на општините бидејќи не се доволно екипирани во одредени сектори да ги спроведат овие проекти. 

Од таа страна, молам овој закон да го подржите. 

Благодарам.

Рафис Алити: Благодарам и јас.

Контра реплика има пратеникот Андонов Миле, повелете.

Миле Андонов: Благодарам почитуван потпретседателе.

Почитуван колега Мукоски, нашата резервираност не беше околу тоа дали треба  средствата околу водоснабдувањето и третирањето односно одведувањето на отпадните води и не беше тоа дека овој кредит не е наменски или не е поволен во однос на оние задолжувања кои ги практикува во овие две години Владата на Република Македонија. Нашата резервираност се должи на тоа колку се спремни институциите на оваа Влада во Република Македонија сега да ги спроведе проектите за кои веќе се задолжуваме. Вие знаете дека веќе имаме еден проект исто така од 100 милиони евра, а сепак по две или три години по неговата примена не е ни 20% реализиран и зошто да не се внесе во таквите закони за задолжувања една обврска Владата на Република Македонија на секои 6 месеци овде во Собранието  да реферира до каде се стигнати реализациите на проектите со кои се задолжуваме. 

Рафис Алити: Благодарам.

Збор има пратеникот Марјанчо Николов, повелете.

Марјанчо Николов: Благодарам потпретседателе.

Почитувани колеги, почитуван министер,

За жал, повторно имаме точка на дневен ред во која што ја задолжуваме Република Македонија и некако стана пракса на вашата Влада многу пречесто да носиме вакви закони за задолжување на Република Македонија кај меѓународните финансиски институции, без при тоа до сега да имате направено ниту еден пресек  од до сега земените кредити колку имате реализирано, кои се ефектите и кои се придобивките за граѓаните на Република Македонија. Земете го вашиот најповолен кредит што сте го зеле до сега, излезете пред граѓаните и реферирајте колку позитивни ефекти сте направиле, да видиме дали навистина знаете како Влада успешно да ги менаџирате проектите. До сега тоа не е пракса, сите буџети од 2006 година наваму, од кога вие сте одговорни, ако некаде се крати и ако има мала реализација, тоа се капиталните расходи. Така ќе биде  и во овој случај, за жал, иако можеби идејата е добра, да се реши проблемот со водоснабдување и третман на отпадни води во општините во Република Македонија.

Меѓутоа, да ги потсетам колегите пратеници и граѓаните, помина една година од последните локални избори на кои граѓаните во најголем дел доверба им дадоа на кандидатите на ВМРО ДПМНЕ да ги водат општините. Сега веројатно проценката е во владеачката партија дека најголем дел од градоначалниците се неуспешни во една година од нивното владеење и дека немаат реализираат ниту 10% од она што го ветиле додека ја барале  довербата на граѓаните и сега Владата  како спасител ќе упадне со пари на сите граѓани на Република Македонија со обид да се спаси рејтингот или мандатот на некои од кандидатите за градоначалници. Тоа веројатно дополнително сте мотивирани со тоа што во вториот круг за градоначалнички избори, покрај кандидатите за градоначалници, се сликаше  и лично и претседателот на ВМРО ДПМНЕ и премиерот Никола Груевски и тој ветуваше дека Владата е гарант дека проектите ќе бидат реализирани, сега кога градоначалниците не знаат или не можат да ги менаџираат проектите, сега вие како Влада треба да упаднете и да спасите што може да се спаси. 

Овој кредит од друга страна колеги пратеници и господине минстер ја покажува најдобро испревртената слика во која живее македонското општество додека се на власт ВМРО ДПМНЕ. Ние од една страна реализираме грандиозни проекти како што е „Скопје 2014“ и градиме споменици веројатно нема плоштад во светот кој што има повеќе споменици на метар квадратен, а од друга страна земаме кредит за вода и за канализација. Кој нас ќе  не сфати што е реалноста во оваа држава. Од една страна трошиме пари за непродуктивни расходи, а од друга страна се земаат кредити за основни човечки потреби, за вода и за канализација. Мислам дека тука најдобро покажува системот на кој што се обидувате да владеете со Република Македонија, кој за жал во најголем дел се сведува само на една маска, на еден обид да се претстават работите дека се добри, а од друга страна содржината на вашето владеење е поразителна во изминативе години и до сега граѓанинот нема почувствувано никакви резултати.

Прво, овој кредит онака како што е конципиран во однос на критериумите, за жал ќе доведе повторно големите и богати општини да можат да добијат повеќе средства, бидејќи критериумот е број на население, број на населени места, површина на општината. Повторно ќе земете некоја скопска општина кога ќе го земете бројот на жители и број на населени места, ќе има основ да повлече најмногу парични средства, а од друга страна тие општини имаат најголеми можности преку донесување на урбанистички планови, преку водење и добро менаџирање на финансии да приберат пари во буџетот и да можат од сопствени средства да изградат водовод и канализација, додека некои мали рурални општини кои не можат да извршат урбанизација на својата територија, затоа што немаат пари да платат за урбанистички планови или Владата не ги ставила во програмата што ќе ја субвенционира, не можат да ги искористат овие средства затоа што или ќе искористат многу мал дел, бидејќи не можат да ги задоволат критеримуте во однос на број на жители и број на население. Затоа веројатно и овој пат сите граѓани на Република Македонија во најголем дел ќе плаќаат за развој на скопскиот регион или за некои поголеми градови, додека другите рурални средини за жал ќе останат повторно во ситуација да не можат да добијат средства од овој кредит.

Инаку, обидот да им го дадете како гранд на општините во суштина фактички значи дека утре кога ќе се реализира целиот проект и ќе дојде до користење сакате да се тргнете од одговороноста дека во најголем дел на исполнувањето на овие средства и градењето на водовод и канализација ќе значи и зголемување на цената на водата во најголем број на општини затоа што во најголем дел веројатно ќе се градат  водовод и канализација во руралните, селски  средини каде што системот ќе биде посебен. Ќе се најде некој извор, ќе се направи каптажа на цевковод до насленото место и ќе донесе вода. Нема да биде дел од вкупниот систем на јавното препријатие, туку ќе бидат изолирани. И во такви ситуации тој систем сам да се одржува ќе мора да се плаќа некоја економска цена на водата која што во најголем број случаеви е оптеретување за овие граѓани. И затоа вие сега се обидувате тоа да го дадате како гранд за да не викате утре советите на оштините кога мора да го прифатат кредитот условот е од Владата да ги качиме цените на водата. Меѓутоа, тоа ќе биде факт, граѓаните ќе плаќаат поскапа вода.

Она што  исто така е значајно за оваа година 2010 година за реализација на овој проект се потребни 2 милиона евра во делот на дополнителни трошоци и 350 илјади евра за плати. Ние тврдиме како Социјалдемократски сојуз дека еве сега бидејќи е во ек  ребалнасот на буџетот господине министер, внатре во постојниот буџет може да најдете средства за оваа намена, само до колку имате политичка волја да скратите од оние пари на граѓаните кои што ги трошите за тевепромоција или за непродуктивни проекти. Можете комотно да извлечете 2 милини евра и да го избегнеме ова задолжување, да оставите простор некој со подобри идеи, со поголеми проекти да дојде и да реализира таков проект да има можност да се задолжи. Вие сега ги трошите парите на проекти кои што можат да се обезбедат финансиски од Буџетот. Но, не сакате во Буџетот да го скратите оној дел што ви носи маркетинг и политички поени преку партиските вработувања, преку скапите реклами и преку непродуктивното трошење на пари за промоција на проектите. Затоа одите на максимумот да ја задолжите Република Македонија колку што може повеќе, а парите од Буџетот да си ги трошите за сопствени потреби. Мислам дека ќе дојде време кога ваквата политика ќе биде осудена, но за жал, во интерес на граѓаните ние сме доведени во ситуација за овој проект да гласаме воздржано. Благодарам.

Рафис Алити: Благодарам и јас.

Реплика има пратеникот Мукоски Крсто, повелете.

Крсто Мукоски: Благодарам потпретседателе.

Почитуван колега ќе се обидам да бидам што пократок, меѓутоа испровоциран сум да ви одговорам на некои ваши тврдења бидејќи мислам дека не се вистинити и дека ја замајуваме јавноста на тој начин.

Прво, што се однесува на вашата прва констатација во делот на задолжување на Република Македонија, ќе повторам уште еднаш, не постои држава и од осамостујвањето на Република Македонија, па и понатаму секоја држава и Република Македонија се задолжува. Прашање е дали и за што се задолжува државата. Во овој момент конкретно се задолжуваме за еден конкретен инфраструктурен проект.

Второ, да се запрашаме колкава е кредитната способност на Република Македонија во моментов. Ако ја земеме во констелација состојбата што се случува на терен околу Република Македонија, во светот итн., добро е да се каже дека Република Македонија пред време 2006-2007 година отплати добар дел од долговите што ги наследи. Ако сега ја земеме задолженоста на Република Македонија кога ќе видиме дека е отприлика исто со  2005 година. Ние имаме да не речам, ниско, меѓутоа средно ниво на задолженост и имаме можност да се задолжуваме за вакви инфраструктурни проекти. Колкави се ефектите прашавте од овие кредити што ги земаме. Јас ве убедувам, тоа се гледа и на терен, во сите сегементи од животот на обичниот граѓанин, се гледа дека има подобрување. Во моментот сме во фаза на реализација, проекти во здравството, проекти во инфраструктура, проекти во образование. Сега земеме кредит за водовод и  канализација итн. И она што го зборувате за градоначалниците дека сакаме да им го подигнеме рејтингот. Класична небулоза. Градоначалниците ја  поминуваат втората година од нивниот мандат. Оваа Влада работи и се движи по програмата што ја зацрта и што победи на претходните парламентарни избори. Можам само да се согласам само со еден сегмент од вашата дискусија кој што го кажав и на Комисија за финансирање и буџет во однос на условите на добивање на овие средства на општините што треба да ги земат. Зошто? Затоа што овој кредит пред се, е наменет за руралните општини односно недоволно развиените општини. Меѓутоа, со овие критериуми, број на население, населени места во општината итн., мислам дека одредени општини, за жал, ќе бидат хендикепирани во добивањето на средства. Тука се согласувам и јас лично одредена резервираност затоа што и  самиот доаѓам од една таква општина, која има мал број на население и нема населени места, мала територија. Тука мислам дека можеме во второто читање да отвориме дебата и да најдеме подобро решение ако може во интерес на граѓаните. Благодарам. 

Рафис Алити:  Благодарам и јас. 

Контра реплика пратеникот Николов Марјанчо. 

Марјанчо Николов:  Благодарам. 

Колега Муковски продолжувате со праксата да ги повторувате аргументите за овој проект. Во секој случај ние ја поставивме дилемата и тезата. Дали сметате дека е добро да се градат такви грандиозни проекти, како што е Скопје 2014, а од друга страна да се задолжувате за изградба на водовод и канализација. Вие сте економист, ако во ова најдете економска логика, во отој случај јас ќе ви се извинам. Меѓутоа, ако нема економска логика туку има само уништување на иднината на државата, вие мене да ми се извините. Навистина е неразбирливо вакво однесување со парите на граѓаните. 

Рафис Алити:  Благодарам. 

Збор има пратеникот Крстевски Стојче. 

Стојче Крстевски: Благодарам почитуван потпретседателе. 

Предлог законот за задолжување на Република Македонија со заем кај Европската инвестициона банка по договорот за заем по проектот водоснабдување, изведување отпадни води, е со цел да ги подобри условите и квалитетот на живеење во руралните места на Република Македонија. Проектот е дел од долгорочната стратегија на Република Македонија за рамномерен, регионален развој. Крајни корисници на средствата од заемот се единиците на локалната самоуправа кои средствата ќе ги добиваат како донација. Висината на средствата кога ќе може да ги добие една општина зависи од следните критериуми. Број на население, површина на територијата на општината и број на населени места во општината. 

Почитувани, доаѓам од Сопиште. Општина која им 6000 жители, но има и 2000 непостојани жители тн., викендаши на површина од 225 километри квадратни со 13 населени места и една викенд населба. 11 населени места вклучувајќи ја и населбата Коштан, немаат систем за водоснабдување, а 13 немаат систем за одгледување на отпадни и фекални води. Од таму овој заем е одлична и неповторлива можност општина Сопиште да добие финансиски средства за изградба на систем за водоснабдување и систем за одгледување отпадни води со што во голема мера ќе ги подобри условите и квалитетното живеење на својата територија. Паралелно ќе го стимулира севкупниот раст и развој на општината. 

За добивање донација од овој заем секоја единицас на локалната самоуправа треба да ги исполни следниве услови. Да има јавно претпријатие или пак да формира јавно претпријатие специјално за оваа намена. Јавното претпријатие да нема долгови. Проектот да биде одобрен од страната на Советот на единицата на локалната самоуправа. Проектот да има економска оправданост. Финансиската одржливост на проектот, трошоците за фуникционирањето и тековното одржување на системите треба да биде целосно покриено од наплатата на сметките за вода. 

На крај сакам да ја искористам можноста, да ги повикам градоначалниците и советите на единицата на локалната самоуправа во Република Македонија да аплицираат со издржани проекти за средствата од овој заем, притоа имајќи предвид дека истите ќе бидат донација. Бидејќи оваа можност е сега и еднаш и без алернатива треба да се искористи. Затоа што граѓаните на вашата општина тоа го заслужуваат. Благодарам. 

Рафис Алити: Благодарам и јас. 

Реплика има пратеникот Манасијевски Јован.

Јован Манасијевски: Благодарам господине потпретседател.

 Поради дискриминаторските одредби во парламентот со таа фамозна минута, човек не може да стигне ни да се пријави за збор како што треба. 

Како и да е ова што го кажа колегата Крстески, всушност е рециклирање на она што претставниците на Владата го говорат постојано. Ова е рекорден осми кредит, осмо задолжување во мандат од неполна година на министерот за финансии, ако продолжи со ова темпо и ако имаме редовни избори 2012 нашава држава веројатно ќе ја заложи со уште 20-тина кредити, бидејќи таква е динамиката, некаде на шест недели, имаме ново задолжување на Република Македонија. Добро е позитивен исчекор е што ова задолжување има смисла, има оправданост, наменско е, знаеме каде ќе одат парите за разлика од 175 -те милиони од евро обврзницата кои што не знаеме каде отидоа. Имав прилика да слушнам еден импровизиран одговор на министерот за финансии каде оделе парите од еврообврзницата и јас од тука го повикувам да го докаже тоа. Тврдам дека сето тоа што го кажа на седницата за пратеничките прашања беше лага. Сите средства од евро обврзницата се повлекуваат од депозитната сметка во Владата во Народната банка, за покривање на тековните процеси во владиниот буџет. И никакви средства за наменски инфраструктурни проекти не се искористени. Така што овој заем од тој аспект, претставува еден плозитивен исчекор, намената е добра, условите се добри, каматите се повеќе од пристојни, забелешките треба да се фокусираат на реализацијата на овој кредит, имено, клучни оператори за кои што ќе го оживотворат овој кредит, особено во неговата експлоатациска фаза, кога ќе бидат изградени капацитетите, се јавните претпријатија. 

Јас тоа сум го говорел неколку пати досега и ќе продолжам да го говорам јавните претпријатија со убедливо најнереформираниот сектор во македонската држава и ние на тој корумпиран нереформиран, прегломазен сектор, превработен со партиски војници, ние сега му даваме на располагање уште средства, уште капитални добра, овие луѓе, овие менаџери, партиски поставени на јавните претпријатија со душа ќе го дочекаат овој кредит ова ќе значи распишување на конкурси на уште стотици нови вработувања, за да се одржуваат во живот овие капитални добра.Расте овој монструм на јавна администрација, растат овие зафаќања од граѓаните и од фирмите и од тој аспект сум против  ваквата реализација. Благодарам. 

Рафис Алити:  Контра реплика има пратеникот Крстевски Стојче. 

Стојче Крстевски: Репликата не се однесуваше на мојот говор, репликата се однесуваше на излагањето на министерот, можеби и затоа колегата пратеник се пријави со задоцнување. Но и покрај тоа би кажал дека иако се задолжуваме во повеќе наврати, оваа Влада е со пониско задолжување од Владата на СДСМ. 

Рафис Алити:  Благодарам. 

Збор има пратеникот Чинговски Томе. 

Томе Чинговски: Благодарам почитуван потпретседателе. 

Почитувани колеги пратеници, министре, 

Знам министре дека за ништо од прашањата на опозицијата не ве интересира и нормално немате одговор на нашите прашања. Таков беше и примерот пред неколку дена кога ве прашавме колку државата им должи на претпријатијата по основ на невратен ДДВ неодговоривте ништо, дали е милијарда, две или три, денари, ниту демантиравте за тоа прашање. Меѓутоа, тоа е што е. Колку ја чини имиџот на државата, колку ја чини односно имиџот на Груевски државата и ред други прашања. За овие прашања нема одговор, меѓутоа ние како пратеници, како опозиционери и било како си чувствуваме потреба и обврска кон граѓаните да барем малку од малку им објасниме за што овде работиме и за што станува збор. Затоа мислам дека е залудно да ве прашуваме зошто кредит не од сопствени средства, не се инвестираат вакви едни неопходни проекти за граѓаните во Република Македонија, знаеме дека вие тоа нема да ни одговорите, дека ќе не убедувате без аргументи, дека е така подобро за граѓаните или некои од пратениците ќе кажат дека сега помалку е задолжена државата од било кога, меѓутоа, бројките покажуваат нешто сосема друго. Покажуваат дека вие, вие како министер и премиерот Груевски Република Македонија ја направивте една од најзадолжените држави во регионот. 

Ајде малку околку законот и пластично да им објасниме на граѓаните што значи едно задолжување. Или еве да ве прашам лично вас за оние прашања кои претходно ви ги имаме поставено како министсер. Дали вие во вашето семејство би зеле кредит, кој е со 10% повеќе и од 10%, за разлика од кредит кој што ви стои на располагање од 2%. Кој од тие два кредити би го земале вие? Или ако внимаваме на имиџот, во тој случај многу е јасно, премиерот, Груевски и вие ќе го земете кредитот од 10% само за да го зачувате вашиот имиџ. Тоа е многу јасно кај вас и тоа и јавно го кажувате неспремајќи се пред граѓаните и пред јавноста, апсолутно неспремајќи. Меѓутоа ако е во прашање вашето семејство, во тој случај сигурно ќе земете поголем кредит кој што е со многу пониска стапка него предложениот кој што вие ги земате. 

Велите некој од пратениците кажа дека овој кредит го зела Владата за локалните самоуправи, односно за општините, за да им помогне во нивниот локален развој, за да го подобри квалитетот на живеење на граѓаните во локалните самоуправи. Јас друго би поставил прашање. Што мислите вие локалните самоуправи не знаат што е добро за нивните граѓани, за оние што ги избрале, за оние со кои што го делат секојдневието. Вие од владата многу подобро го знаете. Па градоначалниците сигурен сум, убеден сум доколку им дозволите ќе земат многупоповолни кредити и многу посовесно ќе ги завршат работите. Но ова е одговор на едно друго прашање. Ова е одговор на она што вие за време на локалните избори им го ветувавте на граѓаните дека ако биде избран градоначалник од редовите на ВМРО ДПМНЕ со помош на Владата дека ќе успеат да направат поголеми проекти. Меѓутоа тогаш не внимававте кои личности ги збиравте. И се покажаа тие дека се крајно неспособни и дека не можат да одговорат на тој повик кој што ги задолживте со локалните избори и сега, сега сте приморани да земате кредити. Мегутоа нивната способност не може да ја покријат 50 милиони евра. Тоа се многу малце пари, ми требат 500 милиони евра. И тогаш исто не ќе направите. Затоа што од кога се дојдени година и два месеци веќе апсолутно ништо не е направено во локалните самоуправи каде што градоначалниците се на ВМРО ДПМНЕ. Тоа го докажваат, тоа го кажуваат и граѓаните. Градоначалниците многу подобро би требало да знаат што е приоритетно за нивните локални самоуправи. Друго со овој закон велите дека да ќе добијат општините, локалните самоуправи ќе добијат средства, според оние апликации кои што треба да ги достават, кои што се уредно доставени до сите пратеници, меѓутоа, пред тоа забораваме која е намерата и која е целта, тоа е добро испитан рецепт, тоа го правите со Републичкото Собрание. Значи ќе предложите некој прдлог, Собранието ќе го изгласа и вие вашата неспособност и вашите грешки ќе ги покриете на тој начин. Ќе кажете пратениците во Собранието го изгласаа. На исти начин бидејќи е испитан рецепт, истото сакате да го направите со локалните самоуправи, да советите на општините го поминаа ова, вие баравте и тие си ја сносат нивната одговорност. Меѓутоа проблемот е многу посериозен и поголем. Сите кредити предизивкуаат покачување на услуги. Сите без исклучок. Такви се примерите и во Охрид, и во Прилеп, и во Струга, и во Битола и секаде, еве последнава година дена, сите локални самоуправи каде што се градоначалници од ВМРО ДПМНЕ  ја зголемија цената на водата за 100 и повеќе проценти. И покрај тоа што немаат користено кредити. Некој од нив немаат искористено кредит. А другите кои што користат кредити се повикуваат на тоа дека една од обврските е да се покачи цената не знам за колку проценти. И во тој случај што станува. Кој страда. На оние кој што вие, вие само се повикувате, а апсолутно за тие ништо не правите. Тоа се граѓаниве во Република Македонија.Тоа се тие кои што ќе треба со години, со години и многу после вас, не мислам физички, мислам како Влада, многу години после вашата Влада некои граѓани, некои Влади, ќе треба да ги враќаат овие средства. Без разлика колку е поволен кредитот. Без разлика колку е ниска каматната стапка во моментот. Без разлика на сите тие податоци, пред се треба да се расчуна, сега многу брго ни доаѓа ребалансот, вие го најавивте ребалансот. Зошто не предвидите за изградба на вакви, велам стратешки неопходни проекти за граѓаните. Водоснабдувањето е еден од основните услови на сите граѓани на Република Македонија. Како држава ние мора да обезбедиме питка вода за секој град и до секое едно  населено место. Исто така и одвовод. И тоа е обврска на државата и на локалните самоуправи, што мора сето тоа да го направат. Мора да го изградат за граѓаните за да можат непречено да го користат. Меѓутоа, не по секоја цена. Не по секоја цена граѓанинот после тоа да не може глава да крене и државата како држава затоа што долгорочните кредити знаеме ние како и до сега не велам само во овој период и во изминатиот период како проектите завршуваат. Еве ќе ви кажам еден сличен проект. Значи, водоснабдувањето во Охридско-струшкиот регион. И ден денес по завршувањето 10 години на проектот дел од водоводната мрежа не е примена како основно средство. Без разлика сега што вие ќе се повикате на тоа дека имаме строги контроли. И тогаш имаше строги контроли. Една алка од тие контроли откажа и дојде до таква ситуација, да наместо имаме помали губитоци на вода, имаме 4 пати повеќе губитоци на вода. И што со сето тоа, покрај тоа што страдаат јавните претпријатија кои што имаат огромни губитоци, кој што на никој начин не можат да ги отплатат. Дали не е водата како вода само, туку и струјата, пумпите кои што треба таа вода да ја втераат. И друго, одводот на отпадните води, ако не завршува со пречистителни станици, имаме многу случаеви во Република Македонија. Град Скопје, фекалите одат во Вардар. Фекалиите одат во Вардар. И ние имаме обврска сега со овој закон да се грижиме и за заштитата на животната средина. Како? Како? Ниедна Влада, еве 20 години од осамостојувањето до ден денес не обезбедила прочистителна станица за Град Скопје, а сега велиме ќе обезбедиме прочистителни станици, односно одвод на флекални води во руралните средини. Сите овие аргументи кои што ги кажав не ни даваат за право да дадеме максимална поддршка, односно да го подржиме овој закон. Јас мислам дека сепак ќе преовлада здравиот разум кај пратениците од владеачкото мнозинство и дека ќе побараат од министерот да обезбеди средства во Буџетот, да со сопствени средства ги финансираат едни вакви проекти. 

Рафис Алити:  Благодарам. 

Реплика ма пратеникот Цветановскас Соња. 

Соња Цветановска:  Благодарам почитуван потпретседателе. 

Би сакала на колегата да му реплицирам во делот каде што рече дека одредени општини каде што градоначалниците се од редовите на ВМРО ДПМНЕ дека се плаќало најскапа вода. Јас сега тука пред македонската јавност ќе укажам на следно. Граѓаните на Куманово, плаќаат најскапа вода и тоа со децении. Конкретно еве последнава деценија откако нивниот, од нивните редови е градоначалник во Куманово. Исто така, советничката група на градот на чело со градоначалникот ветија во време на предизворие за санирање на речните корита во Липковската река, Кумановка, понатаму, ветија а не направија ништо за изградба на канализации водовни, фекални канализации во приградски и приградски селски населби. Како што ветија во `Ржановце, Табановце, во населено место Романовце и во ред други околни приградски населби. Значи ветија и ништо не направија. И Куманово како најголем град без оглед и најмала општина да е се соочуваат со најгорливиот проблем. Секое лето, во тој интервал истите остануваат без вода, оти локалната власт ја префрла топката межу јавните претпријатија водовод и водостопанство и под некој префекс познат само за локалната власт и господинот градоначалник, граѓаните на Куманово, се соочуваат со ваков проблем. 
Значи, да не ја залажуваме македонската јавноста, граѓаните многу убаво знаат и секогаш се прашуваат зошто граѓаните на Куманово плаќаат најскапа вода. Само во градот Куманово има баждарина и ред други работи, за што во догледно време ќе зборуваме, кога ќе бидат во контекст овоа. 

Инаку, би советувала на колегата да го подржи овој Предлог на закон, затоа што по сите уредби и директиви и уредувања на животната средина на Европска Унија е преференцијална цел и приоритет број 1. Штета е за вакво нешто, кога имаме можност од  Европската инвестициона банка каде што сите потенцијални кандидати, земји, па и земји кандидатки преферираат да имаат бенефит од истата банка. Благодарам. 

Рафис Алити: Благодарам и јас.

Контра реплика има пратеникот Чинговски Томе, повелете.

Томе Чинговски: Благодарам потпретседателе.

Благодарам колешке што она што го зборував го кажавте дека е така. 

Тоа е проектот што тогашниот министер за финансии, денешниот премиер го потпиша и затоа Куманово, Велес и Битола плаќаат скапа вода. 

Ви благодарам што ме подржавте. Ви благодарам што ме подржавте. Тоа јас го зборував дека со ваков начин, да ви кажам, никогаш не сум за иградба на водоводни мрежи, за канализациони мрежи, тоа е во ред. И условите за кредитот се добри. И тоа е во ред.

Меѓутоа, во еден период кога градиме безброј други работи што апсолутно немаат потреба за државата, а ние се задолжуваме за водоснабдување, тоа е невиден апсурд. А инаку, тоа што зборував вие само го потврдивте. Ви благодарам.

Рафис Алити: Благодарам и јас.

Јас имам реплика на пратеникот.

Јас немаше да земам збор за реплика доколку со последната реченица пратеникот Чинговски не ги спомна руралните предели и реновирањето на станиците за филтрирање води. Ова го кажувам затоа што сите сме свесни, за да имаме чисти градови, секако треба да имаме станици за пречистување во руралните предели, затоа што изворите на вода не се на сред градовите. На пример, Скопје се обезбедува со вода од изворот Рашче. Затоа мислам дека е токму спротивното. Во секое населено рурално место што припаѓа на првата, втората или третата зона од изворот Рашче, камо среќа секоја населба да има станици за филтрирање на фекалните или отпадните води. 

Токму тогаш граѓаните од поголемите населени места како што е Скопје, а се разбира и другите градови во Република Македонија ќе имаат хигиенски услови, меѓутоа ќе имаат и пивка вода со стандарди што ги заслужува еден граѓанин на Република Македонија, да биде обезбеден со чиста вода за пиење.

Токму затоа мислам дека ова задолжување, овој кредит е во интерес на сите граѓани, било оние кои живеат во градовите или во руралните предли. Благодарам. 

Контра реплика има пратеникот Чинговски Томе.

Томе Чинговски: Благодарам почитуван потпретседателе.

Токму тоа го говарам дека не е доволно да се направи одводен систем. Без путекст и пречистителна станциа тоа е за бадијала. Тоа го кажав и јас. Тука потполно се согласуваме. Можеби не сте ме разбрале добро.

Можам да наведам билион примери во Република Македонија каде и во руралните средини имаме канализациони мрежи, а завршуваат во првата река. Тоа е катастрова. Тие треба да завршуваат во пречистителни станици.

Добро е и пречистителнта станици во Охрид и Струга, таа е заедно, тоа е поврзано меѓу општинско јавно претпријатие кое функционира за двата града е лоцирано во Струга и таму да се обрне внимание. Државата на таков начин да им помогне на локалната самоуправа, дел од средствата за заштита на животната средина, средствата што значат електрична енергија што се трошат за вода, за прочистување за сите тие фекални води да ги сноси државата. Тоа е ветено од министерот пред година дена, но од тогаш до денеска апсолутно ништо не е преземено. Благодарам. 

Рафис Алити: Благодарам. 
Збор има пратеникот Димитриевски Дарко, повелете.

Дарко Димитриевски: Почитуван потпретседателе на Собранието на Република Македонија, почитуван министер, почитувани колеги пратеници.

Предложениот закон за задолжување на Република Македонија со заем кај Европската инвестициона банка по договорот за заем  по проектот водоснабдурање и одведување одпадни води во својата намена е добар и треба да се подржи. Со овој закон треба да се подигне квалитетот на животот со снабдување со чиста вода за пиење што директно влијае на здравствената заштита на граѓаните и животната околина, особено во руралните краеви во Република Македонија. За таа цел потребно е донесувањето на овој закон да се обезбедат финансиски средства во износ од 50 милиони евра од Европската инвестициона банка. Овој заем е само дел од програмата за инвестиции во комуналната сфера во износ од 100 милиона евра, каде 50 милиони евра, или 50% се обезбедуваат од Европската инвестициона банка, а другите финансиски средства се обезбедуваат преку други проекти. Крајни корисници на овие финансиски средства ќе бидат општините и општините во градот Скопје кои средствата ќе ги добиваат како донација. Во Република Македонија има голем број на градови и места каде има нечиста вода за пиење, а еден од нив е токму градот од каде јас доаѓам, а тоа е Гостивар, каде навистина гостиварачни секојдневно се судруваат со овој проблем, а тоа е нечистата вода за пиење и создава голем број проблеми врз здравјето на гостиварчани. Подржувањето на овој закон е повеќе од неопходно затоа што живееме во 21 век и  чистата вода претставува навистина суштински животна потреба. Финансирањето на Европската инвестициона банка ќе опфати надградба или нова изградба на водоводна инфраструктура, системи за водоснабдување, изградба на објекти за третман на вода за пиење, системи за одведување на отпадна вода, обем мерење на потрошувачката, мерки за хидроенергетска ефикасност, надзор и техничка помош. За аплицирање на овој заем, односно кредит општините треба да обезбедат адекватна организациона структура како јавно комунално претпријатие со ресурси и опрема за таа намена која ќе го одржуваат и водоводот. За проектите за капитални инвестиции со над 3 милиони евра, финансиската изводливост на проектот треба да биде прикажана преку анализа трошок, добивка, вклучува проценки за прилив и одлив на парични средства во период од 20 години. Заемот ќе се повлекува во најмалку 20 транши, а минималниот износ на една транша ќе изнесува 2 милиони евра со рок на отплата на секоја транша од заемот со 25 години со вклучен грејс период од пет години. Имајќи го во предвид горенаведеното, а и тоа дека овој кредит е поволен, а неговата намена оправдана, јас ќе дадам подршка на овој закон и ќе гласам за него. Благодарам. 

Рафис Алити: Благодарам.

Збор има пратеникот Бендевска Весна, повелете.

Весна Бендевска: Благодарам потпретседателе.

Читајќи го предложениот работен материјал, околу Предлог законот за задолжување со заем кај Европската инвестициона банка, кај мене предизвика навистина сериозни дилеми. Јас ќе замолам претставникот на Владата да се обиде да даде одговор како би ги разрешил. 

Значи станува збор за едено проект со наслов Водоснабдување и одведување отпадни води. И замислете која иронија. Досега најрекламираната Влада која 4 години буквално не бонбардира со ракламирање на своите проекти што започнати, што проекти има намера да ги започне, но проект Водоснабдување и одведување на отпадни води верувајте не постои, барем на широката мрежа на интернет. Значи се обидував и на веб-страната на Министерството за финансии и на веб-страната на Министерството за транспорт и врски, се обидов дури и во локалната самоуправа  да најдам Министерство за животна средина, Влада дури и на веб-страната на ВМРО-ДПМНЕ нема да најдете, верувајте, проект со овој назав, Водоснабдување и одведување отпадни води. Да е иронијата двојно поголема, во работниот материјал ќе видите дека овој проект пак е дел од програмата за инвестиции во комунална сфера на Владата на Груевски и ваква синтагма е апсолутно недостапна на интернет мрежата. Апсолутно нема и не постои во вид на програма. Нели оваа Влада за прв пат промовираше постоење на програми. Што предизборна, па предизборната стана и владина дури и 2006 тогашните коалициони партнери ја прифатија како своја. Сега и постоечкиот коалиционен партнер, ама ниту постои програма за инвестиции во комуналната сфера, ниту постои проект Водоснабдување и одведување отпадни води.

А замислете пак тука дознаваме дека уште на 17 јуни 2008 година, Владата усвоила на предлог на Министерството за финансии информација за обезбедување на заем од висина од 50 милиони евра. Тоа е она што денес го расправаме. 

Почитувани колеги, нема да бидам малициозна и да ве потсетам дека на 17 јуни Владата на Никола Груевски заради предвремените парламентарни избори сеуште не беше реизбрана, во процедура. Значи на 25 јуни се формираше 6-от парламентарен состав кој пак во следните 20 дена ја избра новата Влада, постоечаката. Ова е еден меѓупериод и ако видите тогаш била оваа Влада најажурна. Тогаш претпоставувам, соочена со веќе познатиот изборен резултат и со огромните ветувања кои многу убаво звучат во рекламен спот. Ама тешко практички никако Владата на Груевски 4 години да ги спроведе. Значи на 17 јуни 2008 година решила да се задолжи на проект што дотогаш не го промовирала. До ден денес не го истакнала на своја веб-страница. На 24 јуни 2008 година отпочнала процедурата пред Европската инвестициона банка. И замислете по долгите преговарања на 27 ноември 2009 година Бордот на директори го прифатил, го усвоил и го одобрил овој проект. 27 ноември 2009 година. До 18.02.2010 година имало некој период меѓусебно несогласување на одредбите и тоа го прифаќам. 

Моето основно прашање, зошто дури по три месеци од веќе усогласената форма на договорот, Владата на своја седница го донела овој Предлог закон. Три месеци што правела Владата. Настрана од сето тоа она што е причина за земање на овој заем, согласно и заменик претседателот на Владата кажа е, цитирам, за подигнување на квалитетот на животот во руралните краеви и обезбедување на рамномерен регионален развој. Ако е тоа така, тогаш апсолутно критериумите дефинирани во постапката за распределба на средства се нелогични. Како изгледаат. Три критериуми ќе бидат важни за општините да можат да претендираат да се здобијат со статусот и да земат дел од овој кредит. Број на население 33% површина на општината 33% во форма на критериум и број на населени места. Ова значи дека ова е сосема спротивно од принципот за развивање на најмалку населените, најмалку развиените рурални општини. Бидејќи по вака дефинираниот критериум и по здраво логично размислување, поголемиот дел на население ќе има предност, поголемата површина на општината и поголениот број на населени места. Сосема спротивно од рамномерен регионален развој. И тука се моите дилеми, бидејќи подржувам, го подржувам принципот на солидарност и уставен на претпоставка ни е. Оние што имаат помалку, оние што се помалку развиени да добиваат дополнителни донации, се разбира од страна на централниот буџет. Но се согласувам со логиката што ја промовираше колегата Андонов. Ако знаевте од 2008 година дека кај и да е ќе приврши постапката за добивање на заем со кој ќе се донираат средства на општини тогаш е нелојално, не коректно спрема осумте најразвиени општини пред 6 - 7 месеци да земеме заем, но обрската за плаќање е да е  на сите општини. Ќе се согласите, ова е неправеден конечно принцип, граѓаните во зависност во која општина живеат да добиваат и различни можности, односно добивање на средства на подарок од донации од централниот буџет. Она што навистина ми е дилема почитувани колеги, вие барем што го погледнавте работниот материјал, образецот за проценка на фискална импликација е на четири страни. Втората страна, ќе се согласите со мене, изгледа како придодадена, односно како во различен фонд од останатите три. Токму на втората страна дознаваме дека фискална импликација на терет на буџетот врз основ на овој проект почнувајќи од 2010 година, 2010 година ќе бидат потрошени 22 милиони денари завршувајќи до 2016 година, ако ги соберете средствата, ќе добиете сума од неверојатни 1.370.000.000 денари, 23 милиони евра.  Навистина јас барам одговор на што ќе бидат. Дали е ова планот за отплата на рати, на што ќе бидат потрошени 23 милиони евра, од кога или пак ова е тесно поврзано на она што го кажа министерот дека на терет на Министерството за транспорт и врски ќе оди на данокот на додадена вредност. Ако е тоа 18% на 50 милиони евра ќе биде некаде околу 10 милиони евра. Се разбира Министерството за транспорт и врски буџетски корисник директно од Буџет. Ако се тоа нови 10 милиони евра, тогаш дозволете граѓаните велат поскапа дарата од материјалот. 

И конечно мојата последна дилема, не сум видела во друг договор за заем во точка 6 точка 10 барање од Европската инвестициона банка за задоволување на принцип од цитира, заложба за интегритет. Па за што, каква е перцепцијата на Република Македонија во однос на странските банки. Ве молам прочитајте заложба на интегритет. Бидејќи со ова потписникот ќе гарантира и ќе се обврзил дека не сторил и нема да стори ниту едно од делата која ќе се однесува на изнудување, давање, примање на било каква несоодветна привилегија со цел да се влијае врз активностите за добивање на ова средство. Ова некој добро не проучил, се знае дека во Република Македонија сосема спротивно, се вршат изнуди, се вршат притисоци, се разбира и кон градоначалниците кои ќе сакаат да аплицираат за добивање на ова средство. 

И сосема за на крај, ако е толку добар овој договор, тогаш господинот министер за финансии нека одговори зошто ја овластил госпоѓа Сузана Пенева во негово име се разбира во име на Република Македонија како заемопривач да биде потписник на договорот согланост законот ќе биде потпишан по стапувањето на сила на овој закон. Благодарам. 

Рафис Алити: Благодарам. 

Реплика има пратеникот Цветковска Соња, повелете.

Соња Цветковска: Благодарам почитуван претседателе.

Едно е сигурно и тоа колешката Бендевска го знае дека не така лесно Европската инвестициона банка ги дава заемите. И она што го спомна таа за интервалот за една година е очекувано бидејќи знаеме јас лично сум истражувала за земјите од Централно Источна Европа кој овој заем и ваков проект направиле кога биле во фаза на преговори поточно во скрининг фазата, а сите ние знаеме што тоа значи. И во однос на она што ги спомена колешката критеримуте и тоа е општо познато дека тие критериуми ги пропишува токму комитетот на регионите кое најпримарна цел за интеграција на било која држава кандидат во рамките на ЕУ- институциите.
За сите тие всушност во 31 поглавје се разгледуваат и во европскиот кохазионен фонд. Значи, уште еднаш ќе спомнам, регионалната соработка и развој на регионот меѓу кој и предложениот закон за водоснабдување и одвеубање на  отпадни води што другите држави го добивале во  процесот на преговори. Значи ние имаме бенефит, ние треба да бидеме среќни и задоволни што можеме, сега во овој период што ќе уследи, да имплементираме ваков закон и да вроди со плод, со резултат. Благодарам.

Рафис Алити: Благодарам и јас.

Контра реплика има пратеникот Весна Бендевска, повелете.

Весна Бендевска: Јас не престанувам да бидам изненадена од новата колешка парламентарка.

Вие почитувана колешке, сега разбирам, дека и сте истражувале, еве, баш на оваа тема.

Кога говоревме за пенецисионарниот  систем бевте стручњак за состојбата во затворите бидејки сте биле директор на затвор. Добро. Кога  почнавме да говориме за законите за образование се јавивте пак од своја страна професионални и се промовиравте, еве гледам имате завршено историја на Филозовски факултет и претпоставувам дека во работното портфолие сте биел анставник, или професор. Сега пак дополнително истражувате на тема како земјите членки на Европската унија добиваат заем за водоснабдителни и слични проекти. Јас ви честитам продолжете се надевам дека во некое идно законско решение ќе можеме  да слушнеме и за идни ваши истражувања и други активности.

Рафис Алити: Благодарам.

Реплика има пратеникот Авировиќ Владанка.

Владанка Авировиќ: Благодарам потпретседателе. 

Ќе реплицирам во делот каде што почитуваната колешка искажа сомневање дека оваа Влада во периодот додека е на власт нема вложувано свои средства и само ќе кажам дека тоа не е точно. Ние имавме долги дебати на Комисијата за буџет, еве пример само ќе ви кажам дека во три буџетски години само во сферата на водоснабдување во  Свети Николе е вложено 75 милиони денари. Ние со Буџетот во три буџетски години издвоивме и тие пари се потрошија и во моментот Свети Николе има вода која што е со капацитет од 10 литри во секунда по 7 бунара, бидјеки толку се направени. И во овој момент Свети Николе има своја интегрална мрежа која што се користи за добивање на чиста вода, питка вода, а 75 милиони се дадени од Буџетот, значи се користи. Овој систем на Свети Николе алтернативно ќе се приклучи и на системот на Злетовица. Не мора да се смеете колешке. Значи, што се однесува до вложувањата  тоа е тоа, и не само тоа,него во овој период во овие буџетски години се издвоија околу 10 милиони евра, ние тоа го знаеме бидејки со Буџетот ги распределувавме овие средства. Сите 84 општини добија дел од овие средства и јас само ќе ви кажам за што се користат. Еве ги, пумпна станица во Дебар, канализационен систем во село Желино, регионално  водоснабдување на системот Липково,  канализационен систем за Глумово, Грчец и Шишево,  регулација на коритото кај општина Гази Баба и Арачиново и т.н. Значи пари се  издвојуваат и од Буџетот.

Спорет тоа сметам дека колегите од Социјал демократскиот сојуз треба навистина да гласаат за овој Предлог закон бидејки парите и овој пат како и секогаш сметам дека рационално ќе ги употребиме и сметам дека ќе се подобри целокупниот систем и за водоснабдување и за однесување на отпадните води, а сето останато кое што го искажувате како сомнение мислам дека не држи ,бидјеки баш на системот на добивање на водовод до сите граѓани, како и канализација до сите граѓани во 21 век треба да се потрудиме што е можно побрзо да го изгласаме овој закон. Штета е во 21 век да немаат населени места вакви системи. Затоа мислам дека и воздржаното не е праведното решение од страна на вашата политичка партија и дека би било пожело што побрзо да го изгласаме овој закон. Благодарам.
Рафис Алити: Благодарам и јас.

Контра реплика има пратеникот Весна Бендевска, повелете.

Весна Бендевска: Токму нерационаланото трошење на буџетските средства е основен наш аргумент зошто имаме длабока скепса околу овој проект. Ако во принцип просечно 2,5 милијарди евра тежи Буџетот и во него нема средства за вака капитални инвестиции, а има 200 милиони евра за триумфални капии, за мостови, навистина нерационално трошење ,тогаш мора да се најдат и има се разбира 50 милиони евра за да се реализира овој проект, а што се однесува до водоснабдувањето и 75-те милиони денари за водоводот во Свети Николе беше коректно да ја прашате колешакта Анастасова за да ви каже дека тој систем иако парите се потрошени не функционира, а водата во Свети Николе апсолутно е неисправна за користење. Плашејки се дека и овие 50 милиони евра ќе бидат искористени во стилот на водоснабдувањето на Свети Николе, навистина нашата дилема е сосема одржлива.

Рафис Алити: Благодарам.

Збор има пратеникот Ќуркчиев Никола, повелете.

Никола Ќуркчиев: Благодарам почитуван потпретседател, почитувани колеги пратеници, господин министер,

Дозволете ми накратко да се обидам да кажам зошто сметам дека ако бараме било кој од 120-те пратеници кои што ќе биде против тоа да се подобри водоснабдувањето во Република Македонија, ниту еден нема да биде. Сите граѓани денеска бараат да имаат чиста, здрава природна вода за пиење, а за отпадните води нема да зборувам заради тоа што уште долго време во Република Македонија , имајки го предвид се разбира досегашното искуство нема потреба да зборуваме. Една единствена општина која што во Република Македонија беше и има физибилити студии, има проекти за изградба доби гранд во 2000-та година во Владата на ВМРО-ДПМНЕсеуште тие пари се трошат, а никој не знае зошто. Ќе дојдеме и до таа тема.

Почитувани колеги, јас навистина сметам дека до колку е се во ред би требало да се даде поддршка на едно вакво задолжување за заем, особено кога се работи за една ваква реномирана банка, на колегите  изгледа по интересно им е нешто друго, меѓутоа јавете се па дискутирајте.

Почитувани колеги кога ќе се спомене задолжувањето во Република Македонија сите посмислуваме на една тема, без смеа, сите помислуваме на Владата на Република Македонија. Требало или не требало сите мислиме на некаков заем и како да ги задолжиме и сегашните и идните генерации. 

Почитувани колеги реализацијата на проектите од делот на водоснабдување и одведување на отпадни води е стара тема која што за жал и има жалосен крај, а се надевам дека ќе се сложите со мене сите, ајде нека не биде крај тогаш ќе речеме  жалосен тек.

Почитуван министер кај мене резервираноста е голема, имајќи го искуството и критериумите кои што се претставуваат или поставуваат пред нас. Во Република Македонија секогаш кога ќе се споменат водните ресурси или водата се асоцира, во овој момент знаете и сам ,кавгата која што се води во овој Парламент помеѓу партиите на власт, а тоа е кавгата за тоа кој ќе управува со водите или водените ресурси во Република Македонија.

 Јас ќе се обидам да ви објаснам преку еден пример во која состјба се наоѓа или е водоснабдувањето и одгледувањето на отпадни води во Република Македонија.

 Од 2000 година стигна првиот гранд од 2 милиони евра во Република Македонија за изградба на пречистителна станица во Гевгелија, тогаш јас бев градоначалник, со големо мое учество за таа работа, тие средства до ден денеска не се искористени. Пречистителната станица или граѓаните најмногу слушаат за нејзе во текот на изборите и после тоа ја нема до следните избори. Парите, токму затоа  сакав почитувана колешке да кажам, полека почнаа да се трошат. Од 2002 година до 2006 тешко можевме да најдеме кај исчезнаа 450 илјади евра, и не знаеме, а тоа се строго наменски пари, која е конечната сума што останала од тој гранд велам 2 милиони и кусур евра. Пречистителната станица сеуште не е започната, правиме нови проекти, нови физибилити студии и т.н.,  Меѓутоа да не должам многу бидјеки времево ми оди, сакам д аукажам на еден факт, а тој е следниов.

 Секогаш кога се зборува за било какво финансирање во делот на финансирањето најважни се три елементи и секој ќе ве праша за таа работа. Првата работа е водостопанската основа на државата на Република Македонија, втората работа е стратегијата за води, се разбира националната стратегија и третата работа списокот ,се разбира,на чувствителни би рекол води или водени површини вклучувајки ги реките и езерата на државата. Тие три елементи се вградени и во овој заем и Европската инвестициона банка ги бара нив. Ќе дојдеме и  до тоа.

Водостопанската основа во Република Македонија со коај што оперира во моментот Министерството за земјоделство е од 69 година, односно донесена е 1973  година. Од 1973 година наваму  ние немаме водостопанска основа. Тоа е првиот елемент. Вторито елемент да кажам збор , два за стратегијата за води. Стратегијата за води сеуште е мислена именка во Република Македонија. Минатата година ми се чини Министерството за животна средина распиша тендер, тендерот, колку што мене ми е познато од јавноста е дека ја доби една словенска фирма, истата фирма која што пред некој ден или недела на трибината на ДОМ, покажа дека податоците кои што ги нема во Република Македонија ги земала од Република Словенија, позната и призната по аферата на инселераторот на депонијата Дрисла, но не е битно. Она што е многу важно е дека ако во Република Македонија немаме стратегија за води, дозволете ми нешто да цитирам што пишува во договорот за финансирање помеѓу државата коај е прифатена како членка и  помеѓу Европска инвестициона банка.

 Во дополнителниот дел, односно во другите обврски пишува дека треба да се достави, заемопримачот обезбедува дека промотерот доставува до банката нацрт конечна верзија на националната стратегија за води пред 30 јуни 2010 година. Како ние ќе доставиме до Европската инвестициона банка стратегија за води до 30 или пред 30 јуни ако ја немаме.

Вториот дел или шестата точка вели дека доставува до банката список на чувствителни водени површини како што се езера и реки, пред 30 јуни 2010 година. Почитувани колеги од тие причини сметам дека ова задолжување треба да го одложиме до донесување на националната стратегија за води.

Господин министер јас не знам навистина како ние како заемо примач ќе и доставиме на Европската инвестициона банка до 30 јуни национална стратегија за води кога ја немаме, нити имаме  нацрт, нити истата е донесена. Тоа е првото мое прашање и се надевам дека некој ќе даде одговор.

Втората работа која што сметам дека е исклучително важно тоа е дека ќе бидам за носење и зимање на овој заем до колку направиме определни приоритети. Додека го одложиме овој проект и не ја донесеме националната стратегија за води имаме време да ги разгледаме апликантите, имаме време да видиме кој што бара, да видиме дали има фианнсиска издржливост или оправданост од барателите или апликантите и на крајов на краиштата навистина би било добро таа предлог листа да биде објавена јавно да се знае кој се конкурирал и зошто. Апсолутно верувам и ве уверувам дека ова се најдобри намерни, со најдобри намери дискутираме за овој заем, дека треба да се одложи заради тоа што ниту еден пратеник, ниту еден граѓанин на Република Македонија нема да биде против подобрување на услвоите и подигнувањето на квалитетот на живот особено ако се работи за руралните средини во Република Македонија кои што во изминатите 4 години беа спсолутно заборавени. Благодарам.

Трајко Вељаноски: Благодарам и јас.
 Има збор госпоѓа Марку Јулиета, повелете.
Јулиета Марку: Благодарам господине претседател, почитувани  колеги, почитуван министер за фианнсии, почитувани претставници на Министерството за транспорт и врски,

Земав збор да говорам за овој предлог закон кој што е денес на  расправање за  задолжување на Република Македонија со заем кај Европската инвестициска банка по договорот  за заем по проектот водоснабдувањеи одведување на отпадни води затоа што уште од почетокот во воведот на овој Предлог закон ми падна во очи првото поглавие каде што јасно пишува дека овој проект  за водостанбдување и одведување на отпадни води има за цел подобрување на услвоите и подобрување на квалитетот за живот посебно во руралните делови во Република Македонија. Овој проект е дел од политиката на Владата за рамномерен регионален развој и се очекува преку инвестиции во општинскит еинфраструктури да се потикнува развојот.

 Исто така сакам да истакнам дека целта на овој Предлог закон е позитивна. Овде преку 7 членови кои што се дадени во во овој Предлог закон и јасно се утврдени  условите како се зема овој заем, како се искористува, како истиот ќе се врати, којај е каматната ставка и т.н. Во овој Предлог закон, јас не се согласував со делот каде што се напишани критериумите и ова го истакнав и во матичната комисија за Финансирање и буџет каде што се говореше доста за ова Исто така и претставникот од Министерството за транспорт и врски беше доста јасен и ни даде доста објаснување во оваа насока, меѓутоа јас повторно си стојам на мислењето што го кажав и на матичната комисија дека не се согласувам со критериумите каде што истите се утврдени само според бројот на населението, површината на општината и бројот на населените места. Јас би побарала и всушност би сакала Владата на Република Македонија, Министерството за фианнсии, Министерството за транспорт и врски како основен главен критериум да ја имаат актуелната состојба во општините, псоебно во руралните општини, затоа што истакнав и претходно, уште во воведот на  овој Предлог закон стои дека овој заем се зема за руралните општини,  до колку, се засноваме врз овие критериуми верувам дека нема некое балансирање.                                                      
Исто така зошто го барам ова, сите знаете дека доаѓам од градот Дебар и на мојот град му е одземено најплодното земјиште и тука се направи Дебарското Езеро и тука се влеваат две реки Радика и Црни Дрим. И преку тие реки всушност доаѓаат и отпадните води посебно од Охрид и Струга. И претходно кажа и господинот Чинговски го кажа ова, меѓутоа јас ќе го повторам затоа што јас сум дел од тој град и ова езеро во летните жешки денови е посетено од многу граѓани исто така и од гостите кои што се враќаат во летниот период и истиот се користи за пливање, се користи за спортови, за кајакарење и за риболов. И преку овие отпадни води всушност ова езеро видно се загадува така што носи разни заразни болести кај населението и истовремено придонесува за уништување на рибите.

Исто така, сакам да истакнам дека ми се допаѓа овој Предлог на закон затоа што и во другите општини ги имаме истите или слични проблеми на пример во општина Гостивар питката вода всушност не е питка вода, тука блиску во Нерези питката вода која што се зема од бунарите затоа што нема водоснабдителен систем истиот се меша со водата од јамите, или да кажам отпадни води. И затоа целосно го поддржувам овој Предлог закон. Исто така и Демократската унија за интеграција чиј дел што сум и јас, ние ќе го поддржиме овој Предлог закон. Благодарам.

Трајко Вељаноски: Благодарам и јас.

За збор е пријавен и има збор господинот Макрадули Јани, повелете.

Јани Макрадули: Благодарам претседателе. 

Со оглед на тоа што министерот Ставрески не почувствува да одговори и на сабајлешните прашања и на попладневните можеби прв пат кога дискутирам ќе дискутирам од место бидејќи за жал, Собранието го претвараме во институција која што час поскоро треба да им нанесе штета на граѓаните на Република Македонија. И затоа навистина зачудува ингроранскиот однос од пратениците на ВМРО-ДПМНЕ кои што ниеден од нив не се јави за збор да го поддржи ако е добар навистина овој заем што Владата реши да го направи, а кој е дел од лицемерниот проект предверемени избори во Република Македонија. И да се надеваме час поскоро дека ќе се случат за да може оваа агонија во која што западна Република Македонија да престане и министерот Ставрески да си остане во ложата во Универзалната сала со Миленко Неделковски со компанија и други кои што работат против оваа држава и нека си седат и нека си слушаат таму музика.

Денеска на оваа седница ја имаме и Предлог стратегијата со управување со јавниот долг за период од 2010 до 2012 година во кој што ова ново задолжување го нема, во кое што и во 2006 година колегата Мукоски исто зборуваше дека  Македонија спаѓа во средно, слабо задолжените земји и сега без разлика што уште сто пати се задолживме или уште 13 пати нови заеми заде господинот Ставрески, повторно ние остануваме онака како што напишале од ВМРО-ДПМНЕ во 2006 година.

За жал денес условите не се такви. Денеска има чланак во последниот „Економист“ од 29 мај во кој што насловот е дека стравот се враќа. Ако владите беа решение за економските кризи, дека тие сега претставуваат проблем. И тука е наведено се зошто светот има причини да биде повторно нервозен. Секоја држава нормална си носи нови мерки нови политики, единствено Владата на ВМРО-ДПМНЕ си ужива во хвалоспевите на платениците Миленко компанија и Јанко и сите тие  четворицата, и Македонија, граѓаните на Република Македонија ги фрла во поголема дупка односно долговите се трупаат заради имоџот земаме пет до шест пати поскапи кредити, а за кого ќе бидат наменети овие 50 милиони евра никој не  знае. Владата вели дека тоа ќе бидат за руралните краеви, а господинот Мукоски, се извинувам оти два пати го споменувам, самиот фројдовски си кажа, па една рурална средина како Вевчани не може да ги исполни сите овие услови да го добие тоа. Ретко која општина во Република Македонија може да ги исполни сите овие критериуми што се дадени. Да ве потсетам ова Собрание исто така се задолжи за подобрување на општинските услуги повторно само осум општини се кадарни да можат да одговорат на овие обврски или имаат такво знаење за да можат и да аплицираат и да ги добијат овие кредити. Јас не знам дали некоја од општините во Скопје има јавно претпријатие не сум сигурен освен градот Скопје кој што може да го користи овој заем и можеби ќе се покаже дека во принцип овие 50 милиони евра сите ќе бидат насочени во градот Скопје, за да го бајпасираат буџетот на Скопје кој демек треба сеуште да се дава на спомениците или Проектот Скопје 2014. И затоа овој проект има лоша приоритизација не е исклучиво наменет со помош на места на кои што им треба и затоа се доведуваат во прашање целите на заемот. Вчера го слушавме премиерот фрлаше дрва и камења по Европа, а денеска од Европската инвестициона банка се задолжуваме или земаме заем од 50 милиони евра кои што треба да помогнат на Република Македонија во одредена сфера. Да оди лицемерието уште поголемо, или Македонија заради ВМРО-ДПМНЕ и заложништвото кон Сител и Ѕинго сеуште кубуриме или сме на тапет заради Законот за води кој што ме радува што конечно успеаа надвор до Социјалистичката партија да го договорат и ќе го имаме како второ читање во Собранието.

Затоа имајќи ги предвид и претходните искуства со заемите а тоа е слаба реализација претпоставуваме или искуството до сега што ни кажува дека овој заем само треба да ја замени неспособноста на градоначалниците на ВМРО-ДПМНЕ  во предизборниот период кој што ни следи. Се покажа и тоа е доволно време навистина од 2009 година март месец да видат граѓаните за што всушност се определиле. И ако ги прашате во многу општини тие сакаат и да го повлечат својот глас. Но тоа што е тука е. И сега Владата сака со една инвестиција која што е поприлична или со еден заем кој што е поприличен тоа е 50 милиони евра спаѓа во редот на оние поголеми заеми што ги има Македонија од оној што ни е стратегијата дадена на оваа собраниска седница со единствена цел малку од малку да ја оправи работата ама таа работа за жал ќе остане само на лопатата со црвена панделка. И ретко кој проект за жал можеме да се пофалиме дека е направен и реализиран а долговите само се трупаат. За жал Владата на ВМРО-ДПМНЕ остана инаетлива на сите препораки. Еве опозицијата да ја тргнеме на страна. И на препораките од меѓународните финансиски институции од експертите од луѓето кои се загрижени за она што се случува во регионот и од политички аспект секако и заради политичката стабилност и таа упорно се решава да прави две работи а тоа е: за се може да нема пари освен за Проектот Скопје 2014, а како тоа ќе го направиме, како тоа Владата сака да ги покрие сите дупки тоа ќе го направи со нови и нови позајмувања.

Владата веројатно свати дека имиџот на оваа држава не е според Павел Шатев и не е според она што ќе го каже Груевски туку на последниот ролт шоу што го направи министерот Ставрески со претставници на Владата, видоа дека ни е баш имиџот толку добар па не се испотепаа луѓето од Европа за нашата евро обврзница. Многу полесно може да се направи споредбата за колку време и пократко еден состав на луѓе во Министерството во  еден изминат период успеа да ја етаблира обврзница согласно зголемениот кредитен рејтинг што го имаше Република Македонија.

За жал сватија веројатно во Владата иако тоа никако нема да го признат секако, дури некни сакаше онака грубо и министерот условно ќе ја испотепаше, вербално новинарката од Канал 5, на емисијата дека Македонија нема така добар имиџ дека Македонија премногу се задолжува дека нема информација за што се трошат парите и дека практично сите позајмици одат во покривање на буџетските дупки. Потоа веројатно Владата се реши нешто да може да спаси, па го најави ребалансот, кој што со оглед на пијаровската тактика на Владата ќе дојде некаде во јули, 58 степени кога ќе има надвор и кога нормално луѓе си летуваат а за тоа време стопанството ќе тоне. Затоа овој заем е без јасна визија, овој заем нема да им помогне на руралните средини, бидејќи општините кои што воглавно мака мачат со оваа проблематика не ги исполнуваат условите од заемот и ќе биде само уште едно ново задолжување за граѓаните на Република Македонија. Благодарам за вниманието.

Трајко Велјаноски: Благодарам.
За реплика е пријавена госпоѓа Владанка Авировиќ, повелете.

Владанка Авировиќ: Благодарам претседателе.

Почитуван колега вашиот говор е право лицемерие. Ако има некој во Собраниево кој е поголем лицемер од вас, не знам, на кандидатура не можам да најдам. Еве зошто го мислам тоа.

Вие бевте пратеник и во претходниот состав, ниту сум сретнала досега некој извештај за земените кредити во времето во кое што сте биле пратеник и сте дигнувале два прста, ниту сте дале извештај како тоа се трошело, ниту пак има во Република Македонија подобрување во однос на состојбата што била пред 20 години. Не зборувам само за системот за водоснабдување и општо во Република Македонија. Како тогаш сте дигале два прста за одобрување на разни заеми и кредити и за што сте ги искористувале, а сега така гласноговорнички ги употребувате најлошите епитети и навистина не знам од каде ги употребувате тие недоличности. Еве за потсетување, а вие дајте извештај, обидете се во наредните ваши дебати да дадете извештај за што ги искористивте кредитите. Ќе кажам само за еден период, од 2000 до 2006 година.

11,2 милиони евра кај Европска банка за унапредување на цивилна воздушна пловидба, 6,6 милиони евра КфВ банка за наводнување, 15 милиони долари од меѓународно здружение ИДА за реформи во јавен сектор, 4 милиони долари од меѓународно здружение за развој на проекти за општини, 10 милиони евра кредити од Кралството на Шпанија за водоснабдување, 20 милиони евра од Европска инвестициона банка за развој на средни и мали претпријатија, 4 милиони долари Меѓународно здружение за развој на општини и култура, 13 милиони евра Меѓународно здружение за развој и за подобрување на водоснабдување, 10 милиони евра пак за водоснабдување, 13 милиони евра изградба на трафостаница, 13 милиони евра за Македонски железници унапредување и реформирање, 6,20 милиони евра од Кредитна банка за обнова и развој, 45 милиони од Европска инвестициона банка, 30 милиони од Светска банка за прилагодување и управување со јавниот сектор, 10 милиони долари Светска банка за пораст на социјална заштита, 10 милиони долари Светска банка за проект за управување со здравствен сектор, заем од Италија за 2,6 милиони евра,  заем од Светска банка за 5 милиони за модернизација, кредит од Кинеска банка, кредит од ИБР банка за подобрување итн. Како дававте вие виза за овие кредити и дали знаевте каде се употребија овие пари. Не видовме дека во Македонија нешто се разви. Сега со која доблест и со која ноншалантност го одбивате ова вака добро задолжување за водоснабдувањето во Република Македонија да се подобри. Како тогаш гласавте и кај ги употребивте тие пари, а силни пари се земаа во Република Македонија. Ни траг ни глас од тие пари, почитуван колега. Благодарам.

Трајко Вељаноски: Благодарам и јас.
Господинот Макрадули Јани има контра реплика повелете.

Јани Макрадули: Бидејќи колешката три пати праша сум дигал два прсти како сме гласале, да и кажам. Значи од поодамна во ова Собрание се гласа електронски со притискање на дугме. Благодарам.

Трајко Вељаноски: Благодарам.

Госпоѓица Цветковска Соња има реплика, повелете.

Соња Цветковска: Благодарам почитуван претседателе.

Лично не сум изненадена од колегата Макрадули што тој и неговите колеги нема да дадат поддршка за ваков значаен проект, ваков Предлог закон. Оти тие самите, бидејќи јас сум опозиција во Куманово и во моето опкружување го гледам она што се случува. Таму ветивте дека приградските и руралните населби и села ќе бидат доизградени со фекални канализации, санитарни јазли и слично, сето она што би требало да уследи со прифаќање на овој Предлог закон. Вие практично сега сте контрадикторни на самите себе си и она што го ветувате не го практицирате и не го спроведувате. Постојано ве слушам како вие настојувате или мислите дека правите да го малтевизирате Проектот 2014.

Господине Макрадули тој проект е историски и тој проект ќе се случи и тоа под водството на премиерот Никола Груевски и оваа Влада кои интензивно работат на реформи и проекти. 10% да имаше вашиот лидер или сега да има, да евалуирал Македонија кај ќе и беше крајот и господинот Никола Груевски не фрлал камења и гранки како што кажавте пред малку. Не можам ниту да ве парафразирам бидејќи многу богат речник имате. Со тоа практично вие го навредувате Македонскиот народ, македонскиот граѓанин кој застанал и стои позади господинот Никола Груевски. Историјата вам ќе ви суди. Нашиот премиер всушност работи на зачувување и промовирање на нашиот идентитет, интегритет нешто што отсуствуваше со години наназад. Ова го говорам како историчар. Вие господине колега Макрадули наместо да зборувате за Проектот 2014 дека тие пари ќе бидат залудно фрлени. Осврнете се во Куманово, пак ќе се повторам каде што сме позиција, наместо да доведувате естрадни звезди по 2-3 пати годишно, на 11 Ноември, на Нова Година, дајте ги тие пари за канализација во населени места кои сега во 21 век е нон сенс воопшто да се зборува. Вие такви прашања всушност не ни третиравте. И затоа не можете компетитивно да разговарате со нас. Ќе речете ние правевме вака, вие работите вака. Вие не правевте ништо. Резултати се еднакви на зеро, нула. Ви благодарам.

Трајко Вељаноски: Благодарам.

Господинот Макрадули Јани има контра реплика, повелете.

Јани Макрадули: Благодарам претседателе.

Ќе се обидам компетитивно да разговарам со колешката. 

Значи никој друг туку премиерот Никола Груевски на Република Македонија, за жал тој заборава дека е премиер на цела држава. Вчера кажа цитирам: во Македонија не живее каков таков народ. Па има ли поголема навреда од тоа. Дали некој повеќе го навредил, ги навредил граѓаните на Република Македонија од таа метафора. 
Само мене ме чуди тоа,  дали и тоа му кажа членот на Унија на млади сили Миленко Неделковски кој што беше во ложата или претходно Томиќ по своите спиритуални линии или сеанси ги прати накај премиерот па за да тој каже таква навреда за граѓаните на Република Македонија. Граѓаните на Република Македонија знаат пред да дојде Никола Груевски што се и кој се. Благодарам.

Трајко Вељаноски: Благодарам и јас.

Бидејќи е исцрпена листата на пријавени за збор, констатирам дека општата расправа  по Предлогот на законот е завршена.

Врз основа на извештаите на Комисијата за финансирање и буџет како  матично работно тело и Законодавно правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за задолжување на Република Македонија со заем кај Европска инвестициона банка по договорот за заем по проектот за водоснабдување и одведување отпадни води е прифатлив и може да се даде на натамошно читање односно второ читање.

2. Овој заклучок заедно со стенографските белешки од седницата на Собранието да се достави до Комисијата за финансирање и буџет и Законодавно правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 56 пратеници. Од нив за, гласаа 50, воздржани 6, против нема никој.

Молам службите да утврдат точен број на присутни пратеници во салата.

(Службите утврдуваат точен број на присутни пратеници во салата)

Ајде ве молам сега со новите пратеници што влегоа во салата, проверете. Инаку го поништувам гласањето затоа што во моментот на гласањето немаше доволен број на пратениците.

Во салата има присутно  60 пратеници. Не може полноважно да се гласа, потребен е уште еден пратеник.

Ги повикувам пратениците да влезат во салата за да може полноважно да се гласа. Благодарам.

Во моментов има повеќе од 61 пратеник. Може полноважно да се гласа.

Го повторуваме гласањето.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 60 пратеници. Од нив за предложениот заклучок гласаа 54, воздржани 6 пратеници, против нема никој.

Констатирам дека Собранието го усвои предложениот заклучок.

Минуваме на точката 16 – Предлог на закон за изменување на Законот за данокот на добивка – прво читање

Предлогот на законот, извештаите на Комисијата за финансирање и буџет како матично работно тело и на Законодавно правната комисија на Собранието на Република Македонија ви се доставени, односно поделни.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот, да се пријават за збор. Благодарам.

За збор се јави и има збор министерот за финансии, повелете.

Зоран Ставрески: Благодарам претседателе.

Со предлог законот за изменување на Законот за данок на добивка се овозможува да се избегне повеќе кратното оданочување на приходот од дивиденди кои се трансферира помеѓу правни лица резиденти на Република Македонија што се капитално поврзани меќу себе.

Според постојните одредби од законот данокот од добивка се плаќа во моментот на распределба на делот од добивката за дивиденди, но кога дивидендата се движи низ ланецот на распределба меѓу претпријатија што се капитално поврзани настанува повеќе кратно оданочување на истата. Од тие причини со предложените измени на Законот за данок на добивка со цел да се одбегне ваквата појава на повеќе кратно оданочување на дивидендите при пренос од една во друга компанија што се капитално поврзани, се предлага одредба согласно која приходот од дивиденди кои се трансферира меѓу правни лица резиденди на Република Македонија ќе биде ослободен од плаќање на данокот на добивка. Тоа значи дека фирмите кои исплатуваат дивиденди на други правни субјекти кои што се резиденти, нема да го платат данокот, а кои се капитално поврзани, но сепак обврската за плаќање на данок ќе настане до колку истите дистрибуираат дивиденди на правни лица кои што се нерезиденти или на физички лица во моментот на исплата на дивидендата. Од овие причини верувам дека предлогот ќе биде прифатен од страна на пратениците. Благодарам.

Трајко Вељаноски: Благодарам и јас.

Има збор пратеникот Андонов Миле, повелете.

Миле Андонов: Благодарам почитуван претседателе, почитувани колеги пратеници, почитуван министер за финансии,

Како што рековте и самиот во случај да и компаниите кои  се капитално поврзани помеѓу себе по системот мајка – ќерка при дистрибуција на дивидендата како што беше во досегашното законско решение тие се оданочуваа повеќекратно т.е. двојно или тројно оданочување. Ова беше незаконски и јас  би рекол нема држава во светот која по ист основ ги оданочува своите резиденти повеќе пати. И затоа сега се врши оваа измена односно интервенција за да се исправи неправдата која беше нанесена на правните лица со донесувањето на овој закон кој што беше  до сега.  И кога  се донесуваа измените и дополнувањата  на Законот за данок на добивка при крајот на 2008 година а се во контекст на првите антикризни мерки во смисла фирмите кои ја реинвестираат искажаната добивка од своето работење за 2009 и 2010 година да бидат ослободени од плаќање на данок на добивка, уште тогаш укажуваме на некои неправилности кои сега еве  како и оваа ја искривуваат после година и повеќе  тој спектар на даночно основа по кој фирмите од реалниот сектор ќе плаќаат одредени износи по основ на данок од добивка. Впрочем тоа се потврди и сега, нели во 2010 година со поднесување на финансиските извештаи за работењето од реалниот сектор за 2009 година. Јас би рекол и ако постои вакво даночно ослободување и олеснување за неплаќање данок на реинвестирана добивка нема реално фирма во Република Македонија која за своето работење во 2009 година дали искажала загуба и тоа во супстанцата, дали искажала добивка на некој износ или дали добивката ја реинвестирала како што стои во законоското решение во понатамошно ослободување од плаќање на данок, не платила по основ за данок на добивка. Значи не постои такво фирма. А зошто е тоа така? Благодарение на новиот правилник кој оваа Влада го донесе за работењето и поднесувањето на финансиските извештаи за 2009 година. Тој правилник почитуван министре вие кога го донесовте не го донесовте и не го најавивте помпезно како што ги најавивте тие антикризно мерки кога велевте нема да се плаќа данок на добивка за реинветирана добивка поради  кризата за 2009 и 2010 година. Значи, правилникот ингогнито како што знаете го донесовте и на тој начин ги задолживте фирмите од реалниот сектор во Република Македонија за своето работење во 2009 година, па и сега во 2010 година иако важи Законот за реинвестирана добивка, ослободување на Законот од добивка, да плаќаат одредена добивка износ по основ на тој даночен биланс. Значи, најдовте начин да испумпате средства од реалниот сектор. Наместо обратно, да најде сили и можности Владата толку насушната потреба на фирмите во рецесија која владееше 2009 година сме сведоци дека и ден денес владее во Република Македонија  и вбризгате или олесните на фирмите со додатен капитал вие обратно ги испумпавте и тие средства. Значи, уште тогаш укажувавме дека има потенцијал во буџетот на Република Македонија за конкретно и конечно да се најде решение за такви пари во реалниот сектор, таков капитал, а не додатно да се испупмуваат, а да е пумпаат некои проекти како „Скопје 2014 година“. 

Уште кога се носеше законот во 2008 година енергично баравме од вас и со амандмани за фирмите од реалниот сектор, а тоа се оние мали микро или средни фирми, претпријатија кои имаат вкупен приход од околу 3 милиони денари, апсолутно и во целост да ги ослободите од плаќање на данок на добивка. Меѓутоа како што знаеме тогаш се намали од 3 на 1,5 односно 1% од вкупниот приход тој данок на вкупен приход, меѓутоа Владата, вие како министер, не најдовте сенс за да ги послушате барања на тие луѓе од тие микро или мали фирми и во целост им ја олесните работата на нивното работење. 

Сметавме дека со овие измени ќе има и нешти такво меѓутоа,  не најдовме. Меѓутоа ние како опозиција и како пратеници ќе го искористиме правото и ќе ги проучиме деловничките можности, до колку постои можност ќе поднесеме амандман и таа непрадва која е нанесена на тие мали фирми со вкупен приход од 3 милиони денари да ја вметнеме во вака сега донесените односно понудени измени  за данок на добивка и се инкорпорираат односно фирмите кои имаат вкупен приход од 3 милиони денари да бидат ослободени од данок на добивка. 

Уште една фалинка на овој предлог.  Да ние ќе дадеме подршка да се исправи нанесената неправдата, меѓутоа би се запрашале зошто да важи осмиот ден од неговото донесување. Значи фирмите работеа во 2009 година во услови на криза и признава дека е нанесена односно направена некоја неправда и грешка и сакаме да ја исправиме. Па ајде да ја исправиме  и за 2009 година односно за работењето на фирмите за таа година, затоа што даночните биланси веќе се одамна до 28 февруари поднесени за сите правни лица, па дури и распределената добивка во капитално поврзаните, како што велиме по системот мајка – ќерка  веќе се отидени по старото законско решение тие оданочувања на 10%. Не знаеме колку се, требаше барем Владата на Република Македонија да ни даде извештај отприлика барем за колку такви случаеви се работи, односно колкав е тој износ иако таквиот износ е варијабилен и е конечно потврден зависи, пак ќе кажам од работењето односно целта дали ќе се распределува таа дивиденда или не. Затоа ние ќе бараме  овој закон  да важи ретроактивно, не од осмиот ден на неговото изгласување во Парламентот туку да важи и за работењето на фирмите во 2009 година. Така сметаме дека целосно буквално ќе биде заокружена неправдата односно исправката  на неправдата која е нанесена на овие фирми. Благодарам.

Трајко Вељаноски: Благодарам и јас.

Господинот Манасијевски Јован има збор, повелете.

Јован Манасијевски: Благодарам.

Добро е што Министерството за финансии после подолго време ја увиде оваа грешка што сега се обидува со законот да ја поправи, иако мора да потсетам кога се носеше законот и ова решение беше предупредена Владата дека решението треба да биде формулирано на ваков начин. Тогаш Владата не го прифати тоа. Времето покажа дека опозоционите пратеници беа во право со своите инсистирања, како што ќе покаже дека и за овие дилеми и барања за кои што ќе говорам во наредните неколку минути, исто така велам дека времето ќе покаже дека тие се оправдани. Значи оваа промена треба да биде подржана и јас ќе ја подржам, ќе гласам за, меѓутоа примената на овој закон, Законот за добивка во неговата примена има три така да кажам области каде што се забележуваат сериозно аномалии и каде и Владата и законодавецот секој во рамките  на своите надлежности мора да  интервенира.

Помпезно беше најавувано ослободувањето од реинвестираната добивка како дел од првиот, таканаречен пакет на антикризни мерки, меѓутоа дури една година по донесувањето на законот, значи еден несфатливо долг период беше донесен правилникот со кој што всушност се операционализира овој закон. Имено, кога тој правилник се донесе во последните десетина дена од минатата година, всушност започнаа главоболките на многу македонски компании и токму тој правилник е пример за еден крајно лицемерен пристап на Владата, додека на  големо се говори за ослободување. Додека на  големо се говори за регулаторна гилотиња истовремено со подзаконски акти целата насоченост на законот, целисходноста на  законот и филозофијата на законот се дисторзира со вакви разни административни ограничувања и оневозможувања, она што е во законот да се материјализира. 

Јас сакам да ви укажам, почитувани колеги пратеници и вас господине министер како претседател на Комисијата за финансирање на буџет  во наредниот период ќе свикам специјална расправа на Комисијата за примената на правилникот, 6 месеци поминаа од неговото усвојување, па таму ќе можете и вие како изготвувач на овој правилник и Управата за јавни приходи, како институција што го применува и претставниците на фирмите на стопанските комори да го кажат својот збор. Иако за жал луѓето се исплашени, поради тоа што постојано ги притискате од разни страни,сепак не е во ред. Волјата на овој Парламент вие да дисторзирате со подзаконски акти. И оттаму како што кажав ќе се обидеме во рамките на нашите надлежности сериозно да ги проблематизираме одредбите од овој правилник. 

Втора битна работа која што за жал сеуште не е променета а за која што во континуитет има сериозни жалби од двете стопански комори, е примената на членот 16-а, т.е. начинот на ослободување од данокот на добивка тој се уште за жал им прави проблерми во билансите на фирмите затоа што онака како што е формулиран во Законот тој не се работи всушност за даночно ослободување, туку се работи за долгорочно кредитирање на компаниите. Што значи дека во нивните биланси повторно на начин што е неповолен онака како што е формулиран во 16-а,  влегува. Така што мене не ми е јасно навистина зошто и покрај овие аргументирани поплаки, особено од стопанската комора, уште од пред некаде година ипол, Владата не пристапи кон измена на овој член. И, третата работа, работа која што засегнува илјадници микро претпријатија, тоа е овој накараден институт што го имаме во Законот за пресметување на годишен данок на вкупен приход, за даночните обврзници кои што приходуваат помалку од дадената референца во Законот, иако Владата се обиде и последен пат пред неколку месеци да ја намали повторно стапката по која што се прибираат овие средства, сепак, ова решение велам накарадно, затоа што нема никаква логика. Вие ги оданочувате фирмите кои што неоствариле добивка. И, веќе ако сакате на тој начин да ги одданочувате, да ги прибирате тие средства, барем не го поместувајте тоа во Законот за добивка, туку ставете го на некое друго место, затоа што навистина луѓето се чувствуваат онеправдани, изневерени, затоа што не е тоа филозофијата и поентата на закон. Се работи претежно за мали микро бизниси што вработуваат еден или двајца луѓе, што остваруваат навистина минимален приход, на крајот на денот вкупната сума што ја наплаќате оди по овој основ. Таа не е голема. 30-40 илјади денари на годишно ниво, меѓутоа, за тие луѓе тие пари значат многу. Затоа што се единствен извор на приходи, затоа што всушност наместо државата да ги мотивира овие претежно семејни бизниси, на ваков начин со ваквото дополнително неправедно одданочување вие до крај им го загорчувате животот. Што тоа значи може да се види и ние правиме во либерално-демократската партија еден типичен пример на една локална бакалница, или локална пиљара, која што има дјваца вработени, која што работи во одредено маало, која што покрива 100 до 150 домаќинства, овие  30 илјади денари што им ги земате по овој основ на годишно ниво, се вистинско богатство. Плус тоа ова треба да се гледа во контескт. Воведовте ли цента за алкохол, воведовте уште две-три други мерки кои што им го прават занимавањето со приватен бизнис на овие луѓе е невозможно. Како ефект краен што може да добиете. Да ги натерате овие луѓе да ги затворат тие пиљари и тие микро бизниси и да ви се појават во Заводот за вработување или во центрите за социјална работа. Тоа не треба да биде целта на овие прописи што ги носиме. Особено во ваква година на криза, кога имаме сеопшти проблеми со ликвидноста, опстојувањето на вакво накарадно решение не е во ред. Затоа, ве повикувам, не од името на ЛДП или од опозициските партии, од името на овие илјадници луѓе што секојдневно се борат сами чесно да си го заработат лебот. Ова накарадна давачка да ја укинете. Благодарам. 

Благодарам.

Трајко Вељаноски: Госпоѓа Соња Стојанова Ѓелова има збор, повелете. 

Соња Стојанова Ѓелова:  Благодарам почитуван претседателе. 

Почитуван министер со предлогот на решението за изменување на Законот за данок на добивка се врши допрецизирање на одредбите на Законот за данокот на добивка од последните измени од 2009 година. Ова значи дека со ова предлог решение и со изменувањето ќе се помогне, ќе се даде поддршка и помош на стопанството на Република Македонија кое што исто така навлезе во економската криза. 

Системот на данок на добивка се постави да функционира на нови основи според моделот што го има Република Естонија. 

Со предложените измени и дополнувања на Законот за добивка, на данокот на добивка се врши промена на концептот на одданочување на остварената добивка и притоа се воведува нов систем на одданочување на добивките кој што би се применувал во моментот на нивната распределба во вид на дивиденди и на други распределби од добивката во корист на сопствениците на капиталот. 

Со овој закон, се предлага износот на самите дивиденди, кој што даночните обврзници ги исплаќаат на други правни лица, кои што воедно се и резиденти на територијата на Република Македонија да бидат ослободени од одданочување. 

Со ова решение во моментот на одданочување на добивката распределена за дивиденда ќе настане кога дивидендите ќе бидат исплатени на правните лица кои што не се резиденти на територијата на Република Македонија, како и на физичките лица. 

Основната цел на предложеното изменување на Законот за данокот на добивка е одбегнување на повеќекраткото одданочување на дивидендите при преносот од еден на друг правен субјект, како и да се стимулираат даночните обврзници да го реинвестираат профитот во Република Македонија во функција на нивната дејност која што ја остваруваат, да го оплодат својот капитал, а воедно на подолг временски период да остварат поголем профит. 

Предложеното изменување на Законот го содржи следното решение. 

Износот кој што се распределува во вид на дивиденда и на други распределби од добивката, било да е паричен или пак во непаричен облик ќе се одданочува во моментот на нивната исплата, додека пак дивидендите кои што даночниот обврзник ќе ги исплатува на правните лица, ризиденти на територијата на Република Македонија нема да подлежат на плаќање на данок. 

Со воведувањето на новиот систем на данокот на добивка не распределената добивка остварена во тековната година од страна на даночните обврзници ослободена од плаќање на данокот на добивка се до моментот на нејзината распределба во вид на дивиденди и други распределби на истата. 

Кога имаме случај со компании кои што се капитално поврзани меѓу себе при дистрибуција на самите дивиденди ќе дојде до повеќекратно одданочување, па за да се одбегне ваквиот начин на повеќекраткко одданочување се предлага следово решение. 

И износот на добивка кој што се распределува во вид на дивиденди помеѓу правните лица кои што се резиденди на територијата на Република Македонија да се изземе одданочување. На тој начин правните лица кои што се резиденти на територијата на Република Македонија на добивката што тие ја остваруваат не плаќаат данок, односно тие средства им се оставаат за инвестирање со тоа што им се овозможува зголемување на економските активности. 

Со предложените измени во Законот за данок на добивка ќе плаќаат само физичките лица и правните лица кои што се нерезиденти на територијата на Република Македонија. 

Предложените решенија меѓусебно се поврзани со постојните одредби на членот 36 ѓ) од Законот за данок на добивка, бидејќи се однесуваат на истата правна работа. 

Со предложените измени на Законот за данокот на добивка се менува само во членот 36 ѓ) став 3 и гласи: “износот кој што се распределува во вид на дивиденди и други распределби од добивката, било да е паричен или непаричен облик се одданочува во моментот на нивната исплата, освен дивидендите кои што даночниот обврзник ги исплатува на правни лица резиденти на Република Македонија“. 

Предноста на ваквиот систем е што трговските друштва особено во услови на економска криза, која што го погоди реалниот сектор на Република Македонија им се остави повеќе финансиски средства на располагање со цел за подобрување на нивната ликвидност. 

Со ваквиот систем индиректно се стимулира инвестиционата активност на подолг рок, или пак со ддруги зборови кажано државата се откажува од дел од даночните приходи во корист на компаниите кои најдобро знаат да ги искористат за инвестициони активности. 

Јас лично сметам дека ова до сега е една од најдобрите измени на Законот за данок на добивка, кој што е од многу голема важност не само за правните лица, туку и за сите граѓани на Република Македонија. 

Поради тоа сметам дека треба да се прифати истата. Благодарам. 

Трајко Вељаноски: Благодарам. 

Има збор господинот Марјанчо Николов, повелете. 

Марјанчо Николов:  Благодарам. 

Мислам дека ова е добро законско решение од страна на Владата, меѓутоа од друга страна мислам дека е закаснето и дека ако беа навистина намерите на Владата да им помогне на компаниите во услови на економска криза дел од добивката да ја задржат кај себе и да не плаќаат данок, ова законско решение за измена и дополнување на Законот за данок на добивка ќе требаше да го направи многу порано, или како што зборуваше колегата Миле Андонов ќе треба да се направи доколку има можност со амандман решение ова законско решение за данокот на добивка да важи од 2009 година. Вака, мислам дека Владата се обидува да спаси што може да се спаси, бидејќи очигледно е дека и месец април е најдобар репер за тоа. Приходите од данок на добивка се значително помали од оние што биле проекирани. 

Сега се обидува Владата да ги стимулира и компаниите што се во Република Македонија од странство дел од добивката евентуално да не ја изнесуваат, да ја остават тука, што е релативно добро бидејќи ни се случува една друга појава, наместо прилив на инвестиции да имаме одлив на инвестиции поради исплата на дивидентите по основ на добивката на компаниите. Затоа, мислам дека многу порано требаше Владата да испадне со вакво законско решение. 

Навистина ако Владата барем една година порано се одлучеше на ова, а не двојно да се одданочуваат добивките како до сега кај оние компании што имаат и фирми ќерки и потоа таа дивиденда ја распределуваат на акционерите, компаниите ќе заштедеа еден значителен дел кој што можеа да го користат како обратни средства или како средства за понатамошни инветиции. 

Но, во секој случај се надевам дека при наредното подобрување на економската состојба нема Владата да врати некое друго законско решение и да ја прошири даночната основа и да ги намали ослободувањата од данокот на добивка и повторно да се обиде да собере повеќе пари. 

Ова решение има потреба да се донесе како закон со тоа што ќе бараме со одредени амандмани навистина тоа да биде во функција на компаниите да можат и за претходната година да не платат данок на добивка. Благодарам. 

Трајко Вељаноски: Благодарам и јас. 

Бидејќи е исцрпена листата на пријавени за збор, констатирам дека општата расправа по Предлогот на законот е завршена. 

Врз основа на извештаите на Комисијата за финансирање и буџет како матично работно тело и Законодавно-правната комисија и расправата на седницата на Собранието на Собранието му предлагам да го усвои следниот заклучок: 

1. Предлогот на законот за изменување на Законот за данок на добивка е прифатлив и може да се даде на натамошно односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за финансирање и буџет и Законодавно-правната комисија на Собранието на Република Македонија. 

Ги повикувам пратениците да влезат во салата за да поминеме на гласање. 

Предложениот заклучок го ставам на гласање. 

Ве повикувам да гласаме. 

Вкупно гласаа 52 пратеници. Сите 52 гласаа за, нема воздржани, нема против, но нема доволно кворум за да може да се гласа. 

Го повторуваме гласањето. 

Ги повикувам службите да утврдат точен број на присутни пратеници во салата. 

(Службите ги пребројуваат присутните пратеници во салата) 

Во салата има преку 61 пратеник, може полноважно да се гласа. 

Го повторувамем гласањето. 

Предложениот заклучок го ставам на гласање. 

Ве повикувам да гласаме. 

Вкупно гласаа 64 пратеници. Од нив за предложениот заклучок гласаа 63, еден воздржан и против нема никој. 

Констатирам дека Собранието го усвои предложениот заклучок. 

Тука ја прекинувам седницата. 

Продолжуваме утре со истава седница во 12,00 часот. Благодарам. 

(Седницата прекина со работа во 18,05 часот) 

